
ᓇᐃᓈᕆᔪᑎᑦ 
ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐅᕈᒪᓕᓚᐅᖅᑐᑦ ᐱᑕᖃᖁᔨᓪᓗᑎᒃ ᐊᑐᐊᒐᑦᓴᓂᑦ ᐊᒻᒪ ᐊᑐᓕᖁᔨᔾᔪᑎᑦᓴᓂᑦ 
ᐃᓱᒪᑦᓴᕐᓯᐅᖅᑎᓄᑦ ᐊᑐᖅᑕᐅᖁᔭᓂᒃ ᐱᔾᔪᑎᒋᓪᓗᒋᑦ ᐊᖑᓇᓱᓐᓂᕐᒥᑦ ᐊᐅᓚᑦᓯᓂᖅ ᐊᒻᒪ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᑐᑦᑐᐃᑦ ᕿᑭᖅᑖᓗᒻᒦᑦᑐᑦ 
ᒪᓕᓪᓗᑎᒃ ᐊᑲᐅᓂᖅᐹᓂᒃ ᐊᑐᐃᓐᓇᐅᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ. ᑎᒥᒻᒪᕆᓂᐊᖅᑕᖓ 
ᐊᐅᓚᑦᓯᔾᔪᑎᓄᑦ ᐸᕐᓇᐅᑎᑦᓴᐅᑉ ᐊᑐᐊᒐᖃᐅᕐᓗᓂ ᑎᑎᖅᑲᓕᐊᖑᓗᓂ ᕿᒥᕐᕈᐊᖅᑕᐅᕙᓪᓗᑎᒃ ᐃᓗᓕᖏᑦ ᐊᕐᕌᒍᐃᑦ ᖁᓕᑦ (10) ᓈᒐᐃᑉᐸᑕ 
ᕿᒥᕐᕈᐊᖃᑎᒋᕙᓪᓗᒋᑦ ᐊᐅᓚᑦᓯᖃᑎᓂ. ᐃᓚᔭᐅᓯᒪᓕᖅᑐᑦ ᑎᑎᕋᕐᓯᒪᓂᖏᑦ ᖃᓄᐃᓕᐅᕈᑎᑦᓴᓄᑦ ᐊᐅᓚᔾᔭᒋᐊᓕᓐᓄᑦ ᐸᕐᓇᐅᑎ, ᐊᕐᕌᒍᑕᒫᑦ 
ᕿᒥᕐᕈᐊᖅᑕᐅᕙᓐᓂᐊᖅᑐᖅ ᐊᕙᑎᓕᕆᔨᒃᑯᓐᓄᑦ, ᐊᑐᓕᖁᔨᔾᔪᑎᓕᐅᕐᓯᒪᔪᑦ ᐊᐅᓚᑦᓯᖁᔨᓪᓗᑎᒃ ᑕᐃᒫᓪᓗᐊᖅ ᐊᐅᓚᑦᓯᒋᐊᖃᕋᒥᒃ ᐊᕐᕌᒍᓂ 
ᑕᓪᓕᒪᓂ (5) ᐊᒡᒋᖅᑐᓂ, 2019-2024. ᓇᐹᖅᑐᖃᖏᑦᑐᓂ ᑐᑦᑐᐃᑦ, ᓲᕐᓗ ᕿᑭᖅᑖᓘᒻᒦᑦᑐᑦ, ᖃᐅᔨᒪᔭᐅᔪᑦ ᐊᑦᓱᑲᓪᓚᒃ ᐊᓯᔾᔨᑕᖃᑦᑕᕐᓂᖏᓐᓄᑦ 
ᐊᒥᓲᓂᖏᒍᑦ ᐊᕐᕌᒍᓂ 50-90 ᐃᓗᖏᓐᓂ, ᖃᑦᓰᓐᓇᐅᓕᖅᐸᑦᑐᑎᒃ ᐊᒥᓱᕈᖅᐸᑦᑐᑎᒃ, ᐊᑯᓐᓂᖏᒍᑦ ᐊᕐᕌᒍᐃᑦ ᐃᓚᕙᓪᓕᐊᔪᑦ ᐊᒻᒪ 
ᖃᑦᓰᓐᓇᕈᖅᐸᑦᑐᑎᒃ. ᑕᒪᒃᑯᓇᓂ ᐊᕐᕌᒍᓂ ᑕᑯᑦᓴᐅᔪᑦ ᐊᔾᔨᒌᐸᓗᒃᑯᑦ ᐊᐅᓚᑦᓯᔾᔪᑎᐅᕙᑦᑐᒃᑯᑦ: ᐊᐅᐸᖅᑐᖅ (ᐊᑦᓯᑦᑐᑦ), ᖁᖅᓱᖅᑐᖅ (ᐃᓚᕙᓪᓕᐊᔪᑦ), 
ᑐᖑᔪᐊᖓᔪᖅ (ᖁᑦᓯᑦᑐᖅ), ᐊᒻᒪ ᐊᐅᐸᔮᑦᑐᖅ (ᖃᑦᓰᓐᓇᕈᖅᐸᓪᓕᐊᔪᑦ). ᕿᑭᖅᑖᓗᒻᒥ ᑐᑦᑐᐃᑦ ᒫᓐᓇ ᐊᐅᐸᖅᑐᒦᑦᑐᑦ, ᑕᒪᐅᓇ ᑐᑭᖃᖅᑐᖅ 
ᐅᓗᕆᐊᓇᖅᑐᒦᑦᑐᒻᒪᕆᐅᒻᒪᑕ ᐊᒥᓲᓗᐊᖅᑐᑦ ᐊᖑᓇᓱᑦᑕᐅᖃᑦᑕᖅᐸᑕ ᓄᖑᑕᐅᑦᓯᐊᒻᒪᕆᓪᓗᑎᓪᓘᓐᓃᑦ ᐅᕝᕙᓘᓐᓃᑦ ᐅᑎᖅᑎᒐᑦᓴᐅᔪᓐᓃᕐᓗᑎᒃ. 
ᐸᕐᓇᐅᑎᐅᔪᖅ ᐅᖃᐅᔾᔪᐃᒋᐊᕈᑎᐅᔪᖅ ᐊᖑᓇᓱᓐᓂᕐᒥᑦ ᐊᐅᓚᑦᓯᔾᔪᑎᓕᕆᓂᕐᒥᑦ ᐊᒻᒪ ᐊᑐᓕᖁᔨᔾᔪᑎᓂᑦ ᐅᖃᐅᓯᖃᖅᑐᓂ ᑲᔪᓯᔭᐅᖁᓪᓗᒋᑦ 
ᐱᓕᕆᔾᔪᑎᒍᑦ ᖃᐅᔨᓴᖃᑦᑕᕐᓂᐅᔪᖅ ᑖᒃᑯᓂᖓ ᑐᑦᑐᐃᑦ ᐊᒥᓲᓂᖏᓐᓂᑦ.  

  

 



ᒪᒃᐱᒐᖅ 2 ᐅᑯᓇᓂ 22 
 

ᕿᓂᕐᕕᒃ 
ᓇᐃᓈᕆᔪᑎᑦ ..................................................................................................................................................................................... 1 

ᕿᓂᕐᕕᒃ ............................................................................................................................................................................................ 2 

1.0 ᑐᕌᒐᒃᓴᐃᑦ .................................................................................................................................................................................. 3 

2.0 ᐃᓚᐅᔪᑦ ..................................................................................................................................................................................... 4 

3.0 ᕿᒥᕐᕈᐊᕐᓃᑦ/ᐅᓪᓗᕐᓯᐅᑏᑦ ......................................................................................................................................................... 4 

4.0 ᕿᑭᖅᑖᓗᒻᒥ ᑐᑦᑐᐃᑦ .................................................................................................................................................................. 5 

4.1 ᐊᒥᓲᓂᖏᑦ ............................................................................................................................................................................ 5 

4.2 ᑐᓐᓂᖅᓴᖅᑕᐅᓂᖓ ............................................................................................................................................................... 6 

4.3 ᒫᓐᓇᐅᔪᖅ ᖃᓄᐃᓕᖓᓕᕐᓂᖓ ........................................................................................................................................... 8 

5.0 ᐊᖑᓇᓱᓐᓂᖅ ........................................................................................................................................................................... 10 

5.1 ᐊᖑᓇᓱᓐᓂᖅ ᐱᓪᓗᒍ ᐊᐅᓚᑦᓯᔾᔪᑎᓕᕆᓂᖅ ..................................................................................................................... 10 

5.2 ᒫᓐᓇᐅᔪᖅ ᖃᓄᐃᓕᖓᓕᕐᓂᖓ ......................................................................................................................................... 11 

6.0 ᖃᐅᔨᓴᖅᐸᓐᓂᖅ ...................................................................................................................................................................... 11 

6.1 ᓄᓇᓕᕐᓂᒥᐅᑕᓂᑦ ᐃᓚᒋᔭᐅᑎᑦᓯᓂᖅ ᖃᐅᔨᓴᖅᐸᓐᓂᒃᑯᑦ................................................................................................... 12 

6.2 ᐃᓄᐃᑦ ᖃᐅᔨᒪᔭᑐᖃᖏᑦ .................................................................................................................................................... 12 

6.3  ᐊᖑᑦᑕᐅᔪᑦ ᐅᖃᕆᐊᖅᑐᑕᐅᖃᑦᑕᕐᓂᖏᑦ .......................................................................................................................... 12 

6.4  ᑲᑎᙵᐅᖅᑐᑦ ᖃᓄᐃᓕᖓᓂᖏᑦ ...................................................................................................................................... 12 

6.4.1 ᖃᓄᑎᒋ ᐊᒥᓲᓂᖏᑦ, ᐅᓄᕐᓯᕙᓪᓕᐊᓂᖏᑦ/ᐊᒥᓱᕈᖅᐸᓪᓕᐊᓂᖏᑦ, ᐊᒻᒪ ᖃᓄᑎᒋ ᐊᓯᔾᔨᐸᓪᓕᐊᑎᒋᓂᖏᑦ ............. 12 

6.4.2 ᑲᑎᕆᓃᑦ ᐱᓪᓗᒋᑦ ᓇᓗᓇᐃᔭᐃᑦᓯᐊᕐᓂᖅ ................................................................................................................... 12 

6.4.3 ᑎᒥᖏᑕ ᐃᓗᖏᑦ ᖃᓄᐃᓐᓂᖏᑦ................................................................................................................................ 13 

6.5 ᐅᖓᓯᓐᓂᖏᑕ ᐱᕕᑐᓂᖏᑦ ................................................................................................................................................ 13 

6.6 ᑭᒃᑯᑐᐃᓐᓇᐃᑦ ᐸᕕᓴᓐᓂᖏᑦ ............................................................................................................................................... 13 

6.7 ᓂᕿᑐᓲᑦ .............................................................................................................................................................................. 13 

6.8 ᒫᓐᓇᐅᔪᖅ ᖃᓄᐃᓕᖓᓕᕐᓂᖓ ......................................................................................................................................... 14 

7.0 ᓇᓂᑦᑎᔩᑦ ................................................................................................................................................................................. 16 

ᐃᓚᓕᐅᔾᔭᐅᓯᒪᔪᖅ 1: 2019/2024 ᕿᑭᖅᑖᓗᒻᒥ ᑐᑦᑐᓂᒃ ᖃᓄᐃᓕᐅᕈᑎᓄᑦ ᐸᕐᓇᐅᑎ ............................................................. 20 

2014/2015 ᐊᐅᓚᑦᓯᔾᔪᑎᑦᓴᓂᑦ ᖃᓄᐃᓕᐅᕐᓂᖅ .......................................................................................................................... 20 

ᐊᑐᓕᖁᔭᐅᔪᑦ .................................................................................................................................................................................. 20 

ᐊᐅᓚᑦᓯᒋᐊᕈᑎᑦᓴᓂᑦ ᐸᕐᓇᐅᑎ .................................................................................................................................................. 20 

ᖃᐅᔨᓴᐅᑎᐅᒐᔭᖅᑐᓂᑦ ᐸᕐᓇᐅᑎ ............................................................................................................................................... 20 

ᐃᓚᓕᐅᔾᔭᐅᓯᒪᔪᖅ 2: ᒪᓕᒐᓕᕆᔪᑦ ᐊᒻᒪ ᐃᓗᓕᖏᑦ ..................................................................................................................... 22 

 



ᒪᒃᐱᒐᖅ 3 ᐅᑯᓇᓂ 22 
 

ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ 

1.0 ᑐᕌᒐᒃᓴᐃᑦ 
ᑐᕌᒐᓪᓗᐊᑕᐅᔪᖅ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐅᕐᓂᒃᑯᑦ (BICMP) ᐊᑐᖅᑕᐅᔪᓐᓇᖅᑐᒥᑦ ᐊᑐᐊᒐᓕᐅᕈᒪᓪᓗᑎᒃ 
ᐊᖑᓇᓱᑦᑕᐅᕙᓐᓂᐊᖏᓐᓄᑦ ᖃᓄᖅ ᐊᒻᒪ ᖃᐅᔨᓴᖅᑕᐅᓗᑎᒃ ᕿᑭᖅᑖᓗᒻᒥ ᑐᑦᑐᐃᑦ (ᑕᕝᕙᓂ ᕿᑭᖅᑖᓗᒻᒥ ᑐᑦᑐᐃᑦ). ᐊᐅᓚᑦᓯᔾᔪᑎᑦᓴᓂᑦ 
ᐊᑐᓕᖁᔨᔾᔪᑎᐅᓯᒪᔪᑦ ᐃᓗᐊᓂ ᐸᕐᓇᐅᑎᓕᐊᑉ ᐊᑐᖅᑕᐅᖁᔭᐅᓯᒪᔪᑦ ᑐᑦᑐᐃᑦ ᐃᓚᕙᓪᓕᐊᖁᔭᐅᓗᑎᒃ ᐃᓂᒋᕙᑦᑕᖏᑦ ᐱᐅᓯᒃᑲᓐᓂᖅᐸᑕ. ᖃᓄᑎᒋ 
ᑐᑦᑐᐃᑦ ᐃᓚᕙᓪᓕᐊᓂᐊᕐᓂᖏᑦ ᒪᓕᓐᓂᐊᖅᑐᑦ ᖃᑦᓯᑦ ᐊᖑᓇᓱᑦᑕᐅᕙᓐᓂᐊᕐᒪᖔᑕ, ᐃᓅᕙᓐᓂᐊᕐᒪᖔᑕ, ᐃᓂᒋᔭᖏᑕ ᐊᑐᐃᓐᓇᐅᓂᖏᓐᓄᑦ, 
ᐅᐸᑉᐸᑦᑕᖏᑕ ᖃᓄᐃᑑᓂᖓ, ᐋᓐᓂᐊᖃᖅᐸᓐᓂᖏᓐᓄᑦ, ᓂᕿᑐᖅᐸᑦᑐᓄᑦ ᐱᔭᐅᕙᓐᓂᖏᑦ ᐊᒻᒪ ᓯᓚᕈᔪᒻᒪᕆᒻᒥᑦ ᐱᔾᔪᑎᖃᕐᓗᑎᒃ ᓲᕐᓗ 
ᓂᓚᐅᓗᐊᓕᖅᑎᓪᓗᒍ ᓄᓇ. ᐃᓚᕙᓪᓕᐊᒐᔭᖅᑐᑦ ᐊᑦᓯᓪᓕᕙᑦᑎᓪᓗᒋᑦ ᖁᑦᓯᓪᓕᕙᑦᑎᓪᓗᒋᓪᓗ ᐱᑐᐃᓐᓇᕆᐊᓖᑦ ᐊᕐᕌᒍᓂ ᐊᒥᓱᒐᓚᓐᓂ 
ᐊᕐᕌᒍᒐᓴᕐᔪᐊᓄᑦ ᐊᑐᖅᑕᐅᕙᓪᓕᐊᓗᑎᒃ. ᑕᒪᓐᓇ ᐊᓯᔾᔨᑕᕐᓂᖅ ᑭᖑᕙᖅᑎᑕᐅᔪᓐᓇᕐᒥᔪᖅ ᐅᕝᕙᓘᓐᓃᑦ ᐊᕝᕕᐊᖅᑕᐅᓗᓂ ᐊᑦᓱᕉᓴᓐᓂᒃᑯᑦ 
ᐱᔾᔪᑎᒋᓪᓗᒋᑦ ᐅᖃᐅᓯᐅᓯᒪᔪᑦ ᐱᔾᔪᑎᐅᔪᓐᓇᖅᑐᑦ ᐊᒻᒪ ᐊᖑᓇᓱᑦᑕᐅᖃᑦᑕᕐᓂᖏᑦ ᐊᒥᓲᓗᐊᖅᑐᑦ. ᒥᑭᓪᓕᑎᕆᓗᑕ ᐅᓗᕆᐊᓇᕈᓐᓇᖅᑐᓂᑦ 
ᐊᑦᑐᐊᔪᓂᑦ ᐊᖑᓇᓱᓐᓂᕐᒧᑦ ᐱᐅᓯᑎᑦᓯᒋᐊᕈᓐᓇᖅᑰᖅᑐᒍᑦ ᑐᑦᑐᐃᑦ ᐃᓚᕙᓪᓕᐊᒐᔭᕐᓂᖏᓐᓂᑦ ᐊᒻᒪ ᐊᓯᔾᔨᑕᑦᓯᐊᕐᓗᑎᒃ ᑕᐃᒪᐃᒋᐊᖃᕐᓂᕐᒥᓂᒃ 
ᐊᑐᕐᓗᑎᒃ. ᐊᐅᓚᑦᓯᐊᕈᒪᓂᐊᕈᑦᑎᒍ ᐊᖑᓇᓱᓐᓂᖅ ᑲᔪᓯᑦᓯᐊᕐᓗᓂ ᒫᓐᓇᓂᓴᕐᓂᒃ ᐊᒻᒪ ᓱᓕᔪᓂᒃ ᑐᑭᓯᒋᐊᕈᑎᑦᓴᓂᑦ ᐱᓯᒪᒋᐊᖃᕋᑦᑕ 
ᖃᓄᐃᓕᖓᓕᕐᓂᖏᓐᓄᑦ ᑐᑦᑐᐃᑦ, ᐃᓂᒋᔭᖏᓐᓂ ᑲᔪᓯᑦᓯᐊᕈᓐᓇᕐᓂᖏᑦ, ᐊᒻᒪ ᖃᓄᐃᓕᖓᓕᕐᓂᖏᓐᓂᑦ ᐊᖑᓇᓱᓐᓂᕐᒨᖓᔪᑦ. ᕿᑭᖅᑖᓗᒻᒥ 
ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ ᓇᓗᓇᐃᔭᐃᓯᒪᔪᖅ ᐱᓪᓗᐊᑕᖏᓐᓂᑦ ᐃᓗᓕᖏᓐᓂᑦ ᐃᓗᓕᓕᒻᒪᕆᐅᑉ ᐊᖑᓇᓱᓐᓂᕐᒥᑦ 
ᐊᐅᓚᑦᓯᓂᕐᒥᑦ ᐊᒻᒪ ᖃᐅᔨᓴᖃᑦᑕᓂᕐᒥᑦ ᐱᓕᕆᔾᔪᑎᒥᑦ ᐊᒻᒪ ᐊᑕᐅᓯᕐᒨᖓᓗᐊᖏᑦᑐᓂᑦ ᐊᑐᓕᖁᔨᔾᔪᑎᓕᐅᕐᓯᒪᓪᓗᑎᒃ ᐊᕐᕌᒍᓄᑦ ᖁᓕᓄᑦ (10) 
ᑐᕌᖓᔪᓂᒃ. ᐃᓚᔭᐅᓯᒪᓕᖅᑐᑦ ᑎᑎᕋᕐᓯᒪᓂᖏᑦ ᐊᐅᓚᔾᔭᒋᐊᕈᑎᓂᑦ ᐸᕐᓇᐅᑎᒥ ᓇᓗᓇᐃᔭᐃᓯᒪᓂᕐᓴᐃᑦ ᖃᐅᔨᓴᖃᑦᑕᓂᕐᒥᑦ ᐊᒻᒪ ᖃᐅᔨᓴᐅᑎᒃᑯᑦ 
ᐊᑐᓕᖁᔨᔾᔪᑎᓂᑦ ᑐᕌᖓᔪᓂᑦ ᐊᕐᕌᒍᓄᑦ ᑕᓪᓕᒪᓄᑦ (5), ᐊᒻᒪ ᐊᕙᑎᓕᕆᔨᒃᑯᓐᓄᑦ (DOE) ᕿᒥᕐᕈᐊᖅᑕᐅᖃᑦᑕᕆᐊᖃᖅᑐᑎᒃ ᐊᕐᕌᒍᑕᒫᖅ ᐊᒻᒪ 
ᐊᓯᔾᔨᖅᑕᐅᕙᓪᓗᑎᒃ ᑎᑎᕋᕐᓯᒪᓂᖏᑦ ᐊᓯᔾᔨᕆᐊᖃᓕᕋᐃᑉᐸᑕ (ᐃᓚᓕᐅᔾᔭᐅᓯᒪᔪᖅ 1). ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ 
ᐸᕐᓇᐅᑎᑦᓴᖅ ᓴᓇᔭᐅᓯᒪᖕᖏᑦᑐᖅ ᐃᓱᒪᒋᔭᐅᖁᓪᓗᒋᑦ ᐃᓘᓐᓇᖏᓐᓂᑦ ᑕᑯᒋᐊᕈᑎᐅᓂᐊᕐᓗᑎᒃ ᕿᑭᖅᑖᓗᒻᒥᑦ ᑐᑦᑐᐃᑦ ᐱᓪᓗᒋᑦ 
ᑐᓴᐅᒪᑎᑦᓯᒋᐊᕈᑎᓂᑦ, ᖃᐅᔨᓴᐅᑎᓂᑦ ᐅᕝᕙᓘᓐᓃᑦ ᐆᒪᔪᓕᕆᔪᑦ, ᑕᒪᒃᑯᐊᓕ ᐃᓘᓐᓇᑎᒃ ᑕᑯᔭᐅᔪᓐᓇᖅᑐᑦ ᐅᖃᓕᒫᒐᕐᓂ ᐅᖃᐅᓯᐅᓯᒪᔪᓂ ᐅᑯᓇᓂ 
ᑎᑎᕋᖅᑕᐃᑦ ᐃᓚᖏᓐᓂ. ᒪᓕᒐᑎᒎᖓᔪᑦ ᐸᕐᓇᐅᑎᒥ ᐊᒻᒪ ᖃᓄᖅ ᐊᑦᑐᐊᓂᖃᕐᓂᖏᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ (NLCA) 
ᑕᑯᔭᐅᔪᓐᓇᖅᑐᑦ ᐃᓚᓕᐅᔾᔭᐅᓯᒪᔪᓂ 2. ᐃᓂᒋᔭᐅᕙᑦᑐᑦ ᐊᕙᑎᖏᑦ ᐸᕐᓇᐅᑎᒦᑦᑐᑦ ᑕᑯᑦᓴᐅᑎᑕᐅᔪᑦ ᓇᓗᓇᐃᒃᑯᑕᒥ 1. 

 
ᓇᓗᓇᐃᒃᑯᑕᖅ 1. ᐊᕙᑎ ᐃᓗᐊᓃᑦᑐᖅ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᐅᑉ. ᐆᒪᔪᓕᒫᑦ ᑕᕝᕙᓃᑦᑐᑦ ᐊᕙᑎᒥ 
ᐃᓱᒪᒋᔭᐅᔪᑦ ᕿᑭᖅᑖᓗᒻᒥ ᑐᑦᑑᓂᖏᓐᓄᑦ ᐊᒻᒪ ᐃᓘᓐᓇᑎᒃ ᐊᖑᓇᓱᓐᓂᕐᒥᑦ ᐊᐅᓚᑦᓯᔾᔪᑎᐅᔪᑦ ᐊᒻᒪ ᖃᐅᔨᓴᖃᑦᑕᖁᔭᐅᔪᑦ 
ᐊᑐᓕᖁᔨᔾᔪᑎᓕᐅᕈᑎᐅᔪᑦ ᑕᕝᕙᓂ ᐃᓗᐊᓃᓐᓂᕋᖅᑕᐅᔪᑦ ᑭᓪᓕᓕᐅᕈᑎᐅᓯᒪᔪᑦ. 

2.0 ᐃᓚᐅᔪᑦ 
ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ ᐊᑦᑐᐃᔾᔪᑎᓖᑦ ᓄᓇᕗᒻᒥᐅᓕᒫᒥᓂᑦ; ᑭᓯᐊᓂᓕ, ᐃᓄᐃᑦ ᐊᖑᓇᓱᑦᑏᑦ ᖁᓕᓂᑦ (10) 
ᓄᓇᓕᓐᓂᑦ ᑐᑦᑐᒐᓱᑉᐸᑦᑐᓂᒃ ᕿᑭᖅᑖᓗᒻᒥ (ᐃᖃᓗᐃᑦ, ᑭᒻᒥᕈᑦ, ᑭᖕᖓᐃᑦ, ᐸᓐᓂᖅᑑᖅ, ᕿᑭᖅᑕᕐᔪᐊᖅ, ᑲᖏᖅᖢᒑᐱᒃ, ᒥᑦᑎᒪᑕᓕᒃ, ᐃᑉᐱᐊᕐᔪᒃ, 
ᐃᒡᓗᓕᒃ ᐊᒻᒪ ᓴᓂᕋᔭᒃ) ᐊᑦᑐᖅᑕᐅᓂᖅᐹᖑᓂᐊᖅᑐᑦ. ᑲᑐᔾᔨᓂᒃᑯᑦ ᐊᐅᓚᑦᓯᔪᑦ ᑲᑐᔾᔨᖃᑎᒌᑦ ᐃᑲᔪᕐᓂᐊᖅᑐᑦ ᐱᕙᓪᓕᐊᑎᑕᐅᓂᖓᓄᑦ ᐊᒻᒪ 
ᐱᒋᐊᖅᑎᑕᐅᓂᖓᓄᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᐅᑉ ᐱᖃᓯᐅᑦᑐᑦ ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᖏᑦ, 
ᕿᑭᖅᑖᓗᒻᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ (HTOs), ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB), ᓄᓇᕗᑦ ᑐᖕᖓᕕᒃᑯᑦ 
(NTI), ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB), ᐊᒻᒪ ᒥᕐᖑᐃᕐᓯᓕᕆᕕᒃᑯᑦ ᑲᓇᑕᒥ (PC). ᐊᐅᓚᑕᐅᓂᖏᑦ ᕿᑭᖅᑖᓗᒻᒥ ᑐᑦᑐᐃᑦ 
ᑲᔪᓯᑦᓯᐊᑐᒻᒪᕆᐅᒐᔭᖅᑐᑦ ᑲᑐᔾᔨᓂᒃᑯᑦ ᐊᐅᓚᑦᓯᔪᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᒃᑯᑎᒃ ᑲᑐᔾᔨᖃᑎᒌᓪᓗᑎᒃ ᓇᓗᓇᐃᕐᓯᒪᖁᓪᓗᒋᑦ ᑲᔪᓯᑦᓯᐊᕐᓂᐊᕐᓂᖏᑦ 
ᕿᑭᖅᑖᓗᒻᒥ ᑐᑦᑐᐃᑦ. 

ᓄᓇᕗᒻᒥ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᔾᔪᑎᒻᒪᕆᐅᔪᑦ ᑐᑦᑐᓂᑦ ᐊᐅᓚᑦᓯᓂᒃᑯᑦ, ᒪᓕᑦᑐᑎᒃ ᐱᔪᓐᓇᐅᑎᖃᖅᑎᒻᒪᕆᒻᒥᑦ ᒥᓂᔅᑕᖓᓐᓂᑦ 
ᐊᕙᑎᓕᕆᔨᒃᑯᑦ. ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᕝᕕᐅᒻᒪᑕ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔨᓄᑦ ᐱᖃᓯᐅᑎᓯᒪᓪᓗᑎᒃ ᑭᒡᒐᖅᑐᐃᔨᐅᔪᑦ 
ᑎᒃᑯᐊᖅᑕᐅᕙᑦᑐᑎᒃ ᓇᓗᓇᐃᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (DIO) ᐊᒻᒪ ᐊᑑᑎᓕᓐᓄᑦ ᒐᕙᒪᒃᑯᓐᓄᑦ ᐱᓕᕆᔨᓄᑦ. ᓄᓇᕗᒻᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑭᒃᑯᑐᐃᓐᓇᕐᓂᒃ ᐃᓄᓕᒫᖅᑎᑦᓯᕙᑦᑐᑦ ᑐᓴᕈᒪᓪᓗᑎᒃ ᐃᓱᒪᒋᔭᐅᔪᓂᒃ ᐊᒻᒪ ᐱᔭᑦᓴᓕᐅᕈᑎᒋᓂᐊᕈᒪᓪᓗᒋᑦ ᐱᔾᔪᑎᓕᓐᓂᑦ 
ᑐᑦᑐᓂᒃ ᐊᐅᓚᑦᓯᔾᔪᑎᑦᓴᓂᒃ ᒪᓕᓪᓗᒋᑦ ᑐᑭᓯᒋᐊᕈᑎᐅᔪᑦ ᐊᑐᐃᓐᓇᐅᑎᑕᐅᓯᒪᔪᑦ ᐊᕙᑎᓕᕆᔨᒃᑯᓐᓂᑦ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓂᑦ, ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᖕᖓᕕᒃᑯᓐᓂᒃ ᐊᒻᒪ ᒥᕐᖑᐃᕐᓯᓕᕆᕕᒃᑯᑦ ᑲᓇᑕᒥ. ᑕᒪᒃᑯᐊ 
ᐱᔭᑦᓴᓕᐅᕈᑎᑦᓴᑦ ᐊᖏᖅᑕᐅᒋᐊᖃᓕᖅᐸᑦᑐᑦ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᐊᑐᓕᖅᑎᑕᐅᖁᓪᓗᒋᑦ. 

ᐊᕙᑎᓕᕆᔨᒃᑯᑦ ᒪᓕᒐᑎᒍᑦ ᐱᓕᕆᐊᑦᓴᖃᖅᑎᑕᐅᓯᒪᔪᑦ ᐊᐅᓚᑦᓯᔨᐅᖁᔭᐅᓗᑎᒃ ᑐᑦᑐᓂᒃ ᓄᓇᕗᒻᒥ. ᐱᖃᓯᐅᑎᓯᒪᔪᑦ ᓄᐊᑦᓯᓂᖅ ᓱᓇᑐᐃᓐᓇᕐᓂᑦ 
ᖃᐅᔨᓴᖅᑎᓄᑦ ᖃᐅᔨᓵᒥᓂᕐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᑐᖅᑕᐅᓗᑎᒃ, ᑐᑦᑐᓂᒃ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐅᖁᔭᐅᓗᑎᒃ, ᐊᒻᒪ 
ᓇᓗᓇᐃᕐᓯᒪᖁᔭᐅᓗᑎᒃ ᒪᓕᒐᕐᓂᒃ ᐊᒻᒪ ᒪᓕᒋᐊᓕᓐᓂᒃ ᒪᓕᑦᑕᐅᓕᕋᓗᐊᕐᒪᖔᑕ ᐊᖑᓇᓐᓂᕐᒨᖓᔪᓂᑦ ᐱᑐᐃᓐᓇᐅᖏᔾᔪᑎᐅᔪᓂᒃ 
ᐃᓕᓐᓂᐊᖅᑐᓕᕆᓂᒃᑯᑦ ᐊᒻᒪ ᐊᑐᖅᑎᑦᓯᓂᒃᑯᑦ. ᐊᕙᑎᓕᕆᔨᒃᑯᑦ ᐊᑐᖅᑕᐅᓯᒪᔪᓂᒃ ᑐᑭᓯᒋᐊᕈᑎᖃᖅᐸᑦᑐᑦ ᓄᓇᒥᐅᑕᓂᑦ ᐆᒪᔪᓂᒃ ᐊᔾᔨᒌᖏᑦᑐᓂᒃ 
ᓄᓇᕗᒻᒥ ᐊᒻᒪ ᐊᑐᓕᖁᔨᔾᔪᑎᓕᐅᖅᐸᑦᑐᑎᒃ ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, ᑖᒃᑯᐊᓕ ᐋᖅᑭᑦᓱᐃᓕᖅᐸᑦᑐᑦ ᐊᐅᓚᑦᓯᔾᔪᑎᑦᓴᓂᑦ. 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔨᐅᔪᑦ ᐊᖑᓇᓱᑦᑎᓂᑦ ᐊᑐᓂ ᓄᓇᓕᓐᓂ ᕿᑭᖅᑖᓗᒻᒥ ᐊᒻᒪ ᐱᐅᕐᓱᐊᓂᕐᒨᖓᔪᓂᑦ ᐊᒻᒪ 
ᐊᐅᓚᑦᓯᓂᕐᒨᖓᔪᓂᑦ ᐅᖃᐅᓯᖃᖅᐸᑦᑐᑎᒃ ᐊᖅᑯᑎᒋᓪᓗᒋᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ 
ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᖃᖅᐸᑦᑐᑎᒃ. 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᓂᑦ ᐊᖑᓇᓱᑦᑐᓕᕆᓂᕐᒨᖓᔪᓂᑦ ᐊᒻᒪ 
ᐱᑐᐃᓐᓇᐅᖏᔾᔪᑎᓂᑦ ᐱᔾᔪᑎᖃᖅᑐᑎᒃ ᐊᒻᒪ ᖃᓄᐃᓪᓗᐊᖅᑐᓂᑦ ᐊᖑᓇᓱᒍᓐᓇᖅᑐᖃᕐᒪᖔᖅ ᐋᖅᑭᑦᓱᐃᕙᑦᑐᑎᒃ ᕿᑭᑦᑖᓗᒻᒥᐅᑕᐃᑦ. ᕿᑭᖅᑖᓗᒃ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᖅᐸᒻᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑦᑐᓂᑦ 
ᐊᐅᓚᑦᓯᔾᔪᑎᑦᓴᓕᐅᕈᑎᑦᓴᓂᑦ. 

ᓄᓇᕗᑦ ᑐᖕᖓᕕᒃ ᑎᒥᖁᑎᖓᑦ ᓇᓗᓇᐃᕐᓯᒪᕙᑦᑐᑦ ᐅᐸᓗᖓᐃᔭᐅᑎᐅᕙᑦᑐᓕᒫᑦ ᒪᓕᒃᑲᓗᐊᕐᒪᖔᑕ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ 
ᑎᑎᕋᕐᓯᒪᔪᓂᒃ (NLCA). ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᑎᑎᕋᕐᓯᒪᔪᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ ᐊᒻᒪ ᐊᑎᖃᖃᑕᐅᔪᑦ ᑎᒍᒥᐊᖅᐸᑦᑐᑦ 
ᑭᖑᓪᓕᖅᐹᓂᑦ ᐊᖑᓇᓱᒍᓐᓇᐅᑎᓂᑦ ᐱᐅᕐᓱᐊᖅᑐᓕᕆᔪᓂᑦ ᐱᑐᐃᓐᓇᐅᖏᔾᔪᑎᓂᑦ ᓴᖅᑭᖅᑐᖃᓚᐅᖏᓐᓂᖓᓂ ᐊᕐᕌᒍᒐᓴᓄᑦ ᒪᑭᒪᑎᑕᐅᑦᓯᐊᖁᓪᓗᒍ 
ᐊᖑᓇᓱᒍᓐᓇᕐᓂᖅ. 

ᒥᕐᖑᐃᓯᕐᕕᓕᕆᔨᖏᑦ ᑲᓇᑕᐅᑉ ᐊᐅᓚᑦᓯᔨᐅᔪᑦ ᑐᑦᑐᓂᑦ ᐃᓗᐊᓃᑦᑐᓂᑦ ᓄᓇᐃᑦ ᑲᓇᑕᒥ ᒥᕐᖑᐃᓯᕐᕕᑦᓴᐃᑦ. ᐱᖃᓯᐅᑎᔪᑦ ᓯᕐᒥᓂᒃ ᐊᒻᒪ ᐊᐅᔪᐃᑦᑐᖅ 
ᑲᓇᑕᒥ ᒥᕐᖑᐃᓯᕐᕖᒃ ᐱᔾᔪᑎᖃᖅᑐᑎᒃ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ ᐱᔾᔪᑎᒋᓪᓗᒍ. 

ᐊᕙᑎᓕᕆᔨᒃᑯᑦ ᑐᓴᐅᒪᑎᑦᓯᕙᑦᑐᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ, ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ 
ᑐᖕᖓᕕᒃᑯᓐᓂᑦ ᐊᒻᒪ ᓄᓇᓕᐅᔪᓂᑦ ᖃᐅᔨᓴᖅᑎᑦᓯᒍᒪᓕᕋᐃᒐᒥᒃ ᐅᕝᕙᓘᓐᓃᑦ ᐊᐅᓚᑦᓯᔾᔪᑎᓂᑦ ᖃᓄᐃᓕᐅᕈᑎᖃᕈᒪᓕᕋᐃᒐᒥᒃ. 

3.0 ᕿᒥᕐᕈᐊᕐᓃᑦ/ᐅᓪᓗᕐᓯᐅᑏᑦ 
ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᒥ ᖃᓄᐃᓕᐅᕈᑎᑦᓴᓂᑦ ᐸᕐᓇᐅᑎ (ᐃᓚᓕᐅᔾᔭᐅᓯᒪᔪᖅ 1) ᕿᒥᕐᕈᐊᖅᑕᐅᖃᑦᑕᓛᖅᑐᖅ 
ᐊᕙᑎᓕᕆᔨᒃᑯᓐᓄᑦ ᖃᖓᑐᐃᓐᓇᒃᑯᑦ ᓄᑖᓂᑦ ᑐᑭᓯᒋᐊᕈᑎᑕᖃᓕᕋᐃᑉᐸᑦ ᑐᓴᐅᒪᑎᑦᓯᔾᔪᑎᐅᔪᓐᓇᖅᑐᓂᒃ ᑐᑦᑐᓂᑦ ᐊᐅᓚᑦᓯᔾᔪᑎᓕᕆᔪᓂᑦ. 
ᐱᖃᓯᐅᑎᔪᑦ ᓄᑖᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᐅᕙᑦᑐᑦ ᐊᒻᒪᑦᑕᐅᖅ ᓱᓇᑐᐃᓐᓇᕐᓂᑦ ᖃᐅᔨᓴᖅᑎᓄᑦ ᐱᓕᕆᔾᔪᑎᒥᓂᕐᓂᒃ ᐱᔾᔪᑎᓕᓐᓂᑦ 
ᖃᓄᐃᓕᖓᓕᕐᓂᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ, ᑐᑦᑐᓂᑦ ᓇᓗᓇᐃᕐᓯᑦᓯᐊᕈᑎᑦᓴᓂᑦ, ᑐᑦᑐᐃᑦ ᖃᓄᑎᒋ ᐅᖓᓯᑦᑐᒨᖅᐸᓐᓂᖏᒃ/ᐃᓂᒋᔭᖏᓐᓂᑦ 
ᐊᒻᒪ/ᐅᕝᕙᓘᓐᓃᑦ ᐊᖑᓇᓱᓐᓂᕐᒥᑦ. ᐱᓕᕆᔾᔪᑎᒻᒪᕆᐅᔪᖅ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ 
ᐅᐸᑦᑕᐅᑲᓐᓂᖃᑦᑕᓂᐊᖅᑐᖅ ᐊᑦᑐᖅᑕᐅᓯᒪᔪᓕᒫᓄᑦ ᐃᓚᒋᔭᐅᔪᓄᑦ ᐱᓕᕆᐊᖑᔪᒧᑦ ᐊᑕᐅᓯᐊᕐᓗᑎᒃ ᐊᕐᕌᒍᐃᑦ ᖁᓕᑦ (10) ᐃᓱᖏᓐᓂ. ᐊᕐᕌᒍᐃᑦ 
ᖁᓕᑦ (10) ᓈᒐᐃᑉᐸᑕ ᕿᒥᕐᕈᐊᓕᕋᐃᑉᐸᑕ ᐱᖃᓯᐅᔾᔭᐅᓯᒪᕙᓐᓂᐊᖅᑐᑦ ᐅᖃᐅᓯᐅᓯᒪᔪᑦ ᐊᑦᑐᖅᑕᐅᓯᒪᔪᓕᒫᓄᑦ ᐊᒻᒪ ᐱᖃᓯᐅᔾᔨᓯᒪᕙᓪᓗᑎᒃ 
ᓄᓇᓕᓐᓂᑦ ᐊᒻᒪ ᐱᓕᕆᕝᕕᓐᓂᑦ ᑐᓴᐅᒪᑎᑦᓯᔾᔪᑏᑦ ᐊᑐᖅᑕᐅᓯᒪᔪᑦ. ᐱᔭᕇᖅᑕᐅᓚᐅᖅᑎᓪᓗᒍ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓚᐅᖅᑎᓪᓗᒍ, 
ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ ᑐᓂᔭᐅᒐᔭᖅᑐᖅ ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᑦᓴᕐᓯᐅᕈᑎᐅᒐᔭᕐᒪᑕ 
ᐃᓗᓕᖏᑦ. ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᖅᑎᓪᓗᒋᑦ ᐸᕐᓇᐅᑎᑦᓴᒥᑦ ᐱᒋᐊᖅᑎᑕᐅᔪᓐᓇᓕᕋᔭᖅᑐᑦ ᐃᓗᓕᖏᑦ, 
ᐊᖏᖅᑕᐅᔭᕆᐊᖃᕆᓪᓗᑎᑦᑕᐅᖅ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ.  

4.0 ᕿᑭᖅᑖᓗᒻᒥ ᑐᑦᑐᐃᑦ 

4.1 ᐊᒥᓲᓂᖏᑦ 
ᐃᓄᐃᑦ ᖃᐅᔨᒪᔭᑐᖃᖕᖏᑦ ᐊᒻᒪ ᐃᑦᑕᕐᓂᓴᓕᕆᔨᓄᑦ ᐳᐊᕐᕆᔭᖅᑕᐅᓯᒪᔪᑦ ᓯᕗᓪᓕᐊᔾᔪᕆᓚᐅᖅᑕᑦᑕ ᐃᓂᒥᓂᖏᓐᓂᑦ ᐃᓱᒪᓕᐅᕆᓯᒪᔪᑦ ᕿᑭᖅᑖᓗᒻᒥ 
ᑐᑦᑐᐃᑦ ᐊᖏᔪᑲᓪᓛᓗᒻᒥᑦ ᐊᓯᔾᔨᕐᓯᒪᓂᖏᓐᓂᑦ ᐊᒥᓲᓂᖏᒍᑦ ᐊᕐᕌᒍᓂᖅᑲᐃ 1000−ᖏᓐᓃᑦᑐᓂᑦ (ᕗᕐᒍᓴᓐ 1998; ᓯᑕᓐᑕᓐ 1991).  
ᐊᓯᔾᔨᑕᖅᑑᔮᖅᐸᑦᑐᑦ ᑐᑦᑐᐃᑦ ᐊᒥᓲᓂᖏᒍᑦ ᐅᐃᔾᔮᖅᑑᔮᖅᑐᑎᒃ, ᐊᓯᔾᔨᐸᑦᑐᑎᒃ ᐊᕐᕌᒍᐃᑦ ᐊᓂᒍᕋᐃᒻᒪᑕ 50-ᓂᑦ 90-ᓄᑦ. ᐱᓗᐊᖕᖑᐊᑎᓪᓗᒋᑦ, 
ᑐᑦᑐᐃᑦ ᐊᒥᓱᕐᔪᐊᕌᓘᓕᕈᓐᓇᖅᑐᑦ ᖃᑦᓰᓐᓇᐅᓗᐊᖑᐊᖅᑑᔮᓕᖅᐸᑦᑐᑎᒃ ᐱᑕᖃᓗᐊᖅᑎᓐᓇᒍ ᐊᒻᒪ ᖃᑦᓰᓐᓇᐅᑎᓪᓗᒋᑦ (ᑳᒻᐃᐅᓪ ᐊᓯᖏᓪᓗ 2015; 
ᕗᕐᒍᓴᓐ 1998; ᓯᑕᓐᑕᓐ 1991). ᑕᒪᒃᑯᐊ ᐊᑦᓱᐊᓘᕐᓯᒪᔪᑦ ᐊᓯᔾᔨᐅᑎᐅᓯᒪᔪᑦ ᖃᐅᔨᔭᐅᓯᒪᔪᑦ ᐊᒥᓱᓂ ᐊᓯᖏᓐᓂ ᑐᑦᑐᓂ ᐅᑭᐅᖅᑕᖅᑐᒥ 
ᓇᒥᑐᐃᓐᓇᖅ (ᕗᕐᒍᓴᓐ 1997; ᒐᓐ 2001; ᒧᐊᕐᓅ ᐊᒻᒪ ᐸᐃᒐᑦ 2000). ᑕᒪᒃᑯᐊ ᐊᑐᖅᑕᐅᓕᖅᐸᑦᑐᑦ ᐃᓱᒪᒋᔭᐅᔪᑦ ᐱᐅᓯᐅᔭᕆᐊᖏᓐᓂᑦ ᐊᒻᒪ 
ᐱᔾᔪᑎᖃᖅᐸᑦᑐᑦ ᐊᓯᖏᓐᓂᑦ ᑐᑦᑐᓂᒃ ᑲᑎᑦᓯᒐᐃᒐᒥᒃ, ᓂᕿᖏᓐᓄᑦ, ᓂᕿᑐᖅᑐᓄᑦ, ᐊᒻᒪ ᐋᓐᓂᐊᒧᑦ. ᕿᑭᖅᑖᓗᒻᒥᓕ ᐊᒥᓱᐊᓘᖏᒃᑲᓗᐊᕐᒪᑕ 
ᓂᕿᑐᓲᑦ ᐃᓚᒌᓪᓗ ᐊᒥᓱᕈᓘᕙᑦᑐᑎᒃ, ᐊᒻᒪ ᐃᓱᒪᒋᔭᐅᔪᖅ ᐊᖏᓲᓂᕐᓴᐃᑦ ᐊᓯᔾᔨᑕᕐᓂᕆᕙᑦᑕᖏᑦ ᕿᑭᖅᑖᓗᒻᒥ ᑐᑦᑐᐃᑦ ᐊᒥᓲᓂᕆᕙᑦᑕᖏᒍᑦ 
ᐱᔾᔪᑎᖃᖅᐸᒻᒪᑕ ᐊᓯᖏᓐᓂᒃ ᑐᑦᑐᓂᒃ ᑲᑎᑦᓯᒐᐃᒐᒥᒃ ᐊᒻᒪ ᐃᓂᒋᔭᖏᓐᓂᑦ. ᑐᑦᑐᐃᑦ ᐊᒥᓲᓕᖅᐸᑦᑐᑦ ᐊᒥᓲᓗᐊᓕᓚᐅᖏᓂᕐᒥᓂᒃ ᓂᕆᕙᑦᑕᖏᑦ 
ᐊᒥᒐᓕᖅᐸᓪᓕᐊᓕᕐᓗᑎᒃ ᐊᕙᑎᒥᐅᑕᐃᑦ. ᑭᖑᓂᐊᒍᑦ, ᐊᒥᓱᐊᓗᐃᑦ ᑐᑦᑐᐃᑦ ᓱᕋᐃᓕᖅᐸᑦᑐᑦ ᐅᐸᑉᐸᑦᑕᒥᓂᒃ ᓄᓇᒥᒃ ᐊᒻᒪ ᑐᑦᑐᐃᑦ ᕿᓚᒥᑯᓗᒃ 
ᓄᖑᑉᐸᓪᓕᐊᑦᓴᐅᑎᒋᕙᑦᑐᑦ ᐅᐸᑉᐸᑦᑕᖏᑦ ᓄᓇᐃᑦ ᐱᐅᓯᒃᑲᓐᓂᓚᐅᖏᓐᓂᖏᓐᓂ ᐊᒻᒪ ᐊᑐᒃᑲᓐᓂᓚᐅᖏᓂᕐᒥᓂ ᑕᒪᑦᓱᒥᖓ (DOE 2015; ᕗᕐᒍᓴᓐ 
1997; ᕗᕐᒍᓴᓐ ᐊᒻᒪ ᒪᓯᐊᐃ 2000; ᕗᕐᒍᓴᓐ ᐊᓯᖏᓪᓗ 2001). 
 
ᐊᕕᑉᐸᑦᑕᕗᑦ ᑐᑦᑐᓄᑦ ᐊᑐᖅᑕᐅᕙᑦᑐᑦ ᑎᓴᒪᐃᓕᖓᓪᓗᒋᑦ ᑐᑦᑐᓂᑦ ᐊᐅᓚᑦᓯᔾᔪᑎᓂᑦ ᐱᔾᔪᑎᖃᖅᑐᑎᒃ. ᖃᓄᑎᒋ ᑖᒃᑯᐊ ᐱᓕᕆᕝᕕᐅᕙᓐᓂᖏᑦ 
ᓇᓚᐅᑦᑖᕐᓯᒪᕙᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᓱᓇᑐᐃᓐᓇᕐᓂᒃ ᖃᐅᔨᓴᐅᑎᓂᒃ ᑭᖑᓪᓕᖅᐹᖑᓚᐅᖅᑐᒥ ᑐᑦᑐᐃᑦ ᐊᑐᓚᐅᖅᑕᖏᓐᓂᑦ 
(ᕗᕐᒍᓴᓐ ᐊᓯᖏᓪᓗ 1998): 

ᐊᐅᐸᖅᑐᒦᑦᑐᑦ:  

ᑐᑦᑐᐃᑦ ᐊᒥᓲᓂᖏᑦ ᑲᑦᓰᓐᓇᐅᓛᖑᕙᑦᑐᑦ (<10 ᐳᓴᑐᐃᓐᓇᖏᑦ ᐊᒥᓲᓛᖏᑕ) ᐊᑦᓯᓐᓂᖓ ᐊᑐᖅᑕᐅᑎᓪᓗᒍ. ᑕᒪᓐᓇ ᐊᑐᖅᑕᐅᑎᓪᓗᒍ, 
ᓄᖑᑉᐸᓪᓕᐊᑐᐃᓐᓇᕆᐊᓖᑦ ᐊᖑᓇᓱᑦᑕᐅᕙᑦᑐᑦ ᐊᒥᓲᓗᐊᖅᐸᑎᓪᓗᒋᑦ ᐃᓚᖏᓐᓂᑦ ᐃᓘᓐᓇᖏᓐᓂᓪᓘᓐᓃᑦ ᕿᑭᖅᑖᓗᒻᒦᑦᑐᓂᑦ. 
ᐃᓱᐸᓗᐊᓂ ᑕᒪᑦᓱᒪ ᑐᑦᑐᐃᑦ ᓂᕆᑦᓴᕐᓯᐊᕐᕕᒋᔪᓐᓇᖅᑕᖏᑦ ᖃᓂᑦᑐᑦ ᐅᑎᖅᐸᓪᓕᐊᒐᔭᖅᑐᑦ ᐊᒻᒪ ᑐᑦᑐᐃᑦ ᐊᒥᓲᓂᖏᒍᑦ 
ᐃᓚᕙᓪᓕᐊᓕᕐᓗᑎᒃ ᐊᒥᓲᓂᖏᒍᑦ ᐊᒻᒪ ᓯᐊᒻᒪᐸᓪᓕᐊᓗᑎᒃ. ᖃᓄᑎᒋ ᑐᑦᑐᐃᑦ ᐊᒥᓲᓂᖏᑦ ᐃᓚᕙᓪᓕᐊᒍᓐᓇᕐᓂᖏᑦ ᑕᑎᒋᔭᖃᖅᐸᑦᑐᑦ 
ᐊᒥᓱᓂᒃ ᐱᔾᔪᑎᐅᔪᓂᒃ ᑭᓯᐊᓂᑦᑕᐅᖅ ᓱᒃᑲᐃᓪᓕᒍᓐᓇᕐᒥᔪᖅ ᐱᔾᔪᑎᐅᓗᑎᒃ ᐊᖑᓇᓱᑦᑕᐅᕙᓐᓂᖏᑦ ᖃᓄᖅ. ᒫᓐᓇᓕ ᐊᐅᐸᖅᑐᒦᑦᑐᒍᑦ 
(2018). ᑭᖑᓪᓕᖅᐹᒥ ᐊᐅᐸᖅᑐᒦᑦᑎᓪᓗᒋᑦ ᐊᑐᖅᑕᐅᓚᐅᖅᑐᖅ ᐊᕐᕌᒍᓄᑦ 25-ᓂᑦ 30-ᓄᑦ ᐊᑯᓐᓂᖏᓐᓂ ᐊᕐᕌᒍᐃᑦ 1935-1965 
(ᕗᕐᒍᓴᓐ 2005). 

ᖁᖅᓱᖅᑐᒦᑦᑐᑦ: 

ᑐᑦᑐᐃᑦ ᐊᒥᓲᓂᖏᑦ ᐊᒻᒪ ᐅᐸᑉᐸᑦᑕᖏᑦ ᐅᖓᓯᓐᓂᖏᑦ ᐊᖏᓪᓕᒋᐊᖅᐸᑦᑐᑦ ᐃᓚᕙᓪᓕᐊᓂᖅ ᐊᑐᖅᑕᐅᓕᕋᐃᒻᒪᑦ. ᑕᒪᓐᓇ 
ᐃᓱᓕᐸᓗᓕᕋᐃᒻᒪᑦ ᐃᓚᕙᓪᓚᐊᒍᓐᓇᖅᑐᑦ ᐊᑦᓱᑲᓪᓚᒃ. ᐊᑦᓱᑲᓪᓚᒃ ᐊᖑᓇᓱᑉᐸᑉᐸᑕ ᖁᖅᓱᖅᑐᒦᑦᑎᓪᓗᒋᑦ ᐊᒥᓱᓂᒃ 
ᐃᓚᕙᓪᓕᐊᒍᓐᓇᕐᓂᖏᑦ ᑕᒪᑦᓱᒥᖓ ᐊᑐᖅᑎᓪᓗᒋᑦ ᓱᒃᑲᐃᓕᒍᓐᓇᕐᒥᔪᖅ ᐊᒻᒪ ᑭᖑᕙᖅᑎᑕᐅᓗᓂ. ᑭᖑᓪᓕᖅᐹᒥ ᖁᖅᓱᖅᑐᒥᑦ 
ᐊᑐᖅᑎᓪᓗᒋᑦ ᐊᑐᓚᐅᖅᑐᑦ ᐊᕐᕌᒍᓄᑦ 25-ᓂᑦ 30-ᓄᑦ ᐊᑯᓐᓂᖏᓐᓂ ᐊᕐᕌᒍᐃᑦ 1965-1990 (ᕗᕐᒍᓴᓐ 2005). 

ᑐᖑᔪᐊᖓᔪᒦᑦᑐᑦ: 

ᑐᑦᑐᐃᑦ ᐊᒥᓲᓂᖅᐹᖑᕙᑦᑐᑦ ᑕᒫᓂ ᐊᒻᒪ ᓄᖑᑉᐸᓪᓕᐊᓕᖅᐸᑦᑐᑎᒃ ᖁᑦᓯᑦᑐᒦᑦᑎᓪᓗᒋᑦ.  ᑭᖑᓪᓕᖅᐹᒥ ᑐᖑᔪᐊᖓᔪᒦᓚᐅᖅᑐᑦ ᐊᕐᕌᒍᓄᑦ 
ᖁᓕᓄᑦ (10) ᐊᑯᓐᓂᖏᓐᓂ 1990 ᐊᒻᒪ 2000 ᐊᕐᕌᒍᐃᑦ (ᑳᒻᐱᐅᓪ ᐊᓯᖏᓪᓗ 2015; ᕗᕐᒍᓴᓐ 2005). ᑕᒪᓐᓇ ᐊᑐᖅᑕᐅᑎᓪᓗᒍ 
ᐊᒥᓲᓗᐊᓕᕋᐃᒻᒪᑕ ᓂᕆᔭᑦᓴᖃᕈᓐᓃᐸᑦᑐᑦ ᐃᓚᖏᑦ. ᑐᑦᑐᐃᑦ ᐊᒥᓲᑎᓪᓗᒋᑦ ᐊᒻᒪ ᐊᑯᓂᑲᓪᓚᒃ ᓈᓴᐅᑎᒍᑦ ᑕᐃᒪᐃᓕᖓᑐᐃᓐᓇᖅᐸᑕ, 
ᐊᑯᓂᐅᓂᕐᓴᖅ ᐅᑎᕋᓱᒃᑲᔭᖅᑐᑦ ᓄᓇᒥ ᐱᕈᕋᓱᓐᓂᖏᓐᓂ ᓂᕿᒋᔭᐅᕙᑦᑐᑦ ᐊᐅᐸᖅᑐᒦᓚᐅᖅᑎᓪᓗᒋᑦ. ᑕᒪᓐᓇ ᐊᑐᖅᑕᐅᑎᓪᓗᒍ, 
ᐊᒥᓲᓗᐊᖅᑐᑦ ᐊᖑᓇᓱᑦᑕᐅᖃᑦᑕᖅᐸᑕ ᐊᑯᓂᐅᓂᕐᓴᖅ ᐊᒥᓱᕈᒃᑲᓐᓂᕋᓱᑐᐃᓐᓇᕆᐊᓖᑦ ᑭᖑᓪᓕᕐᒧᑦ ᐃᓚᕙᓪᓕᐊᓂᕐᒧᑦ ᐊᒻᒪ ᖁᑦᓯᓐᓂᕐᒧᑦ 
ᐊᑐᖅᑕᐅᓕᕋᔭᖅᑐᒧᑦ. 

ᐊᐅᐸᔮᑦᑐᒦᑦᑐᑦ: 

ᑐᑦᑐᐃᑦ ᐊᒥᓲᓚᐅᖅᑐᑎᒃ ᓄᖑᑉᐸᓪᓕᐊᕙᑦᑐᑦ ᓱᑲᑦᑐᒥᒃ ᓄᖑᑉᐸᓪᓕᐊᓂᕐᒥᑦ ᐊᑐᖅᑎᓪᓗᒋᑦ. ᓄᕐᕋᑖᓗᐊᖅᐸᒐᑎᒃ ᐱᕙᑦᑐᑦ ᐊᒻᒪ 
ᐱᑐᖃᐅᓂᖏᑦ ᐊᓂᒍᐃᔪᓐᓇᕐᓂ. ᑭᖑᓪᓕᖅᐹᒥ ᐊᐅᐸᔮᑦᑐᒦᓚᐅᖅᑐᑦ ᐊᕐᕌᒍᓄᑦ ᖁᓕᓂᑦ (10) 15-ᓄᑦ ᐊᑯᓐᓂᖏᓐᓂ 2000 ᐊᒻᒪ 
2010. ᐊᖑᓇᓱᑉᐸᑦᑐᑦ ᑕᒪᓐᓇ ᐊᑐᖅᑕᐅᓕᕆᐊᖅᑎᓪᓗᒍ ᑐᐊᕕᖅᑎᑦᓯᒐᔭᖅᑐᑦ ᓄᖑᑉᐸᓪᓕᐊᔪᓂᒃ ᐊᒻᒪ ᓄᖑᑕᐅᒐᔭᖅᑐᑦ ᐆᒪᔪᐃᑦ 
ᐃᓚᖏᓐᓂᑦ ᓄᓇᓂᒃ ᐊᕙᑎᓂᒃ ᑐᑦᑐᐃᑦ ᐊᐅᐸᖅᑐᒨᖅᐸᓪᓕᐊᓕᖅᑎᓪᓗᒋᑦ. 

ᓇᓗᓇᐃᒃᑯᑕᖅ 2. ᖃᓄᐃᖃᑎᒌᓐᓂᕆᕙᑦᑕᖏᑦ ᓇᐹᖅᑐᖃᖕᖏᑦᑐᒥ ᑐᑦᑐᐃᑦ ᑲᑎᕆᓃᑦ ᓇᓗᓇᐃᔭᐃᔪᑦ ᐊᑦᓯᑦᑐᓂᑦ/ᐊᐅᐸᖅᑐᖅ, 
ᐃᓚᕙᓪᓕᐊᔪᑦ/ᖁᖅᓱᖅᑐᖅ, ᖁᑦᓯᑦᑐᑦ/ᑐᖑᔪᐊᖓᔪᖅ ᐊᒻᒪ ᓄᖑᑉᐸᓪᓕᐊᔪᑦ/ᐊᐅᐸᔮᖅᑐᖅ ᐊᒥᓲᓂᕆᕙᑦᑕᖏᓐᓄᑦ ᐊᓯᔾᔨᐸᓪᓕᐊᒍᑎᐅᔪᑦ.  
(ACCWM 2014). 

 

ᓄᐊᑦᓯᓚᐅᖅᑐᒍᑦ ᐊᒥᓱᕈᖅᐸᓪᓕᐊᓂᖏᓐᓂᑦ ᑐᑭᓯᒋᐊᕈᑎᓂᑦ ᐊᐱᖅᑯᑎᒍᑦ ᐊᖅᑯᑎᖃᖅᑐᑕ ᐋᖅᑭᑦᓯᒪᔪᓂᒃ ᐊᐱᖅᑯᑎᒍᑦ 2015-ᒥᑦ 2018-ᒧᑦ, 
ᐊᑐᖅᑕᐅᔪᓐᓇᕋᔭᖅᑐᓂᒃ ᓇᓗᓇᐃᔭᐃᑎᐅᓗᑎᒃ ᑐᑦᑐᐃᑦ ᐃᓚᕙᓪᓕᐊᒻᒪᖔᑕ, ᑕᐃᒪᐃᑐᐃᓐᓇᕐᒪᖔᑕ ᐅᕝᕙᓘᓐᓃᑦ ᐃᓚᖕᖓᐸᓪᓕᐊᒻᒪᖔᑕ. 
ᑭᓯᐊᓂᓕ, ᐊᑐᖅᑕᐅᑲᐃᓐᓇᓕᖅᐸᑦᑐᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑐᖅᑎᒃ ᐋᖅᑭᑦᓯᒪᔪᓂᒃ ᐊᐱᖅᑯᑎᒍᑦ ᐱᓕᕆᔾᔪᑎᓂᕐᓂᒃ ᓇᓗᓇᐃᖅᑕᐅᓯᒪᒋᐊᓖᑦ 
ᐃᓚᒋᐊᕈᑎᖃᕐᓗᑎᒃ ᐊᒥᓲᓂᖏᓐᓄᑦ ᑐᑭᓯᒋᐊᕈᑎᑦᓴᓂᑦ ᓯᕗᓂᐊᒍᑦ ᓇᓗᓇᐃᔭᕐᓯᒪᔪᓂᒃ ᐊᐅᓚᑦᓯᔾᔪᑎᒍᑦ ᖃᓄᐃᓕᐅᕆᐊᓚᐅᖏᓂᕐᒥᓂ. 
ᐱᑕᖃᖕᖏᒻᒥᔪᒍᑦ ᐊᑐᖅᑐᓂᒃ ᐅᕙᑦᓯᐊᕈᓂᒃ ᐱᓕᕆᔾᔪᑎᐅᓯᒪᔪᓂᒃ ᓇᓗᓇᐃᔭᐃᑎᑦᓴᐅᔪᓐᓇᖅᑐᓂᒃ ᖃᓄᖅ ᐊᒥᓲᓂᖏᒍᑦ ᓴᖑᕙᓪᓕᐊᒍᑎᖃᕐᒪᖔᑕ 
ᐊᑐᖅᐸᑦᑕᒥᓄᑦ ᐅᕝᕙᓘᓐᓃᑦ ᑭᓪᓕᓕᐅᕈᑎᑦᓴᓂᑦ, ᐊᓯᖏᑦ ᑐᑦᑐᐃᑦ ᑲᑎᕆᓃᑦ ᐱᓕᕆᔾᔪᑎᐅᓯᒪᒻᒪᑕ ᐅᑭᐅᖅᑕᖅᑐᒥ ᓇᒥᑐᐃᓐᓇᖅ 
(ᐅᖃᐅᔾᔪᐃᒋᐊᖅᑏᑦ ᑲᑎᒪᔨᕋᓛᑦ ᑲᑐᔾᔨᖃᑎᒌᓐᓂᒃᑯᑦ ᐆᒪᔪᓂᒃ ᐊᐅᓚᑦᓯᔾᔪᑎᓕᕆᓂᕐᒥᑦ [ACCWM] 2014, ᑎᕝᔭᓕᐅᑉ ᒥᑦᓵᓂᒥᐅᑕᐃᑦ ᑐᑦᑐᐃᑦ ᐊᒻᒪ 
ᖃᒪᓂᕐᔪᐊᖅ ᑐᑦᑐᖏᓐᓂᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ [BQCMB] 2005, ᐊᓛᔅᑲᐅᑉ ᔫᑳᓐᓗ ᒥᑦᓵᓂᒥᐅᑕᐃᑦ ᑐᑦᑐᖏᓐᓂᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
[PCMB] 2010). ᐸᕐᓇᐅᑎᓕᐅᕈᒪᓗᐊᖅᑐᑦ ᓇᓗᓇᐃᔭᐃᒍᒪᓪᓗᑎᒃ ᖃᓄᐃᑦᑐᓂᒃ ᖃᐅᔨᓴᐅᑎᓂᒃ ᐊᑐᕆᐊᖃᕐᒪᖔᑕ ᐱᓕᕆᔾᔪᑎᓂᑦ 
ᓄᐊᑦᓯᔾᔪᑎᑦᓴᓂᑦ ᐊᑐᐃᓐᓇᐅᖁᓪᓗᒋᑦ ᓯᕗᓂᑦᑎᓐᓂ. 

4.2 ᑐᓐᓂᖅᓴᖅᑕᐅᓂᖓ  
ᑐᑦᑐᐃᑦ ᐊᔾᔨᒌᖏᑦᑐᓂᑦ ᓇᒥᑐᐃᓐᓈᕐᒪᑕ ᓄᓇᒥ (ᓇᓗᓇᐃᒃᑯᑕᖅ 3; ᑳᒻᐱᐅᓪ ᐊᓯᖏᓪᓗ 2015). ᓇᐹᖅᑐᖃᖕᖏᑦᑐᒥ ᑐᑦᑐᐃᑦ ᐃᓛᒃᑰᖓᓪᓗᑎᒃ 
ᑲᑎᓚᐅᓲᖑᒻᒪᑕ ᑕᐃᔭᐅᔪᓂᑦ ᑲᑎᕆᓃᑦ, ᐊᑐᖅᐸᑦᑐᑦ ᐊᔾᔨᒌᖏᑦᑐᓂᑦ ᓄᓇᐃᑦ ᐊᕙᑎᖏᓐᓂᑦ ᐱᖃᓯᐅᑎᓪᓗᒋᑦ ᓄᕐᕋᑖᕐᕖᑦ ᐊᒻᒪ ᓇᒧᑐᐃᓐᓇᖅ 
ᓅᑦᑕᓕᕋᐃᒐᒥᒃ ᐊᖅᑯᑎᖃᐅᖅᑐᑎᒃ ᐊᒻᒪ ᐊᔾᔨᐅᖏᑦᑐᓂᑦ ᐱᖅᑯᓯᖃᑐᐃᓐᓇᕆᐊᖃᕆᓪᓗᑎᒃ ᖃᓄᖅ ᐋᖅᑭᑦᓯᒪᓂᖏᒍᑦ (ᒌᑦᔅ 1998). ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒍᑦ ᖃᐅᔨᓴᕐᓂᐅᕙᑦᑐᑦ ᐊᑐᖅᑕᐅᓗᑎᒃ ᐊᒥᓱᐊᓘᖕᖏᑦᑐᑦ ᐱᓕᕆᔾᔪᑎᒥᓃᑦ ᐃᓱᒪᓕᐅᕆᓯᒪᔪᑦ 
ᖃᑦᓯᒻᒪᕆᓐᓂᒃ ᐊᔾᔨᒌᖏᔾᔪᑎᓕᓐᓂᑦ ᐊᓯᖏᓐᓂᒃ ᑐᑦᑐᑕᖃᑐᐃᓐᓇᕆᐊᖃᕐᓂᖓᓂᑦ ᕿᑭᖅᑖᓗᒻᒥ. ᐊᑐᐃᓐᓇᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ 
ᐊᒥᓱᐊᓘᖕᖏᑦᑐᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒍᑦ ᑐᑭᓯᒋᐊᕈᑎᐅᔪᑦ ᐃᓱᒪᓕᐅᕆᓯᒪᔪᑦ ᐃᒻᒪᖄ ᐱᖓᓱᓂᓪᓘᓐᓃᑦ (3) ᐃᒻᒪᖄ ᑕᓪᓕᒪᓄᑦ (5) 
ᐊᔾᔨᒌᖏᑦᑐᓂᒃ ᑐᑦᑐᑕᖃᑐᐃᓐᓇᕆᐊᓕᒃ ᕿᑭᖅᑖᓗᒻᒥᐅᑕᓂᑦ. ᐃᓄᐃᑦ ᐊᖑᓇᓱᑦᑏᑦ ᐃᓱᒪᓕᐅᕆᓯᒪᔪᑦ ᑐᑦᑐᐃᑦ ᕿᑭᖅᑖᓘᑉ ᐃᓗᐊᓂ ᐊᔾᔨᒌᖏᑦᑐᓂ 
ᐊᕙᑎᒦᑉᐸᑦᑐᑦ ᐊᔾᔨᒌᖏᑐᒻᒪᕆᓐᓂᒃ ᑎᒥᖏᑎᒍᑦ ᑕᐅᑦᑐᖏᒍᑦ ᐱᐅᓯᖃᖅᐸᑐᑦ, ᐊᒻᒪ ᐊᔾᔨᒌᖏᑦᑐᓂᑦ ᓂᕆᕙᑦᑐᑎᒃ. ᐊᖏᓂᖏᑦ, ᐊᒥᐊᖏᑦ, ᐊᒻᒪ 
ᕿᒥᕆᐊᖏᑕ ᑕᑭᓂᖏᑦ ᐅᖃᐅᓯᐅᓯᒪᔪᑦ ᐆᑦᑑᑎᐅᕙᑦᑐᑎᒃ ᓇᑭᖕᖔᕐᓂᐅᔪᑦ ᒪᓕᑦᑐᒋᑦ ᑐᑦᑐᐃᑦ ᐊᔾᔨᒌᖏᓐᓂᖃᕐᓂᖏᓐᓂᑦ ᕿᑭᖅᑖᓘᑉ ᐃᓗᐊᓂᑦ. 
ᒫᓐᓇᓕ ᓈᒻᒪᖏᒻᒪᑕ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒍᑦ ᐱᓕᕆᔾᔪᑎᐅᓯᒪᔪᓂᒃ ᓇᓗᓇᐃᕐᓯᑦᓯᐊᕙᐅᑎᑦᓴᓂᑦ ᑕᒪᒃᑯᐊ ᑐᑦᑐᐃᑦ ᐱᓪᓗᒋᑦ 
ᓇᓚᐅᑦᓵᑐᐃᓐᓇᖏᓪᓗᓂ (ᑳᒻᐱᐅᓪ ᐊᓯᖏᓪᓗ 2015).   

ᓇᓗᓇᐃᒃᑯᑕᖅ 3. ᐃᓄᐃᑦ ᖃᐅᔨᒪᔭᑐᖃᖏᒍᑦ ᖃᐅᔨᓴᐅᑎᐅᓯᒪᔪᑦ ᐃᓚᒋᔭᐅᓗᑎᒃ ᐃᓄᐃᑦ ᕿᑭᖅᑖᓗᒻᒥᐅᑕᐃᑦ ᐊᕐᕌᒍᐃᑦ 1990−ᖑᔪᑦ 
ᓯᕗᓪᓕᖅᐹᖏᓐᓂ ᕗᕐᒍᓴᓐᒧᑦ (1993) ᐊᑐᐃᓐᓇᕈᐃᓚᐅᖅᑐᑦ ᐱᖓᓱᓂᑦ ᕿᑭᖅᑖᓗᒻᒥ ᑐᑦᑐᓂᑦ ᑲᑎᖕᖓᕙᑦᑐᓂᒃ ᐅᕝᕙᓘᓐᓃᑦ ᓄᓇᐃᑦ 
ᐊᕙᑎᖏᓐᓃᐸᑦᑐᓂᑦ ᓇᒥ. 

ᓇᓗᓇᐃᒃᑯᑕᖅ 4. ᑐᑦᑐᐃᑦ ᑲᑎᖕᖓᔪᐃᑦ/ᐃᓚᖏᑦ ᐊᒥᓱᐃᑦ ᐊᕐᕌᒍᑕᒫᖅ ᐅᖓᓯᓐᓂᖏᓐᓂᑦ ᓇᓗᓇᐃᕐᓯᑦᓯᐊᐸᓐᓂᖅ ᒪᓕᑦᑐᒋᑦ 
ᓂᐱᓕᐅᖅᑕᐅᓯᒪᔪᓂᒃ ᖃᐅᔨᓴᐅᑎᕕᓂᕐᓂᒃ 1987-ᒥᑦ 1994-ᒧᑦ (ᐱᓗᐊᖅᑐᒥ ᓂᒋᖓᓂ ᕿᑭᖅᑖᓘᑉ), ᐊᒻᒪ 2008-ᒥᑦ 2011-ᒧᑦ (ᐅᐊᖕᓇᖓᓂ 
ᕿᑭᖅᑖᓘᑉ) (ᑳᒻᐱᐅᓪ ᐊᓯᖏᓪᓗ 2015). ᓇᓗᓇᐃᔭᕐᓯᒪᑦᓯᐊᖅᑐᓂᒃ ᓇᓗᓇᐃᔭᐃᔪᓂᑦ ᐱᓕᕆᔾᔪᑎᒥᓂᕐᓂᒃ ᐊᑐᖅᑕᐅᓚᐅᖅᑐᓂᒃ ᓴᖅᑮᔾᔪᑎᐅᓗᑎᒃ 
ᐅᑯᓂᖓ ᓯᕗᓪᓕᖅᐹᒥ ᐊᕕᑦᑐᐃᓂᕐᒥᑦ ᕿᑭᖅᑖᓗᒻᒥ ᑐᑦᑐᓂᑦ ᑕᑯᖁᔪᑦ ᑳᒻᐱᐅᓪ ᐊᓯᖏᓪᓗ (2015).  

4.3 ᒫᓐᓇᐅᔪᖅ ᖃᓄᐃᓕᖓᓕᕐᓂᖓ 
ᕿᑭᖅᑖᓗᒻᒥ ᑐᑦᑐᐃᑦ ᒫᓐᓇ ᐊᐅᐸᑦᑐᒥᑦ ᐊᑐᖅᑐᑦ (2018). 2000−ᓖᑦ ᐊᕐᕌᒍᐃᑦ ᐱᒋᐊᓕᕋᑖᖅᑎᓪᓗᒋᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᓄᐊᑕᐅᓚᐅᖅᑐᑦ ᐊᖑᓇᓱᑦᑎᓂᒃ ᓇᑭᑐᐃᓐᓇᖅ ᕿᑭᖅᑖᓗᒻᒥᑦ ᐃᓱᒪᓕᐅᕆᓯᒪᔪᑦ ᑐᑦᑐᐃᑦ ᓄᖑᑉᐸᓪᓕᐊᓯᒪᓚᐅᕐᒪᑕ ᐊᑦᓱᑲᓪᓚᒃ ᐱᒋᐊᖅᑐᑎᒃ 
1990-ᖏᓐᓂᒃ. ᐱᔾᔪᑎᐅᓗᓂ ᓇᓗᓇᓚᐅᕈᓐᓃᖅᑐᒥᑦ ᓄᖑᑉᐸᓪᓕᐊᓂᖏᓐᓄᑦ ᐅᓂᒃᑳᖑᕙᓚᐅᖅᑐᑦ ᐱᓪᓗᒋᑦ ᐊᖑᓇᓱᑦᑎᓄᑦ ᕿᑭᖅᑖᓗᒻᒥ 
ᓇᑭᑐᐃᓐᓇᖅ, ᖃᐅᔨᓴᕆᐊᓕᓚᐅᖅᑐᑦ ᐊᑐᖅᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᓯᕗᓪᓕᖅᐹᒥ ᑐᑦᑐᐃᑦ ᐊᒥᓲᓂᖏᓐᓂᑦ ᓇᓚᐅᑦᑖᕈᑕᐅᓪᓗᑎᒃ 
ᐃᓘᓐᓇᑦᓯᐊᖏᑦ ᕿᑭᖅᑖᓗᒻᒥ ᑐᑦᑐᐃᑦ ᐅᐸᑉᐸᑦᑕᖏᑦ ᐱᔭᕇᖅᑕᐅᓚᐅᖅᑐᑦ ᕕᕝᕗᐊᕆᒥ ᐊᒻᒪ ᒫᕐᓯᒥ 2014. ᒫᕐᓯ 2014 ᑎᑭᑦᑎᓪᓗᒍ 4,652-
ᖑᓚᐅᖅᑐᑦ (3,462-ᓂᑦ 6,250-ᓄᑦ; 95 ᐳᓴᖏᑎᒍᑦ ᖁᕙᖕᖏᔾᔪᑎᖃᖅᑐᑎᒃ) ᑐᑦᑐᐃᑦ ᕿᑭᖅᑖᓗᒻᒥ, ᐱᖃᓯᐅᑎᓪᓗᒋᑦ ᖃᓂᑦᑐᒦᑦᑐᑦ ᑭᖕᖓᕕᒻᒥ 
ᑭᙵᕖᑦᒥ ᓯᑯᓰᓚᖅ ᐃᒪᖓᓂ. ᐊᒥᓲᓂᕐᓴᐃᑦ ᑐᑦᑐᐃᑦ ᓂᒋᖓᓃᓐᓂᕐᓴᐃᑦ ᕿᑭᖅᑖᓗᒻᒥ ᐊᒻᒪ ᑭᙵᕖᑦᒥ (ᑎᑎᕋᕐᓯᒪᔪᓂ 1; ᓇᓗᓇᐃᒃᑯᑕᖅ 5; 
ᑳᒻᐱᐅᓪ ᐊᓯᖏᓪᓗ 2015). ᑕᒪᓐᓇ ᐊᑕᐅᓯᒃᑰᖃᑎᓕᒃ ᑐᑦᑐᐃᑦ ᓄᖑᑉᐸᓪᓕᐊᓯᒪᓂᖏᓐᓄᑦ 95 ᐳᓴᓐᑦ ᐅᖓᑖᓃᑦᑐᓂᑦ ᒪᓕᑦᑐᒋᑦ 1991−ᒥ ᖃᓄᖅ 
ᐱᐅᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᐱᔭᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ (ᕗᕐᒍᓴᓐ 1998). ᒫᕐᓯ 2014 ᑎᑭᑦᑎᓪᓗᒍ 159-ᓂᑦ 622-
ᓅᖓᓚᐅᖅᑐᑦ (95 ᐳᓴᖏᑎᒍᑦ ᖁᕙᖕᖏᔾᔪᑎᖃᖅᑐᑎᒃ) ᑐᑦᑐᐃᑦ ᐅᐊᓐᓇᖓᓂ ᕿᑭᖅᑖᓘᑉ (ᑎᑎᕋᕐᓯᒪᔪᓂ 1; ᓇᓗᓇᐃᒃᑯᑕᖅ 4). ᑐᑦᑐᐃᑦ ᑕᒫᓂ 
ᐊᑦᑕᓇᖅᑐᒦᑦᑐᑦ ᓄᖑᑕᐅᑐᐃᓐᓇᕆᐊᖃᖅᑐᑎᒃ. 

ᑎᑎᕋᕐᓯᒪᔪᓂ 1. ᓇᓚᐅᑦᑖᕐᓯᒪᔪᑦ ᑐᑦᑐᐃᑦ ᐱᑕᖃᕐᓂᖏᓐᓂᑦ ᖃᐅᔨᓴᕐᕕᐅᔪᓂ (ᓇᓗᓇᐃᒃᑯᑕᖅ 5) ᕕᕝᕗᐊᕆᒥᑦ ᐊᒻᒪ ᒫᕐᓯᒥᑦ 2014-ᒥ 
ᕿᑭᖅᑖᓗᒻᒥ ᖃᐅᔨᓴᕐᓂᕐᒥᑦ.  

ᖃᐃᕐᓱᖅ (ᖃᐅᔨᓴᕐᕕᐅᔪᖅ) 
ᑐᑦᑐᐃᑦ 

ᓇᓚᐅᑦᑖᖅᑕᐅᓯᒪᓂᖏᑦ 

 

95 ᐳᓴᖏᒍᑦ 
ᖁᓚᖕᖏᔾᔪᑎᓕᒃ ᑭᓪᓕᖓ 
(ᑐᑦᑐᐃᑦ ᐅᖓᓯᓐᓂᖏᑦ 

ᓇᓚᐅᑦᑖᕐᓯᒪᔪᑦ) 

ᕿᑭᖅᑖᓗᖕᒥ ᐅᐊᖕᓇᖓᓂ     

ᐃᒃᐱᑭᑦᑐᕐᔪᐊᖅ, ᓯᓈᓯᐅᕐᕕᖕᒥ 6 1-30 

ᓄᓘᔭᒃ 224 96-521 

ᐅᐊᓐᓇᐅᑉ ᕿᑎᐊ ᕿᑭᖅᑖᓗᒻᒥ 85 31-230 

ᑲᑎᓪᓗᒋᑦ 315 159-622 

      

ᓂᒋᕐᒥ ᕿᑭᖅᑖᓗᒃ     

ᕿᑎᐊ ᕿᑭᖅᑖᓘᑉ 1,091 662-1,798 

ᓯᑯᓰᓚᖅ 216 48-972 

ᓴᐅᒥᒃ 887 467-1,686 

ᑭᓐᖓᐃᑦ 539 256-1,138 

ᑭᙵᕖᑦ 1,603 1,158-2,220 

ᑲᑎᑦᑐᒋᑦ (+ᑭᙵᕖᑦ) 4,337 3,169-5,935 

ᑲᑎᑦᑐᒋᑦ (- ᑭᙵᕖᑦ) 2,734 1,777-4,207 

      

ᕿᑭᖅᑖᓗᒻᒥ ᑲᑎᑦᑐᒋᑦ 4,652 3,462-6,250 

 

ᐊᒥᓱᐃᑦ ᐊᖏᖃᑎᒌᒃᑲᓗᐊᖅᑎᓪᓗᒋᑦ ᐃᓄᐃᑦ ᐊᖑᓇᓱᑦᑏᑦ ᐊᒻᒪ ᖃᐅᔨᓴᖅᑏᑦ ᓱᓇᑐᐃᓐᓇᕐᓂᒃ ᖃᑦᓰᓐᓇᐅᓂᕐᓴᐅᓕᕐᓂᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ 
ᒫᓐᓇᐅᔪᖅ 1990-ᖏᓐᓂᖏᓐᓂᑦ, ᖃᓄᐃᓕᖓᓂᐊᓕᕐᒪᖔᑕ ᐋᔩᕈᑎᐅᒋᐊᓖᑦ. ᐊᒥᓱᐊᓗᐃᑦ ᐃᓄᐃᑦ ᑐᓴᐅᒪᑎᑕᐅᒋᐊᓚᐅᖅᑐᑦ 2013-ᒥ 
ᐊᕙᑎᓕᕆᔨᒃᑯᑦ ᕿᑭᖅᑖᓗᒻᒥ ᑐᑦᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᒍᑦ ᖃᐅᔨᓴᕐᓂᖃᖅᑎᓪᓗᒋᑦ (ᐊᖑᓇᓱᑦᑏᑦ-ᐃᓐᓇᑐᖃᐃᑦ ᐊᐱᕐᓱᑕᐅᓗᑎᒃ) ᐊᒻᒪ 
ᓄᓇᓕᕐᓂᒥᐅᑕᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᖅ ᐊᐱᖅᑯᑎᒃᑯᑦ, ᐊᒻᒪ 2012-2015 ᓄᓇᓕᓐᓂᑦ ᐊᒻᒪ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓂᒃ ᑐᓴᐅᒪᑎᑦᓯᔾᔪᑎᐅᓚᐅᖅᑐᑦ ᐃᓱᒪᓚᐅᖅᑐᑦ ᑐᑦᑐᐃᑦ ᐊᒥᓲᓂᖏᑦ ᓄᖑᑉᐸᓪᓕᐊᓯᒪᓚᐅᖏᒻᒪᑕ ᑕᐃᒫᒃ ᓱᓇᑐᐃᓐᓇᕐᓂᒃ 
ᖃᐅᔨᓴᖅᑏᑦ ᐃᓱᒪᓚᐅᖅᑎᓪᓗᒋᑦ. ᑭᓯᐊᓂᓕ, ᐃᓱᒪᓚᐅᖅᑐᑦ ᑐᑦᑐᐃᑦ ᐊᓯᐊᓄᑦ ᓅᓯᒪᓂᖏᓐᓂᑦ, ᐅᖓᓯᑦᑐᐊᓗᒻᒧᑦ ᐅᕝᕙᓘᓐᓃᑦ ᖃᖅᑲᓄᑦ  
(DOE 2015, ᑰᑎᐅᕐ 2015a, ᑰᑎᐅᕐ 2015b). ᐃᓚᖏᑦ ᐃᓱᒪᓚᐅᖅᑐᑦ ᓄᖑᑉᐸᓪᓕᐊᓗᐊᓚᐅᕐᓂᖏᓐᓄᑦ ᑐᑦᑐᐃᑦ ᐊᒥᓱᐊᓗᐃᑦ ᓅᓚᐅᕐᒪᑕ 
ᓄᓇᒧᑦ ᐊᖅᑯᑎᖃᖅᑐᑎᒃ ᐃᓗᐃᓪᓕᖅ ᓄᕗᐊᕐᔪᒃᔪᐊᕌᓗᖕᒥᑦ. ᑕᒪᓐᓇ ᐱᓪᓗᒍ ᐃᓗᐃᓪᓕᖅ ᓄᕗᐊᕐᔪᒃᔪᐊᕌᓗᒃ ᐱᖃᓯᐅᔾᔭᐅᓚᐅᖅᑐᖅ 2014-ᒥ 
ᕿᑭᖅᑖᓗᒻᒥ ᑐᑦᑐᐃᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᑎᓪᓗᒋᑦ (ᓇᓗᓇᐃᒃᑯᑕᖅ 5). ᒫᓐᓇᓂᓴᐅᓂᖅᐹᑦ ᐱᓕᕆᔾᔪᑎᒥᓃᑦ ᐃᓱᒪᓕᐅᕆᓯᒪᔪᑦ ᑐᑦᑐᐃᑦ 
ᐊᒥᓲᓂᖏᑦ ᓄᖑᑉᐸᓪᓕᐊᓯᒪᒻᒪᑕ ᓄᓇᕕᒻᒥᑦᑕᐅᖅ, ᕿᑭᖅᑖᓗᒻᒥ ᐊᑐᖅᑕᐅᔪᓂᒃ ᐱᖕᖏᓂᕐᓴᑐᐃᓐᓇᐅᓗᑎᒃ. ᒫᓐᓇᓂᓴᐃᑦ ᓇᑭᖕᖔᕐᓯᒪᓂᖏᓐᓂᑦ 
ᖃᐅᔨᓴᐅᑎᒃᑯᑦ ᐃᓱᒪᓕᐅᕆᓯᒪᔪᑦ ᐃᓗᐃᓪᓕᖅ ᑐᑦᑐᖏᑦ ᑕᕝᕙᖓᑦᓴᐃᓐᓈᕐᓯᒪᖕᖏᒻᒪᑕ ᕿᑭᖅᑖᓗᒻᒥ ᑐᑦᑐᖏᑕ ᓯᕗᓪᓕᕐᓱᕈᑎᖏᒍᑦ ᐊᔾᔨᒌᖑᒻᒪᑕ.  
ᑐᑦᑐᐃᑦ ᓅᓐᓂᕈᑎᓪᓘᓐᓃᑦ ᐅᕝᕙᓘᓐᓃᑦ ᓄᖑᓐᓂᕈᑎᒃ, ᖃᓄᐃᓕᖓᓂᐊᕐᒪᖔᑕ ᐊᒥᐊᒃᑯᐃᑦ ᑐᕌᒐᕆᔭᐅᓂᐊᖅᑐᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ 
ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᒃᑯᑦ. 



ᒪᒃᐱᒐᖅ 10 ᐅᑯᓇᓂ 22 
 

 
ᓇᓗᓇᐃᒃᑯᑕᖅ 5. ᖃᐅᔨᓴᕐᕕᐅᓂᐊᖅᑐᑦ ᕿᑭᖅᑖᓗᒻᒥ ᑐᑦᑐᓂᑦ ᖃᐅᔨᓴᕐᓂᖅ − ᒫᕐᓯ 2014 ᐊᔾᔨᐸᓗᖏᓐᓃᓚᐅᖅᑐᑦ ᖃᑦᓯᐅᓂᖏᓐᓄᑦ ᐊᒻᒪ 
ᑲᒪᑦᓯᐊᓂᒃᑯᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᓇᓚᐅᑦᑖᕈᑎᐅᓯᒪᔪᓂᒃ.  

5.0 ᐊᖑᓇᓱᓐᓂᖅ  

5.1 ᐊᖑᓇᓱᓐᓂᖅ ᐱᓪᓗᒍ ᐊᐅᓚᑦᓯᔾᔪᑎᓕᕆᓂᖅ 
ᑐᑦᑐᐃᑦ ᐊᑐᖅᑐᒻᒪᕆᐊᓘᒻᒪᑕ ᐱᖅᑯᓯᑐᖃᒃᑯᑦ ᐊᒻᒪ ᓂᕿᒋᔭᐅᕙᑦᑐᑎᒃ ᓄᓇᕗᒻᒥ ᐊᒻᒪ ᐊᖑᓇᓱᑦᑕᐅᕙᓕᖅᑐᑎᒃ ᐃᓄᓐᓄᑦ ᐊᕐᕌᒍᓄᑦ ᐃᒻᒪᖄ 
1000-ᓄᑦ (ᓯᑕᓐᑕᓐ 1991). ᖁᓕᑦ (10) ᕿᑭᖅᑖᓗᒻᒥ ᓄᓇᓖᑦ ᐊᒻᒪ ᐊᕝᕙᐸᓗᖏᑦ ᓄᓇᕗᒻᒥᐅᑕᐃᑦ ᑕᑎᒋᔭᖃᖅᐸᒻᒪᑕ ᕿᑭᖅᑖᓗᒻᒥ ᑐᑦᑐᓂᒃ 
ᓂᕿᒋᔭᐅᕙᑦᑐᑎᒃ ᐊᒻᒪ ᐃᓕᖅᑯᓯᑐᖃᒃᑯᑦ ᐊᓐᓄᕌᕆᔭᐅᕙᑦᑐᑎᒃ. ᑭᒃᑯᑐᐃᓐᓇᕐᓄᑦ ᐊᖑᓇᓱᓐᓂᐅᕙᑦᑐᖅ ᐊᑦᑐᐃᓂᖃᕈᓐᓇᕐᒪᑕ ᕿᑭᖅᑖᓗᒻᒥ ᑐᑦᑐᓂᑦ, 
ᐱᓗᐊᖅᑐᒥ ᐅᐸᑦᑕᐅᔪᓐᓇᓂᕐᓴᐅᓕᖅᑎᓪᓗᒋᑦ ᐊᒻᒪ ᒫᓐᓇᓂᓴᕐᓂᑦ ᐊᖑᓇᓲᑎᖃᓕᖅᑎᓪᓗᒋᑦ. ᐊᖑᓇᓱᓐᓂᖅ, ᐃᓚᒋᔭᐅᓗᓂ ᐊᓯᖏᓐᓄᑦ 
ᐱᑕᖃᕈᓐᓃᕈᑎᐅᕙᑦᑐᓄᑦ ᓲᕐᓗ ᓂᕿᑐᓲᓄᑦ ᐱᔭᐅᕙᓐᓂᖏᑦ ᐊᒻᒪ ᐃᒻᒥᒍᑦ ᐱᐅᓯᒃᑯᑦ, ᐊᒥᓲᓂᕐᓴᓂᑦ ᓄᕐᕋᑖᖅᐸᑦᑐᓂᒃ, ᑐᑦᑐᐃᑦ 
ᓄᖑᑉᐸᓪᓕᐊᑐᐃᓐᓇᕋᔭᖅᑐᑦ. ᐊᖑᓇᓲᑎᓂᒃ ᐊᐅᓚᑦᓯᓂᖅ ᐃᓚᖃᖅᑐᖅ ᓇᓗᓇᐃᔭᐃᑦᓯᐊᕐᓂᖅ ᐊᒥᓲᓂᖏᑦ ᑐᑦᑐᐃᑦ ᐊᖑᓇᓱᑦᑕᐅᕙᑦᑐᑦ 
ᓈᒻᒪᖏᑦᑐᒃᑯᑦ ᐊᑦᑐᐃᓕᖏᒃᑲᓗᐊᕐᒪᖔᑕ ᑭᒃᑯᑐᐃᓐᓇᐃᑦ ᐊᖑᓇᓱᒍᓐᓇᕐᓂᖏᓐᓂᑦ ᐆᒪᔪᓂᒃ ᓯᕗᓂᑦᑎᓐᓂ, ᑕᒪᐅᓇ ᓇᓗᓇᐃᔭᐃᒐᔭᖅᑐᑦ ᐃᓄᐃᑦ 
ᐊᖑᓇᓱᒍᓐᓇᕋᔭᕐᓂᖏᓐᓂᑦ ᑐᑦᑐᓂᑦ ᐊᕐᕌᒍᓂ ᐊᒡᒋᖅᑐᓂ 1000-ᓂ ᐊᒻᒪ ᐅᖓᑖᓄᑦ. 

ᐊᑦᑐᐃᓂᖃᑐᐃᓐᓇᕆᐊᖃᕐᓂᖏᑦ ᐊᖑᓇᓱᓐᓂᐅᑉ ᐊᖏᓂᕐᓴᐅᕙᒻᒪᑕ ᐃᓛᓐᓂᒃᑯᑦ ᓄᓇᓂ ᖃᑦᓰᓐᓇᐅᓗᐊᖅᑎᓪᓗᒋᑦ ᐆᒪᔪᖏᑦ. ᐊᒻᒪᑦᑕᐅᖅ, 
ᐊᒥᓲᓗᐊᖅᑐᓂᒃ ᐊᖑᓇᓱᑉᐸᑎᓪᓗᒋᑦ ᓄᓇᓖᑦ ᐊᕙᑎᖏᓐᓂ ᑐᑦᑐᐃᑦ ᐊᕕᑦᑐᑐᐃᓐᓇᕆᐊᓖᑦ ᐊᒻᒪ ᐅᓗᕆᐊᓇᖅᑐᒦᓕᒃᑲᓐᓂᕐᓗᑎᒃ ᓯᓚᕈᔪᓐᓄᑦ, 
ᑕᒪᓐᓇ ᐃᓚᓯᒍᓐᓇᕐᒪᑦ ᐅᓗᕆᐊᓇᕈᓐᓇᖅᑐᓂᒃ ᓄᖑᑉᐸᓪᓕᐊᑎᓗᒋᑦ. ᓄᖑᑕᐅᓯᒪᔪᑦ ᑐᑦᑐᐃᑦ ᐅᕙᑦᓯᐊᕈ ᐊᒥᓲᓗᐊᖅᑐᓂᒃ ᐊᖑᓇᓱᑉᐸᑎᓪᓗᒋᑦ 
ᐊᑐᖅᑕᐅᓯᒪᔪᖅ ᓴᓪᓖᑦ ᕿᑭᖅᑕᖓᓂ (ᓴᓖᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᐊᕙᑎᓕᕆᔨᖏᑦ 2011; ᒪᒃᕘᓴᓐ 
ᐊᒻᒪ ᒫᓂᖕ, 1967). ᐃᓱᒪᑦᓴᕐᓯᐅᕈᑎᐅᒋᐊᓕᒃ ᖃᓄᐃᓪᓗᐊᖅᑐᓂᒃ ᐊᖑᓇᓱᑦᑕᐅᔪᓐᓇᖅᑐᓂᒃ ᒪᓕᑦᑕᐅᓗᑎᒃ ᑐᑦᑐᐃᑦ ᐊᑐᐃᓐᓇᐅᓂᕆᔭᖏᑦ, ᐊᑐᓂ 
ᐊᑕᐅᓰᓂᑦ ᑲᑎᕆᓂᕐᓂᒃ ᑲᑎᕆᓃᑦ ᓇᓗᓇᐃᔭᖅᑕᐅᕙᓐᓂᖏᑦ ᒪᓕᓪᓗᒋᑦ ᖃᐅᔨᓴᖅᑕᐅᖏᓐᓇᕐᓗᑎᒃ. 

ᐊᖑᓇᓱᒍᓐᓇᕐᒪᑕ ᐊᒻᒪ ᐊᔭᐅᕐᓯᔾᔪᑎᐅᔪᓐᓇᕆᓪᓗᓂ ᒪᑭᒪᑎᑦᓯᔾᔪᑎᐅᔪᓐᓇᕈᑎᒃ ᒪᓕᓪᓗᑎᒃ ᖃᓄᖅ ᐊᑐᓕᕐᓂᖏᓐᓂᑦ ᑐᑦᑐᐃᑦ. 
ᐊᖑᓇᓱᑦᑕᐅᔪᓐᓇᕐᓂᖏᓐᓂᑦ ᖃᓄᑎᒋ ᐋᖅᑭᑦᑕᐅᕙᑦᑐᑦ ᓇᓗᓇᐃᔭᐃᑎᒋᔪᒪᓪᓗᒋᑦ ᐊᖑᓇᓱᓐᓂᒃᑯᑦ ᓄᖑᑉᐸᓪᓕᐊᖁᓇᒋᑦ ᕿᑭᖅᑖᓗᒻᒥ ᑐᑦᑐᐃᑦ ᐊᒻᒪ 

ᐊᕝᕕᐊᖅᑕᐅᖁᓇᒋᑦ ᐊᒥᓱᕈᖅᐸᓪᓕᐊᒍᓐᓇᕐᓂᖏᓐᓂᑦ ᒫᓐᓇᒃᑯᑦ ᐊᑐᖅᑕᐅᔪᒥᑦ ᐊᑦᓯᓐᓂᐅᔪᒥᑦ. ᐊᖑᓇᓱᓐᓂᕐᒥᑦ ᐊᐅᓚᑦᓯᓂᖅ ᐱᖃᓯᐅᔾᔨᔪᓐᓇᖅᑐᑦ 
ᐊᐅᓚᑦᓯᔾᔪᑎᓂᑦ ᐱᓕᕆᔾᔪᑎᓂᑦ ᓲᕐᓗ: ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH), ᓄᖅᑲᖓᑎᑦᓯᓃᑦ, ᐊᖑᓇᓱᓐᓂᕐᒥᑦ 
ᐊᐅᓚᑦᓯᔾᔪᑏᑦ(MUs), ᑰᑕᖃᖕᖏᓪᓗᑎᒃ (NQLs), ᐊᒻᒪ ᐊᕐᕌᒎᑉ ᐃᓗᐊᓂ ᖃᖓᑕᐅᑎᓪᓗᒍ ᐱᑐᐃᓐᓇᐅᖏᔾᔪᑎᖃᕐᓂᖅ. ᐱᒋᐊᖅᑎᑦᑎᓂᖅ ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᑐᑭᖃᖅᑐᖅ ᐋᖅᑭᑦᓱᐃᓂᖅ ᖃᑦᓯᓂᒃ ᑐᑦᑐᓂᑦ ᐊᖑᓇᓱᒍᓐᓇᕐᒪᖔᑕ, ᑰᑕᖃᖕᖏᔾᔪᑏᑦ 
ᐋᖅᑭᑦᑕᐅᓯᒪᕙᑦᑎᓪᓗᒋᑦ ᓇᒥ ᐊᒻᒪ/ᐅᕝᕙᓘᓐᓃᑦ ᖃᓄᐃᑦᑐᓂᒃ ᑐᑦᑐᓐᓂᑦ (ᓲᕐᓗ ᐊᕐᓇᓪᓗᓂᑦ, ᐸᓐᓂᓂᒃ ᓄᓕᐊᖅᑎᓪᓗᒋᑦ, ᐊᓯᖏᓐᓂᓪᓗ) 
ᐊᖑᓇᓱᒍᓐᓇᕐᒪᖔᑕ. ᐊᖏᓛᖏᒍᑦ ᒪᑭᒪᔾᔪᑎᐅᔪᓐᓇᓯᐊᕐᓗᑎᒃ ᐊᖑᓇᓱᑦᑕᐅᔪᓐᓇᖅᑐᑦ ᓇᐹᖅᑐᖃᖕᖏᑦᑐᒥ ᑐᑦᑐᓂᑦ ᐊᑐᖅᑕᐅᓯᒪᔪᑦ ᕿᑭᖅᑖᓗᒻᒥ 
ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᒥ ᑕᐃᒫᓪᓗᐊᕐᓯᒪᔪᑦ ᒫᓐᓇᐅᔪᖅ ᑐᑭᓯᓯᒪᓂᖅᑎᓐᓂᒃ ᑐᑦᑐᐃᑦ ᓇᔪᒐᖏᓐᓂᑦ ᓯᓚᑎᖏᓐᓂᓪᓗ ᐊᒻᒪ 
ᒪᓕᒍᑎᖃᕐᓯᒪᓪᓗᑎᒃ ᑕᑯᓐᓇᑕᐅᓗᑎᒃ ᐱᓕᕆᔾᔪᑎᐅᓯᒪᔪᓂᒃ ᐊᒻᒪ ᐊᒥᓱᕈᖅᐸᓪᓕᐊᓂᖏᓐᓂᑦ ᐆᑦᑑᑎᐅᓯᒪᔪᓂᒃ ᓇᐹᖅᑐᖃᖕᖏᑦᑐᒥ ᑐᑦᑐᓂᑦ 
ᑲᑎᕆᓂᕐᓂᒃ (ᑲᑯᒋᐊᕐᓗᒍ ᐆᑦᑑᑎ: ᐊᓛᔅᑲᒥ ᐃᖃᓗᓕᕆᔨᒃᑯᑦ ᐊᒻᒪ ᓂᕐᔪᑎᓕᕆᔨᒃᑯᑦ 2001; ᐊᓛᔅᑲᐅᑉ ᔫᑳᓐᓗ ᒥᑦᓵᓂᒥᐅᑕᓂᑦ ᑐᑦᑐᓂᑦ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 2010). ᒪᑭᒪᔾᔪᑎᐅᔪᓐᓇᓯᐊᖅᑐᓂᑦ ᐊᖑᓇᓱᑦᑎᑦᓯᖃᑦᑕᕐᓂᖅ ᑐᑦᑐᓂᑦ 0-3 ᐳᓴᐅᔪᑦ (ᐸᓐᓃᓐᓇᕐᓂᒃ) ᒪᓕᑦᑐᒋᑦ 
ᖃᓄᐃᓕᖓᓂᖏᑦ ᑐᑦᑐᐃᑦ ᓯᕗᒧᐊᑉᐸᓪᓕᐊᓂᖏᒍᑦ (ᖃᑦᓰᓐᓇᕈᖅᐸᓪᓕᐊᓂᖅ, ᑕᐃᒪᐃᑐᐃᓐᓇᕐᓂᖅ, ᐅᕝᕙᓘᓐᓃᑦ ᐃᓚᕙᓪᓕᐊᓂᖅ). ᐊᒥᓲᓂᕐᓴᓂᒃ 
ᐊᖑᓇᓱᑦᑎᑕᐅᕙᑉᐸᑕ ᒪᑭᒪᔾᔪᑎᑦᓯᐊᕙᐅᔪᓐᓇᖅᑐᑦ ᐊᒥᓱᐊᓘᓗᐊᖏᑉᐸᑕ ᐅᕝᕙᓘᓐᓃᑦ ᐱᑕᖃᖕᖏᓯᐊᒻᒪᕆᑉᐸᑉᐸᑕ ᓂᕿᑐᓲᑦ ᐊᒻᒪ ᓱᑲᑦᑐᒥᑦ 
ᐊᒥᓱᕈᖅᐸᓪᓕᐊᒍᑎᒃ; ᑭᓯᐊᓂᓕ ᓴᖅᑮᒐᔭᖅᑐᑦ ᐅᓗᕆᐊᓇᕈᓐᓇᖅᑐᓂᒃ ᐊᒻᒪ ᖃᐅᔨᓴᖅᑕᐅᔪᒻᒪᕆᐅᕙᓪᓗᑎᒃ ᒪᑭᒪᔪᓐᓇᑦᓯᐊᖁᓪᓗᒋᑦ ᐊᑯᓂᐊᓗᒃ. 
ᐊᑐᓂ ᐊᕐᓇᕐᓗᐃᑦ ᑐᑦᑐᑕᐅᔪᑦ ᐊᔾᔨᖃᖕᖑᐊᖅᑐᑦ ᐱᖓᓱᓂᒃ (3) ᐸᓐᓂᓂᒃ; ᑕᐃᒪᐃᒻᒪᑦ, ᒪᑭᒪᔾᔪᑎᐅᔪᓐᓇᖅᑐᒥᑦ ᐊᔾᔨᒌᖏᑦᑐᓂᑦ 
ᐊᖑᓇᓱᑦᑎᑦᓯᖃᑦᑕᕐᓂᖅ ᒥᑭᓂᕐᓴᓪᓗᐊᖑᒋᐊᖃᕋᔭᖅᑐᑦ. ᐊᖑᓇᓱᓐᓂᖅ ᐱᑐᐃᓐᓇᐅᖏᔾᔪᑎᖃᕆᐊᓕᒃ ᒪᓕᑦᑕᐅᓗᑎᒃ ᑎᑎᕋᕐᓯᒪᔪᑦ ᓄᓇᕗᒻᒥ 
ᓄᓇᑖᕐᓂᒃᑯᑦ ᐊᖏᕈᑎᒥ (NLCA), ᐃᓱᒪᒋᔭᐅᓂᕐᓴᐅᓗᑎᒃ ᐊᒻᒪ ᑭᖑᓪᓕᖅᐹᓂᒃ ᐊᖑᓇᓱᒍᓐᓇᐅᑎᓂᒃ ᑎᒍᒥᐊᕐᓗᑎᒃ ᐃᓄᐃᑦ ᐊᑎᖃᖃᑕᐅᔪᑦ 
(NLCA 1993). ᓄᓇᑖᕈᑎᒥ ᐊᑎᖃᖃᑕᐅᖏᑦᑐᓄᑦ ᐊᖑᓇᓱᑦᑕᐅᕙᑦᑐᑦ ᐊᒥᐊᒃᑰᒐᔭᖅᑐᑦ ᐱᔭᐅᓚᐅᖅᑎᓪᓗᒋᑦ ᐱᒋᐊᕈᑎᐅᓯᒪᔪᑦ ᐱᔭᕆᐊᓕᓐᓄᑦ 
ᐊᖑᓇᓱᓐᓂᕐᓂᒃ, ᒪᓕᑦᑕᐅᓗᑎᒃ ᐋᖅᑭᑦᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᑐᓴᐅᒪᖃᑎᖃᕐᓂᒃᑯᑦ ᓄᓇᕗᑦ ᑐᖕᖓᕕᒃᑯᓐᓂᑦ, 
ᕿᑭᖅᑖᓗᒃ ᐆᒪᓕᕆᔨᒃᑯᑦ ᑲᑎᒪᔨᖏᑦ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᐊᒻᒪ ᐊᕙᑎᓕᕆᔨᒃᑯᓐᓂᑦ (ᐋᑎᑯᓪ 5.1.3, (a) (i) ᐊᒻᒪ 
(ii), NLCA 1993).  

ᐊᖑᓇᓱᑦᑕᐅᕙᑦᑐᑦ ᑕᐃᒫᓪᓗᐊᖅ ᐊᒥᓲᑎᒋᔪᑦ ᑐᑦᑐᐃᑦ ᐱᕈᖅᐸᓪᓕᐊᓂᖏᓐᓂᑦ ᐊᒥᓱᕈᖅᐸᓪᓕᐊᒍᑎᐅᔮᖏᑦᑐᑦ. ᐊᖑᓇᓱᑉᐸᓂᐊᖅᑐᑦ ᐊᑐᖅᑕᐅᔪᑦ 
ᐊᐅᑉᐸᖅᑑᑎᓪᓗᒋᑦ ᐅᕝᕙᓘᓐᓃᑦ ᖁᖅᓱᖅᑑᑎᓪᓗᒋᑦ ᑐᑭᖃᖅᐸᓂᐊᖅᑐᑦ ᐊᑯᓂᐅᓂᕐᓴᖅ ᐅᑎᖅᐸᓪᓕᐊᖃᑦᑕᕐᓂᐊᕐᓂᖏᓐᓂᑦ ᑐᑦᑐᐃᑦ. ᐊᖑᓇᓱᓐᓂᖅ 
ᐱᑐᐃᓐᓇᐅᖏᔾᔪᑎᖃᕈᓐᓇᖅᑐᖅ ᐊᒻᒪ ᐊᔭᐅᕐᓯᔾᔪᑎᐅᔪᓐᓇᕋᔭᖅᑐᓂᓘᓐᓃᑦ ᐅᖓᑎᖏᓐᓂ ᖁᖅᓱᖅᑐᐃᑦ ᐊᒻᒪ ᑐᖑᔪᐊᖓᔪᑦ 
ᐊᑐᖅᑕᐅᒌᖅᐸᓪᓕᐊᑎᓪᓗᒋᑦ. 

 

5.2 ᒫᓐᓇᐅᔪᖅ ᖃᓄᐃᓕᖓᓕᕐᓂᖓ 
ᒫᓐᓇᐅᓚᐅᖅᑐᖅ ᐱᔾᔪᑎᐅᓚᐅᖅᑐᑦ ᐊᐅᐸᔮᑦᑐᒦᒍᑎᐅᓚᐅᖅᑐᑦ ᑐᑦᑐᐃᑦ ᓄᖑᑉᐸᓪᓕᐊᓂᖏᓐᓂᑦ (2000-2010) ᐱᔾᔪᑎᖃᕈᓐᓇᓚᐅᖅᑐᑦ 
ᐊᔾᔨᒌᖏᑦᑐᓂᑦ ᐊᑕᐅᑦᓯᒃᑰᖅᑐᓂᒃ (ᓇᓗᓇᐃᔭᕐᓯᒪᔪᑦ ᐅᕙᓂ 4.1 ᐊᒥᓲᓃᑦ) ᐊᒻᒪ ᐃᓱᒪᒋᔭᐅᖏᑦᑐᑦ ᐱᔾᔪᑎᐅᓯᒪᓂᖏᓐᓂᑦ ᐊᒥᓲᓗᐊᖅᑐᑦ 
ᐊᖑᓇᓱᑦᑕᐅᓯᒪᓂᖏᓐᓄᑦ. ᑭᓯᐊᓂᓕ, ᐊᖑᓇᓱᑦᑕᐅᔪᑦ ᐊᒥᓲᓗᐊᖅᑎᓪᓗᒋᑦ ᖃᑦᓯᓐᓇᐅᓗᐊᖅᑎᓪᓗᒋᑦ ᓄᖑᑉᐸᓪᓕᐊᓕᕐᓗᑎᒃ ᐱᓕᕋᔭᖅᑐᑦ ᐊᒻᒪ 
ᐃᒻᒪᖄ ᓄᖑᑕᐅᑦᓯᐊᒻᒪᕆᓕᕐᓗᑎᒃ ᑐᑦᑐᐃᑦ. ᐊᑐᖅᑕᐅᓕᑐᐃᓐᓇᕆᐊᓕᒃ, ᐊᒥᓲᓗᐊᖅᑐᓂᒃ ᐊᖑᓇᓱᖃᑦᑕᖅᐸᑕ ᑐᑦᑐᐃᑦ ᐃᓚᕙᓪᓕᐊᒍᓐᓃᕐᓗᑎᒃ 
ᐱᓕᕋᔭᖅᑐᑦ ᐅᐸᑉᐸᑦᑕᖏᑦ ᖃᓄᑎᒋ ᐅᖓᓯᓐᓂᓖᑦ ᖃᓄᐃᓕᖓᓂᖏᑦ ᐱᐅᓯᕙᓪᓕᐊᓕᕋᓗᐊᖅᐸᑕ. ᐊᑦᑐᐃᓂᖃᕋᔭᕐᓂᖏᑦ ᐊᖑᓇᓱᓐᓂᒃᑯᑦ 
ᐱᒻᒪᕆᐅᒍᓐᓇᖅᑐᑦ ᐱᒻᒪᕆᐅᒍᓐᓇᕋᑎᓪᓗ ᒪᓕᓪᓗᒋᑦ ᑐᑦᑐᐃᑦ ᓯᕗᒧᐊᑉᐸᓪᓕᐊᓂᖏᓐᓂᑦ ᖃᓄᖅ (ᖃᑦᓰᓐᓇᕈᖅᐸᓪᓕᐊᓂᑦ, 
ᑕᐃᒪᐃᓕᖓᑐᐃᓐᓇᐸᑦᑐᑎᒃ, ᐊᒻᒪ ᐃᓚᕙᓪᓕᐊᕙᑦᑐᑎᒃ). ᓄᕐᕋᑖᖅᐸᓐᓂᖏᑦ ᐊᒻᒪ ᐊᓂᒍᐃᓂᕆᔪᓐᓇᖅᑕᖏᑦ ᐊᖏᔫᑎᓪᓗᒋᑦ ᐊᖏᓂᕐᓴᓂᒃ 
ᐊᖑᓇᓲᑎᓂᒃ ᑲᔪᓯᑦᓯᐊᕈᓐᓇᐅᑎᖃᕈᓐᓇᕋᔭᖅᑐᑦ. ᑭᓯᐊᓂᓕ, ᖃᐅᔨᒪᖕᖏᑕᕗᑦ ᕿᑭᖅᑖᓗᒻᒥ ᑐᑦᑐᐃᑦ ᐃᓚᕙᓪᓕᐊᒻᒪᖔᑕ ᐅᕝᕙᓘᓐᓃᑦ 
ᐃᓚᖕᖓᐸᓪᓕᐊᒪᖔᑕ ᐱᔾᔪᑎᖃᖅᑐᑕ ᓈᒻᒪᑦᑐᓂᒃ ᒫᓐᓇᓂᓴᕐᓂᒃ ᖃᐅᔨᓴᐅᑎᐅᓯᒪᔪᓂᒃ. ᐊᕐᕌᒍᒐᓴᓄᑦ ᖃᐅᔨᓴᐅᑎᐅᓯᒪᔪᓂᒃ ᐱᔭᕆᐊᖃᕋᑦᑕ 
ᐋᖅᑭᑦᓱᐃᔾᔪᑎᑦᓴᓂᒃ ᖃᓄᖅ ᐊᑐᓕᖅᐸᒻᒪᖔᑕ ᑖᒃᑯᐊ ᑐᑦᑐᐃᑦ. 

ᑭᓯᐊᓂᓕ ᒫᓐᓇᐅᓕᖅᑐᖅ ᐱᓕᕆᔾᔪᑎᖃᓕᖅᑐᑦ ᐊᕙᑎᓕᕆᔨᒃᑯᓐᓄᑦ ᓄᐊᑦᓯᔾᔪᑎᐅᔪᓐᓇᖅᑐᓂᒃ ᑕᑎᒋᔭᕐᓂᖅᑐᓂᒃ ᐊᖑᓇᓱᓐᓂᕐᒨᖓᔪᓂᒃ 
ᑐᑭᓯᒋᐊᕈᑎᓂᑦ, ᐊᒻᒪ ᑕᑎᒋᔭᕐᓂᖅᑐᓂᒃ ᐊᖑᓇᓱᓐᓂᕐᒨᖓᔪᓂᒃ ᓈᓴᐅᑎᓕᕆᔪᓂᒃ ᖃᐅᔨᓴᐅᑎᒥᓂᖅᑕᖃᖕᖏᒻᒪᑦ. ᑭᓯᐊᓂᓕ, ᐊᑐᓕᕆᐊᓚᐅᖅᑐᒥᑦ 
2015−ᒥ, ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᐊᖏᓚᐅᖅᑐᖅ ᐋᖅᑭᑦᑕᐅᔪᒥᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᖑᓇᓱᒍᓐᓇᖅᑎᑕᐅᖁᓪᓗᒋᑦ 
250-ᓂᑦ ᐸᓐᓂᒻᒪᕆᓐᓂᑦ ᐱᖃᓯᐅᑎᓗᒋᑦ ᐅᓂᒃᑳᓕᐅᕆᐊᖃᕐᓂᕐᒥᑦ. ᓯᕗᓂᑦᑎᓐᓄᑦ ᐊᖑᓇᓱᓐᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐋᖅᑮᓛᕐᓂᐊᖅᑐᑦ ᓄᓇᕗᒻᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᒍᑦ ᐊᒻᒪ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒍᑦ ᐅᐸᓗᖓᐃᔭᐅᑎᖃᕐᓗᑎᒃ, ᐅᖃᐅᑎᑦᓴᖃᕈᓐᓇᖅᑎᑕᐅᓗᑎᒃ ᑐᓴᐅᒪᒍᒪᔪᑦ 
ᑭᒃᑯᑐᐃᓐᓇᐃᑦ, ᓄᓇᓖᑦ ᐊᒻᒪ ᑲᑐᔾᔨᖃᑎᒌᓐᓂᒃᑯᑦ ᐊᐅᓚᑦᓯᖃᑕᐅᔪᑦ. 

6.0 ᖃᐅᔨᓴᖅᐸᓐᓂᖅ 
ᐊᐅᓚᑦᓯᑦᓯᐊᕕᑦᓴᐅᖏᑦᓯᐊᖅᑐᖅ ᑐᑭᓯᒪᒐᓂ ᖃᓄᑐᐃᓐᓇᖅ. ᑐᑭᓯᐅᒪᒐᑎᒃ ᐊᐅᓚᑦᓯᓇᓱᐊᖅᑐᑦ ᐅᓗᕆᐊᓇᖅᑐᒦᑎᑦᓯᑐᐃᓐᓇᕆᐊᓖᑦ 
ᓄᖑᑉᐸᓪᓕᐊᓕᕐᓗᑎᒃ, ᐅᑎᕈᓐᓇᐃᓕᓗᑎᒃ ᐱᐅᓯᖏᓐᓄᑦ ᐊᒻᒪ ᐃᒻᒪᖄ ᓄᖑᑕᐅᑦᓯᐊᒻᒪᕆᓪᓗᑎᒃ ᑐᑦᑐᐃᑦ ᕿᑭᖅᑖᓗᒻᒦᑦᑐᑦ. ᑲᔪᓯᑦᓯᐊᖅᑐᓂᒃ 
ᐊᐅᓚᑦᓯᕙᓐᓂᖅ ᑐᑦᑐᓂᒃ ᐊᖏᔪᐊᓗᓐᓂᒃ ᑐᑭᓯᓯᒪᒋᐊᓕᒃ, ᐱᖃᓯᐅᑎᓪᓗᒋᑦ ᐊᖑᓇᓱᑦᑕᐅᕙᓐᓂᐊᖅᑐᑦ ᖃᓄᐃᓪᓗᐊᖅᑐᑦ, ᑐᑦᑐᐃᑦ ᐊᒥᓲᓂᖏᑦ, 
ᐊᒥᓲᓕᕐᓂᕆᕙᑦᑕᖏᑦ ᖃᑦᓰᓐᓇᐅᓕᖅᐸᓐᓂᖏᓪᓗ ᐊᒻᒪ ᖃᓄᑎᒋ ᐅᖓᓯᑦᑐᒧᑦ ᓅᑦᑕᐸᓐᓂᖏᑦ (ᑎᑎᕋᕐᓯᒪᔪᓂ 2). ᕿᓚᒥᐅᒋᐊᖃᕐᓂᕐᒥᑦ ᐊᒻᒪ 
ᓇᓗᓇᐃᕐᓯᒪᑦᓯᐊᕆᐊᖃᕐᓂᕐᒥᑦ ᐱᔾᔪᑎᖃᖅᑐᓂ, ᖃᐅᔨᓴᖅᑕᐅᔾᔪᑎᖏᓐᓄᑦ ᐱᓕᕆᔾᔪᑎᐅᔪᑦ ᓇᓗᓇᐃᔭᖅᑕᐅᓯᒪᖕᖏᑦᑐᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ 
ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᒥ (ᐱᓕᕆᔾᔪᑎᓂᑦ ᐅᖃᐅᓯᖃᖅᑐᑦ ᑕᑯᔭᐅᔪᓐᓇᖅᑐᑦ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᑦᓴᓂᑦ ᐅᓂᒃᑳᖁᑎᖏᓐᓂ).  

6.1 ᓄᓇᓕᕐᓂᒥᐅᑕᓂᑦ ᐃᓚᒋᔭᐅᑎᑦᓯᓂᖅ ᖃᐅᔨᓴᖅᐸᓐᓂᒃᑯᑦ 
ᖃᐅᔨᓴᖅᐸᓚᐅᖅᑐᑦ ᐊᕙᑎᓕᕆᔨᒃᑯᑦ ᐱᖃᑎᖃᖅᐸᑦᑐᑎᒃ ᓄᓇᓕᕐᓂᒥᐅᑕᓂᑦ ᐊᒻᒪ ᓄᓇᓕᖃᕐᕕᓐᓄᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓂᒃ (ᑕᑯᖁᔪᑦ ᐆᑦᑑᑎᑦᓴᑦ ᑳᒻᐱᐅᓪ ᐊᓯᖏᓪᓗ 2015; ᒍᐊᕐᑦᔅ 2014; ᔨᐊᓐᑭᓐᔅ ᐊᓯᖏᓪᓗ 2012; ᔨᐊᓐᑭᓐᔅ ᐊᒻᒪ ᒍᐊᕐᑦᔅ 2012; 
ᓄᓇᕗᒻᒥ ᐊᕙᑎᓕᕆᔨᒃᑯᑦ 2013). ᐱᖃᓯᐅᔾᔨᔪᑦ ᐃ) ᐱᓕᕆᐊᑦᓴᐃᑦ ᐃᓗᓕᖏᓐᓂᑦ ᐋᖅᑭᑦᓱᐃᓂᖅ ᐊᒻᒪ ᖃᓄᐃᓕᖓᓂᐊᕐᓂᖏᓐᓂᑦ ᖃᐅᔨᓴᐅᑏᑦ, 
ᐱ) ᑐᓴᐅᒪᑎᑦᓯᓂᖅ ᐊᒻᒪ ᐃᓱᒪᑦᓴᕐᓯᐅᕈᑎᖃᕐᓂᖅ ᐱᖅᑯᓯᒃᑯᑦ ᐊᒻᒪ ᐃᓅᖃᑎᒌᓐᓂᒃᑯᑦ ᓈᒻᒪᑦᑐᓂᑦ ᖃᐅᔨᓴᐅᑎᑦᓴᓂᑦ ᐊᒻᒪ ᑎ) ᐃᓚᒋᔭᐅᕙᓪᓗᓂ 
ᖃᐅᔨᓴᖅᑐᓄᑦ ᐊᑐᖅᑕᐅᓗᑎᒃ ᐃᓄᐃᑦ ᐱᓕᕆᔾᔪᑎᒋᕙᑦᑕᖏᑦ ᐊᒻᒪ ᐃᖅᑲᓇᐃᔭᖅᑎᒋᔭᐅᕙᓪᓗᑎᒃ ᒪᓕᑦᑕᐅᓗᑎᒃ ᐊᑐᐊᒐᐅᔪᑦ ᓄᓇᕗᒻᒥ 
ᓄᓇᑖᕐᓂᒃᑯᑦ ᐊᖏᕈᑎᒥ (ᐋᑎᑯᓪ 5.1.6, NLCA 1993).  

6.2 ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᔾᔪᑎᐅᒻᒪᑕ ᐊᓐᓂᕆᔭᐅᔪᓂᑦ ᐱᓕᕆᔾᔪᑎᐅᔪᓂᑦ, ᐅᑉᐱᕆᔭᐅᔪᓂᑦ ᐊᒻᒪ ᖃᐅᔨᒪᔭᐅᔪᓂᑦ ᑎᒍᔭᐅᓯᒪᔪᓂᑦ 
ᐃᓅᓯᖃᕐᓂᒃᑯᑦ ᐊᒻᒪ ᐊᖑᓇᓱᓐᓂᒃᑯᑦ ᓄᓇᒥ ᐊᕐᕌᒍᒐᓵᓗᓐᓂᑦ ᐃᓄᖏᒍᑦ. ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑕ ᐱᓕᕆᔭᕆᐊᖃᕐᓯᒪᔭᖓᑦ 
ᓄᐊᑦᓯᕙᓪᓗᑎᒃ ᐊᒻᒪ ᐊᑐᖅᐸᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑕᐅᓯᒃᑯᑦ ᓱᓇᑐᐃᓐᓇᕐᓂᒃ ᖃᐅᔨᓴᖅᑎᓄᑦ ᖃᐅᔨᓴᐅᑎᐅᓯᒪᔪᓂᒃ. 
ᐊᕙᑎᓕᕆᔨᒃᑯᑦ ᐊᑐᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᖃᐅᔨᓴᐅᑎᖃᖅᑐᑎᒃ ᕿᑭᖅᑖᓗᒻᒥ ᑐᑦᑐᓂᒃ 2013−ᒥ. ᐊᑐᖅᑕᐅᓚᐅᖅᑐᑦ 
ᐊᖑᓇᓱᑦᑎᓄᑦ ᐃᓐᓇᑐᖃᕐᓄᑦ ᐃᓕᖅᑯᓯᑐᖃᒃᑯᑦ ᖃᐅᔨᒪᔪᓂᒃ (TK) ᐊᐱᕐᓱᐸᑦᑐᑎᒃ ᐊᒻᒪ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᐊᐱᖅᑯᑎᖃᖅᐸᑦᑐᑎᒃ 
ᐊᔾᔨᒌᖏᑦᑐᓂ ᕿᑭᖅᑖᓗᒻᒥ ᓄᓇᓕᓐᓃᑦᑐᓂᑦ (ᑰᑎᐅᕐ 2015a, ᑰᑎᐅᕐ 2015b). ᐊᕙᑎᓕᕆᔨᒃᑯᑦ ᐃᓱᒪᑦᓴᕐᓯᐅᕈᑎᖃᖅᐸᑦᑐᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᒻᒪ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᐊᑕᐅᑦᓯᒃᑰᖓᓪᓗᒋᑦ ᐊᐅᓚᑦᓯᔾᔪᑎᑦᓴᓂᒃ ᐊᑐᓕᖁᔨᔾᔪᑎᓕᐅᖅᑐᑎᒃ (ᓄᓇᕗᒻᒥ 
ᓄᓇᑖᕐᓂᒃᑯᑦ ᐊᖏᕈᑎᒥ ᐋᑎᑯᓪ 5). ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓄᐊᑦᓯᕙᒻᒥᔪᑦ ᐱᓕᕆᐊᑦᓴᓕᕆᓂᕐᒥᑦ ᑐᓴᐅᒪᑎᑦᓯᓕᕋᐃᒐᒥᒃ ᐊᒻᒪ 
ᐃᑲᔫᑎᐅᓯᒪᓪᓗᑎᒃ ᑐᓴᐅᒪᑎᑦᓯᔾᔪᑎᐅᓗᑎᒃ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒍᑦ ᖃᓄᐃᓕᖓᓂᑦᓴᖏᓐᓂᑦ ᐊᒥᓱᐊᖅᑎᖅᑐᑎᒃ. ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᒻᒪᕆᐅᕗᑦ ᐃᓚᒋᔭᐅᕙᑦᑐᑎᒃ ᐋᖅᑭᑦᓱᖅᑕᐅᑎᓪᓗᒋᑦ ᖃᐅᔨᓴᐅᑎᑦᓴᑦ, ᐊᒻᒪ ᑕᑯᓐᓇᖅᑕᐅᓯᒪᔪᑦ ᓄᓇᓕᕐᓂᒥᐅᑕᓄᑦ ᐊᖑᓇᓱᑦᑎᓄᑦ 
ᐊᑐᖅᑐᒻᒪᕆᐅᓗᓐᓂᑦ ᑐᑭᓯᕕᐅᓯᒪᓕᖅᑐᑦ ᖃᓄᐃᓕᖓᓂᖏᓐᓂᑦ, ᓇᒨᖕᖔᐸᓐᓂᖏᓐᓂᑦ ᐊᒻᒪ ᐱᐅᓯᕆᕙᑦᑕᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ. 

6.3  ᐊᖑᑦᑕᐅᔪᑦ ᐅᖃᕆᐊᖅᑐᑕᐅᖃᑦᑕᕐᓂᖏᑦ 

ᓇᓗᓇᐃᔭᐃᓂᖅ ᐊᒥᓲᓂᖏᓐᓂᑦ ᐆᒪᔪᐃᑦ ᐊᖑᓇᓱᑦᑕᐅᕙᑦᑐᓂᑦ ᐱᒻᒪᕆᐅᕗᑦ ᐊᐅᓚᑦᓯᓂᒃᑯᑦ ᐱᓕᕆᔾᔪᑎᓂ, ᑭᓯᐊᓂ ᐊᑐᖅᑐᒻᒪᕆᐅᒋᕗᖅ 
ᖃᑦᓰᓐᓇᐅᓗᐊᕐᓂᐅᓴᓕᖅᑎᓪᓗᒋᑦ. ᑐᑭᓯᒪᓂᕆᒋᐊᓕᕗᑦ ᐊᖑᓇᓲᑎᓂᑦ ᐊᑐᖅᑐᒻᒪᕆᐅᕗᖅ ᐊᐅᓚᑦᓯᑦᓯᐊᕈᒪᓂᐊᕐᓗᓂ ᑐᑭᖃᑦᓯᐊᖅᑐᒥᑦ.  
ᐊᖑᑎᐅᓂᖏᑦ ᐊᕐᓇᕐᓘᓂᖏᓪᓗ ᐊᖑᓇᓱᑦᑕᐅᕙᑦᑐᑦ ᐆᒪᔪᐃᑦ ᐱᓪᓗᒋᑦ ᐱᒻᒪᕆᐅᕗᖅ, ᖃᓄᑎᒋ ᐆᒪᒍᓐᓇᕐᓂᖏᑦ ᐊᕐᓇᕐᓗᐃᑦ ᐊᒻᒪ ᓄᕐᕋᐃᑦ 
ᐊᑑᑎᖃᖅᑐᒻᒪᕆᐅᑐᐃᓐᓇᕆᐊᖃᕐᒪᑕ ᑲᑎᕆᓃᑦ ᖃᓄᐃᓕᖓᓂᕆᕙᑦᑕᖏᓐᓄᑦ. ᖃᐅᔨᒪᒐᓂ ᐊᖑᓇᓱᑦᑕᐅᕙᑦᑐᑦ ᖃᑦᓯᐅᕙᒻᒪᖔᑕ 
ᐊᕝᕕᐊᕈᑎᖃᖅᑐᒻᒪᕆᐅᕗᖅ ᐆᑦᑑᑎᓕᕆᓂᕐᒥᑦ ᐊᒻᒪ ᐊᐅᓚᑦᓯᔾᔪᑎᐅᓇᓱᐊᖅᑐᓂᑦ. ᖃᓄᑐᐃᓐᓇᖅ ᐱᓕᕆᔾᔪᑎᖃᕈᓐᓇᖅᑐᑦ ᑐᑦᑐᐃᑦ ᖃᑦᓯᑦ 
ᐊᖑᓇᓱᑦᑕᐅᔪᓐᓇᕐᒪᖔᑕ, ᑭᓯᐊᓂ ᑕᑎᒋᔭᕐᓂᖅᑐᒥᑦ ᐱᓕᕆᔾᔪᑎᖃᕆᐊᖃᖅᐳᒍᑦ ᐅᓂᒃᑳᓕᐅᕆᐊᖃᕐᓂᒃᑯᑦ ᐅᔭᒥᓕᕆᓂᕐᒥᑦ ᐱᓕᕆᔾᔪᑎᖃᕐᓗᑕ, 
ᑕᒪᓐᓇ ᐊᑐᖅᑕᐅᖁᔭᐅᓯᒪᔪᖅ ᑕᕝᕙᓂ ᐊᒻᒪ ᐊᓯᐊᓂ (ᕋᑎ 2010).  

6.4  ᑲᑎᙵᐅᖅᑐᑦ ᖃᓄᐃᓕᖓᓂᖏᑦ 

ᐊᒥᓱᐊᓗᐃᑦ ᐱᓕᕆᔾᔪᑎᑦᓴᐅᔪᓐᓇᖅᑐᑦ ᐃᑲᔫᑎᒋᔪᓐᓇᖅᑕᑎᓐᓂᑦ ᑐᑭᓯᑦᓯᐊᕈᒪᒍᑦᑎᒍ ᖃᓄᐃᓕᖓᓂᖏᑦ ᕿᑭᖅᑖᓗᒻᒥ ᑐᑦᑐᐃᑦ. ᐱᓕᕆᔾᔪᑎᑦᓴᐃᑦ 
ᐊᑕᐅᓯᐅᕗᑦ ᑐᑭᓯᒋᐊᕐᕕᐅᔪᓐᓇᖅᑐᑎᒃ ᐊᓯᕈᓘᔭᖏᑦ ᓄᐊᑦᓯᔾᔪᑎᐅᔪᓐᓇᖅᑐᑎᒃ ᐊᔾᔨᒌᖏᑦᑐᓂᒃ ᑐᑭᓯᒋᐊᕈᑎᕈᓘᔭᕐᓂᒃ. ᑕᒪᒃᑯᐊ 
ᓯᕗᓪᓕᐅᔾᔭᐅᖁᓂᐊᖅᑐᒋᑦ ᐱᓕᕆᔾᔪᑎᑦᓴᑦ ᓇᓕᒧᒋᐊᕆᐊᓕᐅᔪᑦ ᐱᓕᕆᔾᔪᑎᑦᓴᐅᔪᑦ ᒪᓕᑦᑕᐅᓗᑎᒃ ᖃᓄᐃᓪᓗᐊᖅᑐᑦ ᐊᒻᒪ ᖃᓄᐃᑦᑐᑦ 
ᑐᑭᓯᒋᐊᕈᑎᑖᖑᔪᑦ (ᑎᑎᕋᕐᓯᒪᔪᓂ 2). ᐃᓘᓐᓇᖏᓐᓂᑦ, ᐅᔭᒥᓯᖃᑦᑕᕐᓂᖅ ᐱᕙᓪᓕᐅᑎᓪᓚᕆᑦᑐᑑᕗᖅ ᖃᐅᔨᓴᐅᑎᒋᓪᓗᒍ ᑐᑦᑐᓂᒃ 
(ᑎᑎᕋᕐᓯᒪᔪᓂ 2). 

6.4.1 ᖃᓄᑎᒋ ᐊᒥᓲᓂᖏᑦ, ᐅᓄᕐᓯᕙᓪᓕᐊᓂᖏᑦ/ᐊᒥᓱᕈᖅᐸᓪᓕᐊᓂᖏᑦ, ᐊᒻᒪ ᖃᓄᑎᒋ ᐊᓯᔾᔨᐸᓪᓕᐊᑎᒋᓂᖏᑦ 
ᑐᑭᓯᓯᒪᔭᐅᒋᐊᖃᓪᓚᕆᑦᑐᑦ ᐊᐅᓚᑦᓯᑦᓯᐊᕈᒪᓂᐊᕐᓗᓂ ᑐᑦᑐᓂᒃ ᐊᒥᓲᓂᖏᑦ ᐆᒪᔪᐃᑦ ᐊᒻᒪ ᐅᓄᕐᓯᕙᓪᓕᐊᓂᖏᑦ/ᐊᒥᓱᕈᖅᐸᓪᓕᐊᓂᖏᑦ 
ᑐᑦᑐᐃᑦ ᐊᒥᓲᓂᕆᕙᑦᑕᖏᒍᑦ (ᓄᓇᑦᓯᐊᖅ ᐊᕙᑎᓕᕆᔨᒃᑯᖏᓐᓂᑦ ᐊᒻᒪ ᓄᓇᓕᕆᔨᒃᑯᓐᓂᒃ 2011). ᑕᒪᒃᑯᐊ ᐊᑐᖅᑕᐅᓗᑎᒃ 
ᐱᓕᕆᔾᔪᑎᐅᔪᒪᔪᑦ ᐋᖅᑭᑦᓱᐃᔪᓐᓇᖅᑐᒍᑦ ᓇᓚᐅᑦᓵᕈᓐᓇᖅᑕᕗᑦ ᖃᓄᑎᒋ ᐃᓚᕙᓪᓕᐊᓂᕆᕙᑦᑕᖏᓐᓂᑦ ᐊᒻᒪ ᓇᓚᐅᑦᑖᕈᓐᓇᕐᓗᒋᑦ 
ᖃᑦᓯᐅᓂᕆᑐᐃᓐᓇᕆᐊᓕᖏᑦ ᐊᕐᕌᒍᓂ ᐅᖓᓯᖕᖏᑦᑐᓂ ᓯᕗᓂᑦᓯᐊᑎᓐᓂ. ᖃᐅᔨᒪᓗᓂ ᖃᑦᓯᓂᑦ ᓄᕐᕋᖅᑖᕐᓯᒪᓂᖏᑦ ᐅᕙᑦᑎᓐᓂᒃ 
ᖃᐅᔨᓴᕈᓐᓇᑎᑦᓯᓕᕋᔭᖅᑐᑦ ᑲᔪᓯᓂᖃᑦᓯᐊᕈᓐᓇᕐᓂᖏᓐᓂᑦ ᖃᓄᑎᒋ ᐊᖑᓇᓱᓐᓂᖃᖅᐸᑉᐸᑕ. ᑭᓯᐊᓂᓕ ᓇᓗᓇᐃᕐᓯᒪᒍᒪᑦᓯᐊᕐᓂᐊᕐᓗᓂ, 
ᖃᖓᑐᐃᓐᓇᒃᑯᑦ ᓇᓚᐅᑦᑖᕐᓯᒪᒋᐊᖃᖅᐸᒻᒥᔪᒍᑦ ᐊᕐᓇᓗᐃᑦ ᐊᓂᒍᐃᓯᒪᓂᖏᓐᓂᑦ. 

  

6.4.2 ᑲᑎᕆᓃᑦ ᐱᓪᓗᒋᑦ ᓇᓗᓇᐃᔭᐃᑦᓯᐊᕐᓂᖅ 
ᐃᓚᖏᑦ ᓇᐹᖅᑐᖃᖕᖏᑦᑐᒥ ᑐᑦᑐᐃᑦ ᐊᐅᓚᑕᐅᕙᑦᑐᑦ ᑕᕝᕙᓂᑦᓴᐃᓐᓈᖃᑎᒌᑦᑎᓪᓗᒋᑦ ᐃᓛᒃᑰᖓᓪᓗᑎᒃ ᐅᕝᕙᓘᓐᓃᑦ ᑲᑎᕆᓃᑦ 
ᑕᕝᕙᓂᑦᓴᐃᓐᓈᐸᑦᑐᑦ ᐊᕐᕌᒎᑉ ᐃᓗᐊᓂ ᖃᖓᐅᓕᕋᐃᒻᒪᑦ.  ᒫᓐᓇᓕ ᖃᐅᔨᒪᖕᖏᑦᑐᒍᑦ ᕿᑭᖅᑖᓗᒻᒥ ᑐᑦᑐᐃᑦ ᕿᑭᖅᑖᓗᒻᒥ ᑐᑦᑐᐃᑦ 
ᑕᕝᕙᓂᑦᓴᐃᓐᓇᖅ ᑲᑎᒪᐃᓐᓇᓲᖑᒻᒪᑕ ᑲᑎᕆᓃᑦ ᐅᕝᕙᓘᓐᓃᑦ ᖃᑦᓯᕈᓲᖑᒻᒪᖔᑕ ᑲᑎᕆᓃᑦ ᑐᑦᑐᐃᑦ ᕿᑭᖅᑖᓗᒻᒥ. ᑕᒪᒃᑮᒃ 
ᐊᑐᐃᓐᓇᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᒃᑯᑦ ᑐᑭᓯᒋᐊᕈᑏᑦ ᐃᓱᒪᓕᐅᕆᓯᒪᔫᔮᖅᑐᑦ ᑲᑎᖕᖓᖏᑦᑐᑦ 
ᑲᑎᕆᓃᑦ ᐱᑕᖃᖅᐸᒻᒪᑕ ᕿᑭᖅᑖᓗᒻᒥ, ᑭᓯᐊᓂᓕ ᓈᒻᒪᖏᑦᑐᑦ ᐱᓕᕆᔾᔪᑎᒥᓃᑦ ᓇᓗᓇᐃᔭᐅᑎᒋᔪᒪᓂᐊᕐᓗᒋᑦ ᖁᓚᖕᖏᓪᓗᓂ 
ᑕᐃᒪᐃᓪᓚᕆᓐᓂᖏᓐᓂᑦ (ᑳᒻᐱᐅᓪ ᐊᓯᖏᓪᓗ 2015). ᒫᓐᓇᓂᓴᐃᑦ ᓯᕗᓕᕐᓱᖅᑐᒥᓂᕐᓂᒃ ᖃᐅᔨᓴᐅᑎᒥᓃᑦ ᓇᓗᓇᐃᕐᓯᒪᔪᑦ 
ᑕᕝᕙᖓᑦᓴᐃᓐᓇᖅ ᐱᓯᒪᓂᖏᓐᓂᑦ ᒥᑭᔫᒻᒪᑕ ᐃᓗᐃᓪᓕᖅ ᓄᕗᐊᕐᔪᒃᔪᐊᕌᓗᖕᒥ ᐊᒻᒪ ᕿᑭᖅᑖᓗᒻᒥ ᑐᑦᑐᐃᑦ ᐊᒻᒪ ᐃᓱᒪᓕᐅᕆᓯᒪᓪᓗᑎᒃ 
ᕿᑭᖅᑖᓗᒻᒥ ᑐᑦᑐᐃᑦ ᐊᔾᔨᒋᔭᐅᖏᒻᒪᑕ ᓄᓇᖅᐸᓯᒻᒥ ᑲᑎᕆᓃᑦ. ᑕᒪᒃᑯᐊ ᖃᐅᔨᔭᐅᓯᒪᔪᑦ ᓇᓗᓇᐃᔭᐃᓯᒪᒻᒥᔪᑦ ᓇᑭᖕᖔᕐᓯᒪᓂᖏᓐᓂᑦ 
ᐊᔾᔨᒌᖏᔾᔪᑎᖃᖕᖏᒻᒪᑕ ᑐᑦᑐᐃᑦ ᕿᑭᖅᑖᓗᒻᒦᑦᑐᑦ ᐅᐊᖓᓐᓇᒥ ᐊᒻᒪ ᓂᒋᖓᓂ. ᓇᓗᓇᐃᔭᐃᑦᓯᐊᕐᓂᖅ ᑲᑎᖕᖓᖏᑦᑐᓂᒃ ᑲᑎᕆᓂᕐᓂᒃ 

ᕿᑭᖅᑖᓗᒻᒥ ᐊᑐᖅᑕᐅᔭᕆᐊᖃᕐᒪᑦ ᐊᕐᕌᒍᒐᓴᓄᑦ ᑲᔪᓯᑦᓯᐊᕐᓯᒪᖁᓪᓗᒋᑦ ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑎᓂᑦ ᐱᓕᕆᔾᔪᑎᐅᔪᑦ (ᓄᓇᑦᓯᐊᕐᒥ 
ᐊᕙᑎᓕᕆᔨᒃᑯᑦ ᐊᒻᒪ ᓄᓇᓕᕆᔨᒃᑯᑦ 2011). ᐊᐅᓚᑕᐅᑎᓪᓗᒋᑦ ᕿᑭᖅᑖᓗᒻᒥ ᐊᑕᐅᓯᐅᑎᓪᓗᒋᑦ ᑲᑎᕆᓂᐅᓗᑎᒃ, 
ᐊᕕᑦᑐᖅᓯᒪᐅᖅᑎᓪᓗᒋᑦ, ᐅᓗᕆᓇᖅᑐᖃᕈᓐᓇᕐᒪᑦ ᓄᖑᑎᑦᓯᑐᐃᓐᓇᕆᐊᖃᕐᓂᕐᒥᑦ ᐊᔾᔨᒌᖏᑦᑐᓂᑦ ᑲᑎᕆᓂᕐᓂᒃ. 

 

6.4.3 ᑎᒥᖏᑕ ᐃᓗᖏᑦ ᖃᓄᐃᓐᓂᖏᑦ 
ᑎᒥᖏᑕ ᐃᓗᖏᑦ ᖃᓄᐃᓐᓂᖏᓐᓂᑦ ᐅᖃᐅᓯᐅᑎᓪᓗᒋᑦ ᐱᔾᔪᑎᐅᔪᑦ ᖃᓄᐃᓕᖓᓂᖏᑦ ᐊᑕᐅᓰᑦ ᐆᒪᔪᐃᑦ ᐃᓗᐊᓃᑦᑐᑦ ᑲᑎᕆᓃᑦ, 
ᓇᓗᓇᐃᔭᐃᑎᐅᓲᖑᒻᒪᑕ ᐅᐸᑉᐸᑦᑕᖏᑦ ᐅᖓᓯᓐᓂᖏᑕ ᖃᓄᐃᓕᖓᓂᖏᓐᓂᑦ, ᐋᓐᓂᐊᖃᕐᓂᖏᓐᓂᑦ ᐊᒻᒪ ᖃᓄᑎᒋ ᐊᕐᕌᒍᖃᐅᕐᓂᖏᑕ 
ᐋᖅᑭᑦᓯᒪᓂᖏᑦ. ᑎᒥᖏᑕ ᐃᓗᖏᑦ ᖃᓄᐃᓐᓂᖏᑦ ᐊᒻᒪ ᖃᓄᐃᓕᖓᓂᖏᑦ ᑐᑦᑐᐃᑦ ᐊᑦᑐᐃᓂᖃᕈᓐᓇᖅᑐᑦ ᓄᕐᕋᑖᖅᐸᓐᓂᖏᓐᓂᑦ ᐊᒻᒪ 
ᐱᑕᖃᐃᓐᓇᕐᓂᐊᕐᓂᖏᓐᓂᑦ ᑐᑦᑐᐃᑦ. ᖃᐅᔨᒪᓂᖃᕐᓂᖅ ᑎᒥᖏᑕ ᐃᓗᖏᑦ ᖃᓄᐃᓂᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ 
ᐃᓚᓕᐅᔾᔨᔪᓐᓇᖅᑐᑦ ᖃᓄᖅ ᑐᑭᓯᓯᒪᓂᖅᑎᓐᓂᑦ ᐱᓪᓗᒋᑦ ᐊᐅᓚᓂᖏᑦ ᓄᖑᑉᐸᓪᓕᐊᓂᐅᑉ ᐊᒻᒪ ᐊᓯᖏᑦ ᑎᒥᖏᑕ ᖃᓄᐃᓂᖏᓐᓄᑦ 
ᐊᑦᑐᐊᔪᓂᑦ ᐊᕝᕕᐊᕈᑎᐅᔪᓂᑦ ᐅᑎᖅᑎᖏᔾᔪᑎᐅᔪᓐᓇᖅᑐᓂᒃ ᑐᑦᑐᓂᑦ. ᐱᓕᕆᔾᔪᑎᑦᓴᑦ ᐊᐅᓚᑦᓯᔾᔪᑎᑦᓴᐅᔪᓐᓇᖅᑐᑦ ᐱᔾᔪᓯᐅᖁᔭᓂᑦ 
ᑎᒥᖏᑕ ᐃᓗᖏᑦ ᖃᓄᐃᓂᖏᓐᓂᑦ ᐊᒻᒪ ᑎᒥᖏᑕ ᖃᓄᐃᓐᓂᖏᓐᓂᑦ ᖃᐅᔨᓴᖅᑕᐅᓂᖏᓐᓄᑦ ᐊᑐᐃᓐᓇᐅᔪᑦ (CARMA 2008). 
ᐃᓘᓐᓇᖓᒍᑦ, ᐱᒻᒪᕆᐅᕗᖅ ᓇᓗᓇᐃᔭᐃᓂᕐᒥᑦ ᐱᔾᔪᑎᐅᔪᓂᒃ ᐃᓚᖕᖓᐸᓪᓕᐊᒍᑎᐅᔪᓂᑦ ᖃᓄᐃᓂᖏᓐᓂᑦ ᐊᐅᓚᑦᓯᔨᐅᔪᑦ 
ᓇᓚᐅᑦᑖᕈᓐᓇᑦᓯᐊᕐᓂᐊᕐᒪᑕ ᐊᑦᑐᐃᔾᔪᑎᐅᔪᓕᒫᓂᒃ ᑲᑎᕆᓃᑦ ᐱᓪᓗᒋᑦ ᐊᒻᒪ ᐊᐅᓚᑦᓯᔾᔪᑎᓕᐅᕈᑕᐅᖁᓪᓗᒋᑦ ᓈᒻᒪᑦᑐᓂᒃ.  

 

6.5 ᐅᖓᓯᓐᓂᖏᑕ ᐱᕕᑐᓂᖏᑦ  
ᑐᑦᑐᐃᑦ ᐊᖏᔪᐊᓗᒻᒥᑦ ᐃᓂᖃᕆᐊᑐᖕᖏᒻᒪᑕ ᑲᔪᓯᑦᓯᐊᕐᓂᐊᕈᑎᒃ ᐊᒻᒪ ᑭᖑᓪᓕᖅᐹᒥ, ᖃᓄᐃᓕᖓᓂᕆᔭᖏᑦ ᐃᓂᒋᔭᐅᕙᑦᑑᑉ 
ᐊᑦᑐᐃᔾᔪᑎᖃᖅᑐᒻᒪᕆᐅᒻᒪᑦ ᓱᓇᑐᐃᓐᓇᐃᑦ ᐊᒥᓲᓂᖏᑦ ᐃᓚᕙᓪᓕᐊᓂᐊᖅᐸᑕ ᐅᕝᕙᓘᓐᓃᑦ ᐃᓚᖕᖓᐸᓪᓕᐊᓂᐊᖅᐸᑕ. ᐃᓂᒋᔭᐅᔪᒻᒪᕆᐅᔪᑦ 
ᐊᔾᔨᒌᖏᑐᐃᓐᓇᕆᐊᓖᑦ ᐊᕐᕌᒍᐃᑦ ᐃᓗᖏᓐᓂ ᖃᖓᐅᑎᓪᓗᒍ ᐊᒻᒪ ᐊᑐᖅᑕᐅᒋᐊᖃᓪᓚᕆᑦᑐᑦ ᐊᕐᕌᒍᐃᑦ ᓯᕗᒧᐊᑉᐸᓪᓕᐊᓂᖏᓐᓂ ᐱᒋᐊᕐᓗᑎᒃ 
ᓄᕐᕋᐅᑎᓪᓗᒋᑦ ᐅᑭᐅᒃᑯᑦ ᓇᒥ ᐃᓂᖃᖅᐸᓐᓂᖏᓐᓄᑦ. ᐃᓄᐃᑦ ᐃᓐᓇᑐᖃᐃᑦ ᐅᖃᐅᓯᖃᕐᓯᒪᔪᑦ ᐊᕙᑎᓂᒃ ᑐᑦᑐᑕᖃᖅᐸᑦᑐᓂᒃ ᓇᒥᑐᐃᓐᓇᖅ 
ᐱᑕᖃᖅᑎᓐᓇᒋᑦ ᖃᑦᓰᓐᓇᕈᓕᐅᒥᓯᒪᓕᕋᐃᒐᒥᒃ “ᐊᔾᔨᐅᖏᑦᑐᑦ ᐊᕙᑏᑦ” ᐅᖃᐅᓯᐅᓗᑎᒃ (ᕗᕐᒍᓴᓐ 1998), ᐊᒻᒪ ᑕᒪᒃᑯᐊ 
ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᖅᑐᑦ ᐱᒋᐊᖅᑎᑕᐅᓚᐅᖅᑎᓪᓗᒋᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᒦᑦᑐᑦ ᖃᐅᔨᓴᐅᑎᑦᓴᑦ 
ᐊᒻᒪ ᖃᐅᔨᓴᕐᓂᐅᒐᔭᖅᑐᑦ (ᑎᑎᕋᕐᓯᒪᔪᓂ 3). ᓇᒥ ᓄᕐᕋᑖᖅᐸᓐᓂᖏᑦ ᐱᒻᒪᕆᐅᑎᓪᓗᒋᑦ ᐅᑭᐅᒃᑯᑦ ᐱᔾᔪᑎᐅᑐᐃᓐᓇᕆᐊᖃᕐᒥᔪᑦ ᑐᑦᑐᑭᓐᓂᕐᒥᑦ 
ᓇᐹᖅᑐᖃᖕᖏᑦᑐᒥᑦ ᑐᑦᑐᓄᑦ, ᐊᕐᕌᒍᒥ ᐆᒻᒪᑦᓯᐊᕆᖕᖏᓂᖅᐹᖑᑎᓪᓗᒋᑦ ᐊᒻᒪ ᓂᕿᑦᓴᖏᑦ ᐱᔭᕐᓂᕐᓂᖏᑦᓴᐅᑎᓪᓗᒋᑦ ᐊᒻᒪ ᐱᕈᖅᑐᖏᑦ 
ᐆᒻᒪᐅᖏᓂᕐᓴᐅᑎᓪᓗᒋᑦ (ᕗᕐᒍᓴᓐ ᐊᓯᖏᓪᓗ 2001). ᑐᑭᓯᓯᒪᓂᖅ ᐃᓂᒋᔭᐅᕙᑦᑐᓂᒃ ᐱᒻᒪᕆᐅᕗᖅ ᖃᐅᔨᓵᖃᕐᓂᐊᕐᓗᓂ ᐊᑦᑐᐃᔾᔪᑎᐅᔪᓂᑦ 
ᐸᕝᕕᓴᐅᑎᓄᑦ ᐊᒻᒪ ᓇᓗᓇᐃᔭᐃᓂᐊᕐᓗᓂ ᐃᓂᒋᔭᐅᔪᓂᒃ ᐱᒻᒪᕆᐅᔪᓂᒃ ᑐᑦᑐᓄᑦ ᐅᐸᑦᑕᐅᔪᓐᓇᖅᑐᓂᑦ ᖃᓄᑎᒋ ᐅᖓᓯᑦᑐᒨᕈᓐᓇᕐᓂᖏᑦ 
ᐱᐅᖏᓕᑎᑕᐅᓯᒪᑎᓪᓗᒋᑦ. ᐃᓚᒋᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐃᓂᒋᔭᐅᔪᓐᓇᖅᑐᓂᑦ ᓂᕈᐊᕐᓂᖅ ᐱᔭᐅᔪᓐᓇᕐᒪᑦ ᑭᓯᐊᓂ ᐱᐅᔪᓂᒃ 
ᑐᑦᑐᐃᑦ ᐱᓪᓗᒋᑦ ᑐᑭᓯᒋᐊᕈᑎᖃᑦᓯᐊᐸᓪᓗᓂ ᐱᔭᐅᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᓂᑦ ᐅᔭᒥᑕᐅᓯᒪᔪᓂᒃ ᐊᒻᒪ ᐱᑦᓯᐊᕐᓯᒪᔪᓂᒃ 
ᐃᓂᒋᔭᐅᔪᓂᒃ ᓄᓇᖕᖑᐊᓂᑦ (ᑎᑎᕋᕐᓯᒪᔪᓂ 2). 

6.6 ᑭᒃᑯᑐᐃᓐᓇᐃᑦ ᐸᕕᓴᓐᓂᖏᑦ 
ᐱᔾᔪᑎᑦᓴᓂᑦ ᓄᓇᒥᑦ ᕿᓂᖅᑐᑦ ᐊᒻᒪ ᐱᕙᓪᓕᐊᑎᑦᓯᔪᑦ ᓴᓇᓂᒃᑯᑦ ᐊᒥᓱᕈᖅᐸᓪᓕᐊᓯᒪᕗᑦ ᐊᕐᕌᒍᓂ ᐅᑭᐅᖅᑕᖅᑐᖏᓐᓂ ᑲᓇᑕᐅᑉ. 
ᐱᕙᓪᓕᐊᑎᑦᓯᓂᒃᑯᑦ ᓴᓇᓂᒃᑯᑦ ᐊᒥᓱᑲᓪᓚᐃᑦ ᕿᑭᖅᑖᓗᒻᒦᑦᑐᑦ. ᐅᔭᕋᕐᓂᐊᖅᑏᑦ/ᓴᓇᔩᑦ ᖃᓄᐃᓕᐅᕈᑎᒋᕙᑦᑕᖏᒍᑦ ᐊᒻᒪ ᒪᑭᒪᔾᔪᑎᓂᑦ 
ᐱᓕᕆᔾᔪᑎᖏᒍᑦ ᐱᐅᖏᑐᒃᑯᑦ ᐊᑦᑐᐃᓂᖃᑐᐃᓐᓇᕆᐊᖃᕐᓂᖏᑦ ᐃᓱᒫᓘᑎᒻᒪᕆᐅᓕᕐᒪᑕ ᕿᑭᖅᑖᓗᒻᒥ ᓄᓇᓕᓐᓂ ᐊᒻᒪ ᐆᒪᔪᓕᕆᓂᕐᒥᑦ 
ᐊᐅᓚᑦᓯᔨᓂ. ᐊᑦᑐᐃᓂᖃᕈᓐᓇᖅᑐᑦ ᑐᑦᑐᓂᑦ ᐱᖃᓯᐅᑎᒍᓐᓇᖅᑐᑦ, ᑭᓯᐊᓂᑦᑕᐅᖅ ᐊᓯᖃᕈᓐᓇᕆᓪᓗᑎᒃ: ᐊᑦᓱᕈᓕᖅᐸᓪᓕᐊᓕᕐᓗᑎᒃ ᐊᒻᒪ 
ᐊᐅᓚᔭᓗᐊᓕᕐᓗᑎᒃ ᐱᓗᐊᓕᕈᓐᓇᕐᒪᑕ ᐊᑦᑐᐊᓂᓕᓐᓂᑦ ᐃᑉᐱᓐᓂᐊᓂᒃᑯᑦ ᐸᕝᕕᓴᑦᑕᐅᓗᑎᒃ, ᓅᑦᑕᕐᓂᖏᓐᓂᑦ ᓇᒧᑐᐃᓐᓇᖅ ᐸᕝᕕᓴᑦᑕᐅᓕᕐᓗᑎᒃ 
ᐅᕝᕙᓘᓐᓃᑦ ᐊᓯᔾᔩᔾᔪᑎᐅᓕᕐᓗᑎᒃ ᓇᐅᒃᑯᑦ ᓅᑦᑕᐸᓐᓂᖏᓐᓂᑦ, ᐃᓂᒋᔭᖏᓐᓂᑦ ᓱᕋᐃᔭᐃᓂᖅ ᐊᒻᒪ ᐱᐅᖕᖏᓕᑎᕆᓂᖅ, ᐃᓂᒋᔭᖏᓐᓂᑦ 
ᕿᒪᐃᑐᐃᓐᓇᓕᕐᓗᑎᒃ ᐅᕝᕙᓘᓐᓃᑦ ᐅᐸᑦᑕᐃᓕᒪᕙᓕᕐᓗᑎᒃ ᐅᐸᒍᓐᓇᓚᐅᖅᑕᕋᓗᐊᒥᓂᒃ, ᐊᒻᒪ ᐃᓚᕙᓪᓕᐊᓂᖏᑦ ᐊᖑᓇᓱᑦᑕᐅᕙᑦᑐᑦ.  ᐊᓯᖏᑦ 
ᑭᒃᑯᑐᐃᓐᓇᕐᓄᑦ ᐸᕝᕕᓴᐅᑏᑦ ᓲᕐᓗ ᖃᖓᑕᓲᖅᐸᑦᑐᑦ ᖁᓕᖏᒍᑦ ᐊᒻᒪ ᑭᐱᖕᖑᐃᔭᖅᐸᑦᑐᑦ ᐊᑦᑐᐃᓂᖃᑐᐃᓐᓇᕆᐊᓖᑦ ᑐᑦᑐᓂᑦ. ᑕᒪᒃᑯᐊ 
ᐸᕝᕕᓴᐅᑎᐅᔪᓐᓇᖅᑐᑦ ᐱᐅᖕᖏᑐᒃᑯᑦ ᐊᑦᑐᐃᓂᕐᓕᖃᑐᐃᓐᓇᕆᐊᓖᑦ ᓇᐅᒃᑯᑦ ᓅᑦᑕᐸᓐᓂᖏᓐᓄᑦ ᐊᒻᒪ ᐃᓂᒋᔭᖏᓐᓂᑦ ᐊᑐᖅᐸᓐᓂᖏᓐᓄᑦ, ᐊᒻᒪ 
ᐊᑦᑐᐃᓂᖃᖅᐸᓪᓕᐊᓕᕐᓗᑎᒃ ᑐᑦᑐᐃᑦ ᖃᓄᐃᓕᖓᓂᖏᓐᓂᑦ, ᐊᒥᓱᕈᖅᐸᓪᓕᐊᓂᖏᓐᓂᑦ ᐊᒻᒪ ᑎᒥᖏᑕ ᖃᓄᐃᓐᓂᖏᓐᓂᑦ. ᑐᑭᓯᓯᒪᓂᖅ 
ᐊᑦᑐᐃᔾᔪᑎᖏᓐᓂᑦ ᐊᒻᒪ ᑭᓪᓕᖏᑕ ᖃᓄᐃᑦᑑᓂᖏᓐᓂᑦ ᐸᕝᕕᓴᐃᔪᑦ ᑐᑦᑐᓂᑦ ᐱᒻᒪᕆᐅᓂᐊᖅᑐᑦ ᖃᐅᔨᓴᐅᑎᒋᓂᐊᕐᓗᒋᑦ ᐊᑦᑐᐃᓂᖃᕐᓂᖏᓐᓂᑦ 
ᖃᓄᖅ ᐱᕙᓪᓕᐊᑎᑦᓯᕙᑦᑐᑦ ᓴᓇᓂᒃᑯᑦ. ᖃᐅᔨᓴᐅᑎᒍᑦ ᐱᓕᕆᔾᔪᑎᖃᕆᐊᖃᕐᓂᐊᖅᑐᑦ ᓇᐅᒃᑯᑐᐃᓐᓇᑦᓯᐊᖅ ᖃᐅᔨᓴᖅᐸᓪᓗᑎᒃ 
ᑐᑭᓯᔭᐅᑦᓯᐊᖁᓪᓗᒋᑦ ᖃᓄᐃᓕᖓᓂᖏᑦ ᕿᑭᖅᑖᓗᒻᒥ ᑐᑦᑐᐃᑦ. 

6.7 ᓂᕿᑐᓲᑦ 
ᓂᕿᑐᓲᑦ ᓄᖅᑲᖓᑎᑦᓯᔪᓐᓇᕐᒥᔪᑦ ᐊᒥᓱᕈᖅᐸᓪᓕᐊᓂᖏᓐᓂᑦ ᑐᑦᑐᐃᑦ, ᐊᒻᒪ ᐊᔾᔨᒌᖏᑦᑐᑦ ᓂᕿᑐᖅᐸᑦᑐᑦ ᐱᓇᓱᐊᖅᐸᑦᑕᖏᓪᓗ 
ᖃᓄᐃᔾᔪᓯᖃᑐᐃᓐᓇᕆᐊᖃᕐᒥᔪᑦ ᐆᒪᔫᖃᑎᒌᓐᓂᒃᑯᑦ. ᐊᒪᕈᐃᑦ ᑐᑦᑐᓂᑦ ᓂᕿᖃᓪᓗᐊᐸᑦᑐᑦ ᕿᑭᖅᑖᓗᒻᒥ ᐊᒻᒪ ᐊᕐᕌᒍᐃ ᐊᓂᒍᖅᐸᓪᓕᐊᓂᖏᓐᓂ 
ᐊᑦᑐᐃᔾᔪᑎᖃᖅᑐᑦᓴᐅᒥᒻᒪᑕ ᖃᓄᐃᓕᖓᕙᓐᓂᖏᓐᓂᑦ. ᖃᐅᔨᓴᖅᑕᐅᓗᑎᒃ ᐊᒪᕈᐃᑦ ᐊᒻᒪ ᖃᐅᔨᓴᖅᑕᐅᓗᑎᒃ ᐊᒪᕈᐃᑦ−ᑐᑦᑐᐃᑦ 
ᐊᑦᑐᐃᔾᔪᑎᖃᑎᒌᓐᓂᖏᒍᑦ ᖃᐅᔨᔭᐅᓂᕐᓴᐅᒐᔭᖅᑐᑦ ᖃᓄᖅ ᐊᑑᑎᖃᖅᐸᒻᒪᖔᑕ ᐊᒪᕈᐃᑦ ᖃᓄᐃᔾᔪᓯᕆᕙᑦᑕᖏᒍᑦ ᑐᑦᑐᐃᑦ ᕿᑭᖅᑖᓗᒻᒥ. ᐊᒪᕈᐃᑦ 
ᐊᓯᖏᓐᓂᑦ ᐆᒪᔪᓂᑦ ᓂᕆᕙᒃᑲᓗᐊᕋᒥᒃ, ᐱᖃᓯᐅᑎᓪᓗᒋᑦ ᐅᑲᓖᑦ ᐊᒻᒪ ᐊᔾᔨᒌᖏᑦᑐᑦ ᐳᐃᔩᑦ, ᑯᑭᐅᔭᓂᑦ ᐃᓯᒐᓕᓐᓂᑦ ᓂᕿᖃᓪᓗᐊᐸᑦᑐᑦ. 
ᕿᑭᖅᑖᓗᒻᒥ ᐅᒥᖕᒪᖃᖕᖏᒻᒪᑦ ᐊᒻᒪ ᐊᒥᓱᐊᓘᒐᑎᒃ ᑐᑦᑐᐃᑦ ᒫᓐᓇᐅᔪᖅ ᐊᒻᒪ ᑕᒪᓐᓇ ᐱᓪᓗᒍ ᐊᒧᕈᑭᑦᑐᕈᓘᔪᑦᓴᐅᒋᕗᖅ ᐊᒻᒪ 
ᐱᔭᕆᐊᑐᔪᕈᓘᔪᑦᓴᐅᓗᑎᒃ ᖃᐅᔨᓴᕋᓱᒋᐊᖏᓐᓂᑦ (2014−ᒥ ᖃᐅᔨᓴᖅᑎᓪᓗᒋᑦ ᑕᑯᔪᖃᓚᐅᖏᓯᐊᖅᑐᖅ). ᑕᑯᔭᐅᖃᑦᑕᖅᑐᖅ ᐊᒪᕈᐃᑦ ᐊᖑᓇᓱᑦᑎᓄᑦ 
ᓂᕆᐅᓇᕋᑎᒃ ᐅᔾᔨᕈᓱᒋᐊᕈᑎᐅᔪᑦᓴᐅᔪᖅ ᐊᒪᕈᐃᑦ ᐊᒥᓱᕈᖅᐸᓪᓕᐊᓂᖏᓐᓄᑦ ᐅᕝᕙᓘᓐᓃᑦ ᕿᑲᖏᓂᕐᓴᐅᓕᕐᓂᖏᓐᓄᑦ ᐊᒻᒪ ᑕᒪᓐᓇᐅᓕᖅᐸᑦ 
ᖃᐅᔨᓴᖅᑕᐅᑲᓐᓂᕆᐊᖃᓕᕋᔭᖅᑐᑦ. 

ᑎᑎᕋᕐᓯᒪᔪᓂ 2. ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᐱᓕᕆᔾᔪᑎᖃᕐᓗᑕ ᓇᓗᓇᐃᔭᐃᑎᓪᓗᑕ ᖃᓄᐃᓕᖓᓕᕐᓂᖏᓐᓂᑦ ᑐᑦᑐᒐᓱᓐᓂᐅᕙᑦᑐᑦ, ᑐᑦᑐᐃᑦ 
ᐃᓂᒋᔭᖏᓐᓂᑦ ᐊᒻᒪ ᑲᑎᕆᓃᑦ ᐊᒻᒪ ᐱᓕᕆᔾᔪᑎᓕᐅᕈᓐᓇᐅᑎᒋᓕᕐᓗᒋᑦ ᐊᑐᕐᓗᒋᑦ ᐱᓕᕆᔾᔪᑎᐅᓯᒪᔪᑦ ᐊᑐᖅᑕᐅᓗᑎᒃ ᐱᓕᕆᔾᔪᑎᐅᔪᑦ.  

ᖃᐅᔨᓴᖃᑦᑕᕐᓂᖅ ᐊᒥᓲᓕᕐᓂᖏᓐᓂᒃ 
ᖃᓄᑎᒋ 
ᓇᓚᐅᑦᑖᕐᓂᖅ 

ᐊᒥᓱᕈᖅᐸᓪᓕᐊᓂᖏᑦ ᑲᒪᑦᓯᐊᕐᓂᖅ 
ᐊᖑᓇᓱᑦᑕᐅᔪᓐᓇᖅᑐᑦ 
ᖃᑦᓯᐅᓂᖏᓐᓂᑦ 

ᐃᖏᕐᕋᓂᖏᑦ 
ᓄᓇᒥ 

ᐊᒥᓲᓕᕐᓂᖏᓐᓂᑦ 
ᖃᓄᑎᒋ 
ᓇᓗᓇᐃᔭᐃᑦᓯᐊᕐᓂᖅ 

ᐃᓂᒋᕙᑦᑕᖏᓐᓂᑦ 
ᓂᕈᐊᕐᓂᖅ 

ᐆᒪᔪᐃᑦ 
ᖃᓄᐃᓪᓕᖏᑦ 
ᑎᒥᖏᑕ 
ᐃᓗᖏᒍᑦ 

ᐊᖑᓇᓱᑦᑕᐅᕙᑦᑐᑦ 
ᖃᑦᓯᐅᓂᖏᑦ 

ᖃᓄᑎᒋ 
ᐅᖓᓯᓐᓂᕆᕙᑦᑕᖏᑕ 
ᖃᓄᐃᓕᖓᓂᖏᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ 
ᖃᐅᔨᓴᕐᓂᖅ 
ᐅᔭᒥᓯᒪᔪᓂᒃ 

X* X* X* X X X* X X  

ᖃᑦᓯᐅᓂᖏᓐᓂᑦ 
ᖃᐅᔨᓴᕐᓂᖅ 
ᐊᐱᕐᓱᓂᒃᑯᑦ 

X* X X       

ᑐᑦᑐᐃᑦ ᖃᓄᖅ 
ᐊᒥᓲᓂᖏᓐᓂᑦ 
ᖃᐅᔨᓴᕐᓂᒃᑯᑦ 
ᓇᓗᓇᐃᔭᐃᓂᖅ 

X X* X       

ᓄᓇᓕᕆᓂᖅ 
ᖃᓄᐃᑦᑑᓂᖏᓐᓂᑦ 
ᖃᐅᔨᓴᕐᓂᖅ 

    X*     

ᖃᓂᒪᔪᓕᕆᓂᕐᒥᑦ 
ᖃᐅᔨᓴᕐᓂᖅ 

      X   

ᖃᓄᑎᒋ 
ᐅᖓᓯᓐᓂᖃᕐᓂᖏᓐᓂᑦ 
ᓇᓗᓇᐃᔭᐃᓂᖅ 

     X*   X 

ᐊᖑᓇᓱᑦᑐᓕᕆᓂᕐᒥᑦ 
ᖃᐅᔨᓴᕐᓂᖅ 

 X* X*     X  

* ᐃᓚᐃᓐᓇᖏᓐᓂ ᑭᓯᐊᓂ ᐅᕝᕙᓘᓐᓃᑦ ᐃᓚᓕᐅᔾᔭᐅᓂᐊᖅᑎᓪᓗᒋᑦ ᐊᓯᖏᓐᓄᑦ ᐱᓕᕆᐊᖑᓯᒪᔪᓄᑦ ᐅᕝᕙᓘᓐᓃᑦ ᐊᕐᕌᒍᒐᓴᓄᑦ 

 

6.8 ᒫᓐᓇᐅᔪᖅ ᖃᓄᐃᓕᖓᓕᕐᓂᖓ 
ᕿᒥᕐᕈᐊᖅᑕᐅᑦᓯᐊᕈᓐᓇᖅᑐᑦ ᐊᒻᒪ ᖃᐅᔨᓴᖅᑕᐅᑲᓐᓂᕐᓗᑎᒃ ᐊᑐᖅᑕᐅᓯᒪᔪᓂᒃ ᖃᐅᔨᓴᐅᑎᕕᓂᕐᓂᒃ ᕿᑭᖅᑖᓗᒻᒥ ᑐᑦᑐᓂᑦ ᑕᑯᔭᐅᔪᓐᓇᖅᑐᑦ ᐅᕙᓂ 
ᑳᒻᐱᐅᓪ ᐊᓯᖏᓪᓗ (2015). ᐅᕙᑦᓯᐊᕈᒐᓚᐅᓕᖅᑐᖅ ᖃᐅᔨᓴᖅᑎᓄᑦ ᓱᓇᑐᐃᓐᓇᕐᓂᒃ ᖃᐅᔨᓴᐅᑎᕕᓃᑦ (1940-1970) ᑕᑎᒋᔭᕐᓂᖅᑐᓂᒃ 
ᖃᑦᓯᐅᔪᕕᓂᐅᓂᖏᓐᓄᑦ ᓇᓚᐅᑦᑖᕈᑎᒥᓃᑦ ᐱᑕᖃᓚᐅᖏᒻᒪᑕ ᐱᔾᔪᑎᒋᓪᓗᒋᑦ ᐃᓚᐃᓐᓇᖏᓐᓂᑦ ᖃᐅᔨᓴᕐᓂᕐᒪᑕ ᐊᒻᒪ 
ᐅᕙᑦᓯᐊᕈᕐᓂᓴᐅᕙᓚᐅᖅᑐᑎᒃ ᖃᐅᔨᓴᐅᑎᒥᓂᖏᑦ. 2012-ᖑᑎᓪᓗᒍ, ᐊᕙᑎᓕᕆᔨᒃᑯᑦ ᖃᐅᔨᓴᓚᐅᕐᓯᒪᔪᑦ ᓂᒋᖓᓂ ᕿᑭᖅᑖᓘᑉ ᐊᒻᒪ 
ᓇᓚᐅᑦᑖᕐᓯᒪᓚᐅᖅᑐᑎᒃ 1,555-ᓂᑦ 3,093-ᓄᑦ (95 ᐳᓴᖏᑎᒍᑦ ᖁᕙᖕᖏᔾᔪᑎᖃᖅᑐᑎᒃ; ᔨᐊᓐᑭᓐᔅ ᐊᓯᖏᓪᓗ 2012; ᐊᓯᔾᔨᕐᓯᒪᔪᑦ 
ᓇᓚᐅᑦᑖᖅᑕᐅᓯᒪᔪᑦ ᐅᕙᓂ ᑳᒻᐱᐅᓪ ᐊᓯᖏᓪᓗ (2015). ᕕᕝᕗᐊᕆ ᐊᒻᒪ ᒫᕐᓯᒥ 2014, ᓯᕗᓪᓕᐹᑦᓯᐊᒥᑦ ᕿᑭᖅᑖᓗᓕᒫᒥᑦ ᑐᑦᑐᓂᑦ ᖃᖓᑕᓲᒃᑯᑦ 
ᖃᐅᔨᓴᓚᐅᖅᑐᑦ ᐱᔭᕇᖅᑕᐅᓗᓂ ᐊᑐᖅᑕᐅᕙᑦᑐᑎᒃ ᐊᒥᓱᑦ ᖃᖓᑕᓲᑦ ᐊᒻᒪ ᐅᖓᓯᑦᑐᒥᑦ ᖃᐅᔨᓴᐅᑎᖃᖅᐸᑦᑐᑎᒃ ᐱᓕᕆᔾᔪᑎᒥᑦ (ᐳᓚᐃᓪᔪᕐ 
ᐊᓯᖏᓪᓗ 2014). ᓄᓇᓕᓐᓂ ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᕙᓚᐅᖅᑐᑦ ᐸᕐᓇᐅᑎᓕᕆᔪᓄᑦ ᖃᖓᑕᓲᒃᑯᑦ 
ᖃᐅᔨᓴᕐᓂᐊᖅᑐᓄᑦ ᐊᒻᒪ ᐱᒋᐊᖅᑎᑕᐅᑎᓪᓗᒋᑦ. ᐱᓕᕆᔾᔪᑎᐅᓚᐅᖅᑐᑦ ᖃᐅᔨᓴᕐᓂᕐᒥᑦ ᐋᖅᑭᑦᓱᐃᑎᐅᓚᐅᖅᑐᑦ ᓯᕗᓪᓕᐹᑦᓯᐊᒥᑦ ᓱᓇᑐᐃᓐᓇᕐᓂᑦ 
ᖃᐅᔨᓴᕐᓂᒃᑰᖓᓪᓗᓂ ᖃᑦᓯᐅᓕᕐᓂᖏᓐᓂᑦ ᓇᓚᐅᑦᑖᕈᑎᐅᓗᓂ ᕿᑭᖅᑖᓗᒻᒥ ᑐᑦᑐᓂᒃ (ᑎᑎᕋᕐᓯᒪᔪᓂ 1; ᑳᒻᐅᕙᓂ ᑳᒻᐱᐅᓪ ᐊᓯᖏᓪᓗ 2015). 
ᐊᔾᔨᐸᓗᖏᓐᓂᑦ ᕿᑭᖅᑖᓗᓕᒫᒥ ᖃᐅᔨᓴᒃᑲᓐᓂᕆᐊᖃᓛᖅᑐᑦ ᓯᕗᓂᑦᑎᓐᓂ ᓇᓗᓇᐃᕐᓯᒍᒪᓂᐊᕈᑎᒃ ᖃᑦᓯᐅᓕᕐᓂᖏᑦ ᐊᓯᔾᔨᕐᓯᒪᒻᒪᖔᑕ. 
 
ᓱᓇᑐᐃᓐᓇᕐᓂᑦ ᖃᐅᔨᓴᕐᓂᒃᑯᑦ ᖃᐅᔨᓴᖅᑎᓪᓗᒋᑦ, ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᑐᑦ ᑐᓴᐅᒪᑦᓯᐊᖁᓪᓗᒋᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ 
ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐅᖅᑐᑦ ᐱᔾᔪᑎᐅᓗᑎᒃ ᑲᑎᕆᓃᑦ ᖃᓄᐃᓕᖓᓕᕐᓂᖏᑦ, ᓇᐅᒃᑯᑦ ᓅᓕᕋᐃᒐᒥᒃ ᐊᖅᑯᑎᖃᖅᐸᒻᒪᖔᑕ, 
ᓄᕐᕋᑖᕐᕕᐅᕙᑦᑐᑦ, ᐊᒻᒪ ᐃᓂᒋᕙᑦᑕᖏᓐᓂ. ᐅᔭᒥᑕᐅᕙᓚᐅᖅᑐᑦ ᑐᑦᑐᐃᑦ ᐅᐊᖕᓇᖓᓂ ᕿᑭᖅᑖᓘᑉ 2008-ᒥᑦ 2011-ᒧᑦ ᐊᒻᒪ ᓂᒋᖓᓂ ᕿᑭᖅᑖᓘᑉ 
1987-ᒥᑦ 1994-ᒧᑦ, ᑲᑎᑦᑐᒋᑦ ᐅᔭᒥᑕᐅᓚᐅᖅᑐᑦ 102. ᐊᒥᓱᐊᓘᔮᖅᑑᒐᓗᐊᑦ ᐅᔭᒥᑕᒥᓃᑦ, ᓈᒻᒪᖏᑦᑐᑦ ᓱᓕ ᓇᓗᓇᐃᑦᓯᐊᕈᒪᓂᐊᕐᓗᒋᑦ ᓇᒥ 
ᓄᐊᖃᑦᑕᓪᓚᕆᒻᒪᖔᑕ ᕿᑭᖅᑖᓗᒻᒥ ᑐᑦᑐᐃᑦ, ᐱᔾᔪᑎᒋᓪᓗᒍ ᐊᖏᔪᐊᓘᓂᖓ ᓄᓇᐅᑉ ᐊᒻᒪ ᐅᓪᓗᕐᓯᐅᑎᒍᑦ ᐱᕕᖃᑦᓯᐊᖃᑦᑕᖏᓐᓂᖅ (ᑳᒻᐱᐅᓪ 
ᐊᓯᖏᓪᓗ (2015). 

ᐱᓕᕆᔾᔪᑎᒥᓃᑦ ᓇᓗᓇᐃᔭᐃᑎᐅᔪᓐᓇᖅᑐᑦ ᑲᑎᕆᓃᑦ ᓇᓗᓇᐃᔭᑦᓯᐊᕈᒪᓂᐊᕐᓗᒋᑦ ᐊᖏᓪᓕᒋᐊᖅᑕᐅᔭᕆᐊᓖᑦ, ᐱᓕᕆᔾᔪᑎᒥᓃᑦ 2008-2011-ᓂ 
ᐊᒻᒪ 1987-1994-ᓂ ᐅᔭᒥᑦᓯᖃᑦᑕᑎᓪᓗᒋᑦ ᓇᓗᓇᐃᔭᐃᓯᒪᔪᑦ ᐃᓚᖏᓐᓂᑦ ᐊᕐᕌᒎᑉ ᐃᓗᐊᓂ ᓅᖃᑦᑕᕐᓂᖏᓐᓄᑦ ᐃᓗᖏᓐᓂ ᐅᐊᖕᓇᖓᓂ ᐊᒻᒪ 
ᓂᒋᖓᓂ ᕿᑭᖅᑖᓘᑉ. ᐊᕐᕌᒍᒐᓴᓄᑦ ᓱᓕ ᐅᔭᒥᑦᓯᖃᑦᑕᕆᐊᖃᕐᓂᐊᖅᑐᑦ ᐊᕐᕌᒍᐃᑦ ᖁᓕᑦ (10) ᓈᒐᐃᑉᐸᑕ ᑕᒪᒃᑮᓐᓂᑦ ᐊᒥᓱᓂᑦ ᐊᒻᒪ ᐊᒥᓲᖏᑦᑐᓂᑦ 
ᐅᔭᒥᓯᒪᔪᓂᑦ ᕿᑭᖅᑖᓗᒻᒥ ᑕᐃᒫᑦᓯᐊᖅ ᓇᓗᓇᐃᔭᕈᒪᓂᐊᕐᓗᒋᑦ ᑐᑦᑐᐃᑦ ᐃᓚᒌᑉᐸᑐᓪᓗ, ᓇᓗᓇᐃᔭᖅᑕᐅᓗᑎᒃ ᐃᓂᒋᔭᐅᕙᑦᑕᖏᓐᓂᑦ ᖃᓄᖅ 
ᐊᑐᖅᐸᓐᓂᖏᑦ, ᐊᒻᒪ ᐊᕐᕌᒎᑉ ᐃᓗᐊᓂ ᓇᒦᑉᐸᓐᓂᖏᑦ. 
 
ᑐᑦᑐᐃᑦ ᖃᓄᐃᓕᕐᓂᖏᓐᓂᑦ ᖃᐅᔨᓴᖅᐸᓚᐅᖅᑐᑦ ᕿᑭᖅᑖᓗᒻᒥ ᐊᑯᓐᓂᖏᓐᓂ ᐊᕐᕌᒍᐃᑦ 2012 ᐊᒻᒪ 2014 (ᒍᐊᕐᑦᔅ 2014). ᑖᓐᓇ 
ᐱᓕᕆᔾᔪᑎᐅᓚᐅᖅᑐᖅ, ᐱᓕᕆᔾᔪᑎᖃᖅᑐᑎᒃ ᓄᓇᕐᔪᐊᕐᒥᐅᑕᐃᑦ ᐅᑭᐅᖅᑕᖅᑐᓂ ᕈᐊᐃᖏᕗᕐ ᖃᐅᔨᓴᕐᓂᕐᒥᑦ ᐊᒻᒪ ᖃᐅᔨᓴᖅᑎᓕᕆᓂᕐᒥᑦ 
(CARMA) ᐱᓕᕆᔩᑦ ᐱᓕᕆᔾᔪᑎᖏᑦ, ᐊᖑᓇᓱᑦᑏᑦ ᐱᑎᑦᓯᕙᑦᑐᑎᒃ ᐆᑦᑑᑎᑦᓴᓂᑦ ᓄᐊᑦᓯᕕᑦᓴᓂᑦ, ᐅᐸᓗᖓᐃᔭᖅᑕᐅᕙᑦᑐᑎᒃ 
ᐊᐅᓪᓚᖅᑎᑕᐅᕙᓚᐅᖅᑐᑦ ᖃᐅᔨᓴᕐᕕᓐᓄᑦ. ᐱᓕᕆᐊᑦᓴᒥᑦ ᐊᔾᔨᐸᓗᐊᓂᑦ ᑕᒪᑦᓱᒪ ᐱᒋᐊᖅᑎᑦᓯᔪᖃᕆᐊᓕᒃ ᖃᖓᑐᐃᓐᓇᒃᑯᑦ ᑐᑦᑐᒋᐊᖃᓕᕋᐃᑉᐸᑕ 
ᐊᒻᒪ ᓇᒻᒪᑦᓯᐊᖅᑎᓪᓗᒋᑦ ᐊᓯᖏᑦ ᐱᔭᐅᔪᓐᓇᓯᐊᓕᕐᓗᑎᒃ ᖃᐅᔨᓴᐅᑎᑦᓴᓂᑦ ᓄᐊᑦᓯᕕᒋᔪᓐᓇᕋᔭᕐᓗᒋᑦ ᑐᑭᓯᒋᐊᕈᑎᓕᐅᓂᐊᖁᓪᓗᒋᑦ ᐱᔾᔪᑎᓕᓐᓂᑦ 
ᐋᓐᓂᐊᓂᑦ ᐊᒻᒪ ᖁᐱᕐᕈᕋᓛᓂᑦ ᑎᒥᖏᓐᓃᑦᑐᓂᑦ ᖃᓄᑎᒋ ᐱᑕᖃᑎᒋᒻᒪᖔᑕ. 
 
ᖃᓄᐃᔾᔪᓯᕆᕙᑦᑕᖏᓐᓂᑦ ᖃᐅᔨᓴᕐᓂᖃᓚᐅᖅᑐᑦ ᕿᑭᖅᑖᓗᒻᒥ ᐅᐱᕐᖓᑦᓵᒥᑦ ᐊᒻᒪ/ᐅᕝᕙᓘᓐᓃᑦ ᐅᑭᐊᒃᑯᑦ 2015-ᒥᑦ 2018-ᒧᑦ. ᓱᓕ 
ᑐᑭᓯᒋᐊᒃᑲᓐᓂᕆᐊᖃᒻᒪᕆᑦᑐᒍᑦ ᓇᓗᓇᐃᕐᓯᒪᑦᓯᐊᖁᓪᓗᒋᑦ ᐅᑎᑦᓯᐊᕈᓐᓇᕐᓂᖏᑦ ᑐᑦᑐᐃᑦ ᕿᑭᖅᑖᓗᒻᒦᑦᑐᑦ. ᒪᒃᑯᐊ ᐱᖃᓯᐅᔾᔭᐅᔪᑦ: 1) ᑲᑎᑦᑐᒋᑦ 
ᐊᖑᓱᑦᑕᐅᓯᒪᔪᑦ ᐊᑯᓐᓂᖏᓐᓂ 2014−ᒥ ᑐᑦᑐᐃᑦ ᐊᒥᓲᓂᖏᓐᓂᑦ ᓇᓚᐅᑦᑖᖅᑕᐅᓯᒪᔪᑦ ᐊᒻᒪ 2018−ᒥ ᐅᐱᕐᖓᑦᓵᖑᑎᓪᓗᒍ 
ᖃᓄᐃᔾᔪᓯᕆᕙᑦᑕᖏᓐᓂᑦ ᖃᐅᔨᓴᓚᐅᖅᑐᑦ (ᒪᓕᒐᑎᒍᑦ ᐊᒻᒪ ᒪᓕᒐᐅᑉ ᓯᓚᑖᒍᑦ), 2) ᐊᒥᓱᐃᑦ ᐊᑕᐅᓯᒃᑰᐸᑦᑐᑦ ᐊᔾᔨᒌᑉᐸᑦᑐᑦ ᓇᓚᐅᑦᑖᖅᑕᐅᕙᑦᑐᑦ 
ᐅᑭᐅᒥᑦ ᐊᓂᒍᐃᓂᕆᕙᑦᑕᖏᑦ, 3) ᓇᓕᒧᒌᐸᓗᑉᐸᑦᑐᓂᑦ ᐊᔾᔨᒌᖏᑦᑐᓂᑦ ᐊᕙᑎᓃᑦᑐᓂᑦ ᐆᑦᑕᐃᕕᖃᖅᐸᓪᓗᑕ, 4) ᖃᓄᐃᓐᓂᖏᑦ 
ᐋᓐᓂᐊᖃᕐᓇᖏᑦᑐᓕᕆᓂᖏᒍᑦ ᑐᑦᑐᐃᑦ.  ᕿᑭᖅᑖᓗᒻᒥ ᑐᑦᑐᐃᑦ ᐊᐅᓚᑕᐅᑦᓯᐊᕌᓗᒍᓐᓇᖏᒻᒪᑕ ᑐᑭᓯᒃᑲᓐᓂᓚᐅᖏᓂᑦᑎᓐᓂ ᑐᑭᓯᒋᐊᓕᓐᓂᑦ ᐊᒻᒪ 
ᖃᓄᐃᓕᕐᓂᖏᓐᓂᑦ ᖃᐅᔨᓴᐅᑎᒥᓃᑦ ᐊᒻᒪ ᐊᑦᑐᐊᔪᑦ ᖃᓄᐃᔾᔪᓯᐅᓕᖅᐸᑦᑐᑦ ᓇᓗᓇᐃᔭᓚᐅᖏᓐᓂᖏᓐᓂ. ᑐᑭᓯᒋᐊᕈᑎᑦᓴᐃᑦ 
ᐱᔭᐅᔭᕆᐊᖃᒻᒪᕆᒻᒪᑕ ᓇᓗᓇᐃᔭᖅᑕᐅᖁᓪᓗᒋᑦ ᖃᓄᑎᒋ ᐊᖑᓇᓱᒋᐊᖃᕋᔭᕐᒪᖔᑕ ᒪᑭᒪᔾᔪᑎᐅᔪᓐᓇᓯᐊᖅᑐᒃᑯᑦ ᕿᑭᖅᑖᓗᒻᒥ ᑐᑦᑐᓂᑦ. 
ᐊᒥᓱᕈᖅᐸᓪᓕᐊᓂᖏᓐᓄᑦ ᖃᓄᐃᓕᖓᓂᕆᔭᖏᓐᓂᑦ ᖃᐅᔨᓴᖅᐸᓪᓕᐊᒋᐊᖃᓕᖅᑐᑦ ᐊᕐᕌᒍᑕᒫᖅ ᖃᐅᔨᓴᖅᑕᐅᖁᓪᓗᒋᑦ ᓄᕐᕋᑖᖅᐸᑦᑐᑦ ᐊᒻᒪ 
ᐆᑦᑐᑎᑦᓴᓕᐅᖁᓪᓗᒋᑦ ᐊᓯᔾᔨᐅᑎᑦᓴᐅᔪᓐᓇᖅᑐᓂᑦ ᑐᑦᑐᐃᑦ ᐊᒥᓲᓕᕐᓂᖏᓐᓅᖓᔪᓄᑦ ᕿᑭᖅᑖᓗᓕᒫᒥᑦ ᖃᑦᓯᐅᓕᕐᓂᖏᓐᓄᑦ ᓇᓚᐅᑦᑖᕈᑎᑦᓴᓂᑦ. 
ᐱᒻᒪᕆᐅᓕᕐᒪᑦ ᖃᐅᑕᒫᑦ ᐱᓕᕆᔾᔪᑎᒍᑦ ᖃᐅᔨᓴᖅᐸᓪᓕᐊᒋᐊᖃᓕᖅᑐᑕ ᑲᑎᕆᓃᑦ ᐱᓪᓗᒋᑦ ᐱᕙᓪᓕᐅᑎᑦᓯᐊᖅᑐᓂᑦ ᐊᐅᓚᑦᓯᔾᔪᑎᑖᖁᓪᓗᑕ 
ᕿᑭᖅᑖᓗᒻᒥ ᑐᑦᑐᓂᑦ ᓯᕗᓂᕆᓂᐊᖅᑕᕗᑦ ᐃᓱᒪᒋᓗᒋᑦ. 

ᐃᓚᓕᐅᔾᔭᐅᓯᒪᔪᖅ 1: 2019/2024 ᕿᑭᖅᑖᓗᒻᒥ ᑐᑦᑐᓂᒃ ᖃᓄᐃᓕᐅᕈᑎᓄᑦ ᐸᕐᓇᐅᑎ 

2014/2015 ᐊᐅᓚᑦᓯᔾᔪᑎᑦᓴᓂᑦ ᖃᓄᐃᓕᐅᕐᓂᖅ 
ᒫᕐᓯ 2014−ᒥ ᑐᑦᑐᓂᑦ ᖃᐅᔨᓴᕐᓂᐅᓚᐅᖅᑐᖅ ᓇᓗᓇᐃᕐᓯᔾᔪᑎᐅᓚᐅᖅᑐᖅ ᕿᑭᖅᑖᓗᒻᒥᑦ ᑐᑦᑐᑭᑦᑐᑯᓘᓕᕐᓯᒪᓂᖓᓂᑦ ᑕᕝᕙᓴᐃᓐᓇᖅ 
ᐊᐅᓚᑦᓯᔾᔪᑎᑦᓴᓂᑦ ᖃᓄᐃᓕᐅᕆᐊᕆᐊᓕᓚᐅᖅᑐᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐊᖑᓇᓱᓗᐊᖏᑲᐃᓐᓇᖁᓕᖅᑐᒋᑦ ᓄᖑᒋᐊᓪᓚᖁᓇᒋᑦ. ᓅᕖᐱᕆ 2014, 
ᐊᕙᑎᓕᕆᔨᒃᑯᑦ (DOE) ᐊᑐᓕᖁᔨᔾᔪᑎᓕᐅᓚᐅᖅᑐᑦ ᐊᐅᓚᑦᓯᔾᔪᑎᑦᓴᓂᑦ ᖃᓄᐃᓕᐅᕆᐊᖁᔨᓕᖅᑐᑎᒃ ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 
(NWMB) ᒥᑭᓪᓕᒋᐊᖁᓪᓗᒍ ᐅᓗᕆᐊᓇᖅᑐᒦᒍᑎᐅᔪᓐᓇᖅᑐᑦ ᑐᑦᑐᐃᑦ ᐊᒥᓲᓂᖏᓐᓄᑦ ᐱᔾᔪᑎᒋᓪᓗᒋᑦ ᖃᑦᓰᓐᓇᐅᓗᐊᓕᕐᓂᖏᑦ ᐊᒻᒪ 
ᐊᖑᓇᓱᑦᑕᐅᕙᑦᑐᑦ ᐊᒥᓲᓗᐊᖅᐸᓐᓂᖏᓐᓄᑦ. ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᖅᑎᑦᓯᓕᓚᐅᖅᑐᑦ ᑲᑐᔾᔨᓂᒃᑯᑦ ᐊᐅᓚᑦᓯᔾᔪᑎᑦᓴᓂᑦ 
ᑐᓴᐅᒪᑎᑦᓯᒋᐊᕈᑎᓂᑦ ᑭᒃᑯᑐᐃᓐᓇᕐᓂᒃ ᑐᓴᕆᐊᕐᓂᖃᖅᑐᑎᒃ ᒫᕐᓯ 2015−ᒥ ᐊᒻᒪ ᐃᓱᒪᓕᐅᕆᓚᐅᖅᑐᑦ ᒥᓂᔅᑕᖓᑦ ᐊᕙᑎᓕᕆᔨᒃᑯᑦ 
ᖃᓄᐃᓕᐅᕈᑎᑦᓴᓕᐅᖁᔭᐅᓗᓂ ᐊᑐᖅᑕᐅᑲᐃᓐᓇᓂᐊᖅᑐᓂᑦ ᑐᑦᑐᐃᑦ ᓄᖑᑕᐅᑦᓯᐊᒻᒪᕆᖁᓇᒋᑦ ᕿᑭᖅᑖᓗᒻᒥᑦ. ᑏᓰᐱᕆ 2014, 
ᑎᓕᓯᔾᔪᑎᐅᑲᐃᓐᓇᖅᑐᒃᑯᑦ ᒥᓂᔅᑕᑎᒍᑦ, ᓄᖅᑲᖓᑎᑕᐅᑲᐃᓐᓇᓂᐊᕐᓂᖏᓐᓂᑦ ᐊᖑᓇᓱᓐᓃᑦ ᕿᑭᖅᑖᓗᒻᒥ ᑐᑦᑐᓂᑦ ᐅᖃᐅᓯᐅᓕᓚᐅᖅᑐᖅ 
ᐱᔾᔪᑎᖃᖅᑐᑎᒃ ᑐᐊᕕᕐᓇᓕᖅᑐᓂᒃ ᐊᒻᒪ ᐊᔾᔨᐅᖏᑦᑐᓂᒃ ᖃᓄᐃᓕᖓᒍᑎᐅᓕᖅᑐᓂᒃ. ᑎᓕᓯᔾᔪᑎᐅᓯᒪᔪᖅ ᐊᑐᓕᓚᐅᖅᑐᖅ ᔮᓐᓄᐊᕆ 2015.  ᒫᕐᓯ 
2015, ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑭᒃᑯᑐᐃᓐᓇᕐᓂᒃ ᑐᓴᕋᓱᓐᓂᖃᓕᓚᐅᖅᑐᑦ ᑐᓴᕈᒪᓪᓗᑎᒃ ᐃᓱᒪᒋᔭᐅᔪᓂᒃ ᕿᑭᖅᑖᓗᒻᒥ ᑐᑦᑐᐃᑦ 
ᐱᓪᓗᒋᑦ ᐊᐅᓚᑦᓯᔾᔪᑎᑦᓴᑦ ᐊᒻᒪ ᐃᓱᒪᑦᓴᕐᓯᐅᕈᒪᓪᓗᑎᒃ ᐊᑐᓕᖁᔨᔾᔪᑎᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ ᐅᖃᐅᓯᐅᕙᓚᐅᖅᑐᓂᒃ, ᐊᒻᒪᑦᑕᐅᖅ ᕿᑭᖅᑖᓗᒻᒥ 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ, ᕿᑭᖅᑕᖅᔪᐊᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᖕᖓᕕᒃᑯᑦ, ᐊᕙᑎᓕᕆᔨᒃᑯᑦ ᐊᒻᒪ 
ᒥᕐᖑᐃᕐᓯᓕᕆᕕᒃᑯᑦ ᑲᓇᑕᒥ. ᔪᓂ 2015, ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑭᖑᕝᕖᔪᒪᓕᓚᐅᖅᑐᑦ ᓄᖅᑲᖓᑎᑦᓯᓂᕐᒥᑦ ᐊᖑᓇᓱᒍᓐᓇᓕᕐᓗᑎᒃ 
250 ᐸᓐᓂᒻᒪᕆᓐᓂᑦ, ᕿᖑᓂᐊᒍᑦ ᕿᒥᕐᕈᔭᐅᓕᕋᔭᕐᓗᑎᒃ ᖃᐅᔨᓴᐅᑎᒥᓂᐅᔪᑦ ᐱᔭᐅᓚᐅᖅᑎᓪᓗᒋᑦ ᓯᕗᓪᓕᖅᐹᒥᑦ ᖃᐅᔨᓴᓇᓱᐊᕐᓂᐅᔪᒥᑦ.  
 ᐋᒐᓯ 21, 2015, ᒥᓂᔅᑕᐅᔪᖅ ᐊᑎᓕᐅᓚᐅᖅᑐᖅ ᕿᑭᖅᑖᓗᒻᒥ ᑐᑦᑐᐃᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᑎᓕᓯᔾᔪᑎᓕᐅᓚᐅᖅᑐᑦ ᑕᒪᐅᓇ ᐲᖅᑕᐅᓗᓂ ᐊᖑᓇᓱᒍᓐᓇᓂᕐᒥᑦ ᓄᖅᑲᖓᑎᑦᓯᔾᔪᑎᐅᔪᖅ. 250-ᓂᒃ 
ᐸᓐᓂᒻᒪᕆᒍᓐᓇᖅᑎᑕᐅᓕᓚᐅᖅᑐᑦ ᕿᑭᖅᑖᓗᒻᒥ. ᐋᖅᑭᑦᑕᐅᓗᓂ ᕿᑭᖅᑕᕐᔪᐊᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᒡᒍᖅᑕᐅᓚᐅᖅᑐᑦ ᐊᔾᔨᒌᑦᑐᐃᓐᓇᐅᓗᑎᒃ ᑎᓴᒪᐅᔪᖅᑐᑦ (8) ᕿᑭᖅᑖᓗᒻᒥ ᓄᓇᓖᑦ (30 ᓂᕕᖓᑖᑦ ᐊᑐᓂ ᓄᓇᓕᒃ 
ᐊᑕᐅᓯᖅ), ᐊᒻᒪᑦᑕᐅᖅ ᖁᓕᒃᑲᓂᕐᓂᒃ (10) ᐃᒡᓗᓕᒻᒧᑦ ᐊᒻᒪ ᐱᑎᑕᐅᒐᑎᒃ ᐊᕐᕌᒍᒥ ᓴᓂᕋᔭᒻᒥᐅᑦ. 

ᐊᑐᓕᖁᔭᐅᔪᑦ 

ᐊᐅᓚᑦᓯᒋᐊᕈᑎᑦᓴᓂᑦ ᐸᕐᓇᐅᑎ 
ᐊᐅᓚᑕᐅᔪᑦ ᐊᖑᓇᓱᑦᑐᓕᕆᔪᑦ ᒪᓕᒋᐊᓖᑦ ᐊᑐᐊᒐᐅᔪᓄᑦ ᓇᓗᓇᐃᔭᖅᑕᐅᓯᒪᔪᓂᑦ ᑎᑎᕋᕐᓯᒪᔪᓂ 5.1−ᒥ ᐊᖑᓇᓱᓐᓂᕐᒥᑦ ᐊᐅᓚᑦᓯᓂᖅ. 
ᖃᐅᔨᓴᖅᑎᑦᓯᓕᕐᓗᑎᒃ ᖃᐅᔨᓴᕐᓂᐅᖁᔭᐅᔪᒥᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐊᖑᓯᒪᔪᒥ ᓄᓇᕗᒻᒥ ᒐᕙᒪᒃᑯᑦ 
ᐊᑐᓕᖁᔨᔾᔪᑎᓕᐅᕈᓐᓇᑦᓯᐊᓕᕋᔭᖅᑐᑦ ᐊᐅᓚᑦᓯᔾᔪᑎᑦᓴᓂᑦ ᖃᓄᐃᓕᐅᕈᑎᑦᓴᓂᑦ, ᓲᕐᓗ ᐋᖅᑭᒋᐊᕆᔪᓐᓇᓕᕐᓗᑎᒃ ᖃᑦᓯᓂᑦ ᐳᓴᖏᑎᒍᑦ 
ᐊᖑᓇᓱᑦᑕᐅᔪᓐᓇᖅᑐᓂᑦ ᐅᕝᕙᓘᓐᓃᑦ ᓂᕕᖓᑖᒃᑯᑦ ᐊᖑᓇᓱᑦᑕᐅᔪᓐᓇᖅᑐᓂᑦ. ᐱᔾᔪᑎᐅᔪᑦ ᐊᖑᓇᓱᓐᓂᕐᒨᖓᔪᑦ ᐊᑦᓱᕉᑎᐅᔪᑦ ᑲᒪᒋᔭᐅᔪᓐᓇᖅᑐᑦ 
ᐊᔾᔨᒌᖏᑐᓄᑦ ᐊᐅᓚᑦᓯᔾᔪᑎᒍᑦ ᖃᓄᐃᓕᐅᕈᑎᐅᓂᐊᕐᓗᑎᒃ ᓲᕐᓗ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ, 
ᑰᑕᖃᖅᐸᖏᓪᓗᑎᒃ (ᓲᕐᓗ ᐸᓐᓂᒻᒪᕇᓐᓇᕐᓂᒃ ᐊᖑᓇᓱᖁᔨᓂᖅ), ᖃᖓᒃᑯᑦ ᐊᒻᒪ ᓇᓪᓕᖏᑦ ᐊᕙᑏᑦ ᒪᑐᔭᕆᐊᖃᕐᒪᖔᑕ ᐊᒻᒪ ᐊᓯᖏᓐᓂᑦ 
ᐱᑐᐃᓐᓇᐅᖏᔾᔪᑎᓕᕆᔪᓂᑦ ᐱᔪᓐᓇᓂᕐᒧᑦ ᐱᓕᕆᔾᔪᑎᑦᓴᓂᑦ ᖃᖓ ᐊᒻᒪ ᓇᒥ ᑐᑦᑐᐃᑦ ᐊᑦᑕᓇᖅᑐᒦᓐᓂᖅᐹᖑᕙᒻᒪᖔᑕ. ᖃᓄᑎᒋ 
ᐊᖑᓇᓱᑦᑕᐅᕙᑦᑐᑦ ᐋᖅᑭᒋᐊᖅᑕᐅᔭᕆᐊᓖᑦ ᒪᓕᑦᑕᐅᓗᑎᒃ ᓇᓚᐅᑦᑖᖅᑕᐅᓯᒪᔪᑦ ᐊᖑᓇᓱᑦᑕᐅᔪᓐᓇᖅᑐᑦ 2014−ᒥ, ᐅᕝᕙᓘᓐᓃᑦ ᖃᓂᓐᓂᕐᓴᒥ, 
ᑐᑦᑐᓂᑦ ᖃᐅᔨᓴᐅᑎᐅᓚᐅᖅᑐᑦ. ᐊᖑᓇᓱᑦᑕᐅᕙᑦᑐᑦ ᐅᖓᑖᓃᐸᑉᐸᑕ ᐱᕈᖅᐸᓪᓕᐊᓂᖏᑕ ᐊᒥᓱᕈᖅᐸᓪᓕᐊᔾᔮᖏᑦᑐᑦ. ᐊᖑᓇᓱᑦᑕᐅᕙᑦᑐᑦ 
ᑕᐃᒫᓪᓗᐊᖅ ᐊᒥᓲᑎᒋᔪᑦ ᑐᑦᑐᐃᑦ ᐱᕈᖅᐸᓪᓕᐊᓂᖏᓐᓂᑦ ᐊᒥᓱᕈᖅᐸᓪᓕᐊᒍᑎᐅᔮᖏᑦᑐᑦ.  

ᖃᐅᔨᓴᐅᑎᐅᒐᔭᖅᑐᓂᑦ ᐸᕐᓇᐅᑎ 
ᐃᓄᐃᑦ ᖃᐅᔨᒪᔭᑐᖃᖏᒍᑦ ᐊᒻᒪ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᐅᔪᑦ ᐊᑕᐅᑦᓯᒃᑯᑦ ᐊᑐᖅᑕᐅᒐᔭᖅᑐᑦ ᐱᔭᑦᓴᓕᐅᕈᑎᐅᕙᓪᓗᑎᒃ ᕿᑭᖅᑖᓗᒻᒥ ᑐᑦᑐᓂᒃ 
ᐊᐅᓚᑦᓯᔾᔪᑎᓕᐅᕈᑎᓂ. ᐃᓄᐃᑦ ᖃᐅᔨᒪᔭᑐᖃᖏᒍᑦ ᖃᐅᔨᓴᕐᓂᐅᓯᒪᔪᑦ ᕿᑭᖅᑖᓗᒻᒥ ᑐᑦᑐᓂᒃ (ᐊᕙᑎᓕᕆᔨᒃᑯᑦ 2015a, 2015b; ᑯᑎᐅᒃ 2015a, 
2015b; ᕗᕐᒍᓴᓐ ᐊᓯᖏᓪᓗ 1998) ᐃᓱᒪᒋᔭᐅᓯᒪᔪᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᒥ. ᐊᐅᓚᑦᓯᔪᓐᓇᖏᓇᑦᑕ 
ᖃᐅᔨᒪᖕᖏᑕᑦᑎᓐᓂᑦ, ᐊᒻᒪ ᐱᔾᔪᑎᒋᓪᓗᒋᑦ ᐃᓚᖏᑦ ᓇᐹᖅᑐᖃᖕᖏᑦᑐᒥ ᑐᑦᑐᐃᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒍᑦ ᖃᐅᔨᓴᖅᑕᐅᑲᓐᓂᕆᐊᖃᕐᒪᑕ 
ᑐᑭᓯᔭᐅᒃᑲᓐᓂᖁᓪᓗᒋᑦ ᕿᑭᖅᑖᓗᒻᒥ ᑐᑦᑐᐃᑦ. ᐊᔾᔨᐸᓗᖏᓐᓂᑦ ᐃᓚᑯᓂᒃ ᑎᑎᕋᕐᓯᒪᔪᖅᑕᓕᐅᒐᓗᐊᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᔾᔪᑎᓕᓐᓂᒃ 
ᐊᑐᖅᑕᐅᔪᓐᓇᓯᐊᖅᑐᒥᑦ ᐱᓕᕆᔾᔪᑎᖃᖅᑐᑎᒃ ᐊᐅᓚᑦᓯᔾᔪᑎᑦᓴᓂᑦ. ᑐᑭᓯᒋᐊᕈᑎᐅᔫᒐᓗᐊᑦ ᐊᑐᐃᓐᓇᐅᓂᖏᑦ ᑕᑎᒋᔭᕐᓂᖏᒻᒪᑕ ᐊᒻᒪ 
ᓄᐊᑕᐅᕙᓪᓕᐊᓯᒪᒻᒪᑕ ᐊᑯᓂᐊᓗᒃ, ᐊᔾᔨᒌᖏᑐᒻᒪᕆᐅᓗᑎᒃ ᑐᑦᑐᐃᑦ ᐊᒥᓲᓂᖏᑦ ᐊᒻᒪ ᐃᓂᒋᕙᑦᑕᖏᑕ ᐱᐅᓂᖏᑦ. ᖃᐅᔨᓴᕈᑦᑎᒍ 1) 
ᐊᖑᓇᓱᓐᓂᖅ, 2) ᖃᓄᐃᓕᖓᓕᕐᓂᖏᑦ ᕿᑭᖅᑖᓗᒻᒥ ᑐᑦᑐᐃᑦ ᐊᒻᒪ 3) ᓄᓇᒥ ᖃᓄᑎᒋ ᐊᖏᔪᒦᑉᐸᓐᓂᖏᑦ ᐊᐅᓚᑦᓯᔪᓐᓇᓂᕐᓴᐅᓕᕋᔭᖅᑐᒍᑦ 
ᐊᐅᓇᓲᑎᓂᑦ ᐱᑦᓯᐊᕐᓗᑕ. ᐃᓘᓐᓇᖓᒍᑦ, ᐃᓗᓕᓕᒫᖏᓐᓂᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒍᑦ ᐊᑐᕐᓗᑎᒃ ᖃᐅᔨᓴᐅᑎᒥᑦ ᕿᑭᖅᑖᓗᒻᒥ ᑐᑦᑐᓂᒃ 
ᐱᖃᓯᐅᔾᔨᒐᔭᕐᒥᔪᑦ ᖃᐅᑕᒫᑦ ᖃᑦᓯᐅᓕᕐᓂᖏᓐᓄᑦ ᓇᓚᐅᑦᑖᓂᕐᒥᑦ, ᐊᕐᕌᒍᑕᒫᖅ ᑭᒃᑯᑐᐃᓐᓇᕐᓂᑦ ᐊᐱᕐᓱᓂᒃᑯᑦ ᖃᐅᔨᓴᖅᐸᓪᓗᑎᒃ ᐊᒻᒪ ᑲᔪᓯᔭᐅᓗᓂ 
ᐅᔭᒥᑦᓯᖃᑦᑕᓂᕐᒥᑦ ᐱᓕᕆᔾᔪᑎ (ᑎᑎᕋᕐᓯᒪᔪᓂ A1). ᑕᒪᓐᓇ ᑲᑎᑕᐅᒐᔭᖅᑐᖅ ᐱᓕᕆᔾᔪᑎᐅᔪᒧᑦ ᓄᓇᓕᕆᓂᕐᒨᖓᔪᒧᑦ ᐊᒻᒪ ᐊᖑᓇᓱᑦᑎᓂᑦ 
ᐊᖑᓇᓱᑉᐸᑦᑐᓂᒃ ᑐᑦᑐᓂᒃ ᖃᓄᐃᒪᔪᓕᕆᓂᕐᒥᑦ ᖃᐅᔨᓴᐅᑎᒧᑦ ᐱᓕᕆᔾᔪᑎᒧᑦ (ᑎᑎᕋᕐᓯᒪᔪᓂ A1). ᐊᖑᓇᓱᑦᑐᓕᕆᓂᕐᒥᑦ ᖃᐅᔨᓴᐅᑎᑦᓴᒥᑦ 
ᐱᓕᕆᔾᔪᑎᓕᐅᕆᐊᓖᑦ ᕿᑭᖅᑖᓗᒻᒥ ᑐᑦᑐᓄᑦ ᐃᓘᓐᓇᖏᓐᓄᑦ ᐊᖑᓇᓱᑦᑐᓕᕆᓂᕐᒨᖓᔪᓂᒃ ᐊᐅᓚᑦᓯᕙᑦᑐᓄᑦ. ᐊᖑᓇᓱᑦᑐᓕᕆᓂᕐᒥᑦ 
ᐅᓂᒃᑳᓕᐅᕆᐊᖃᕐᓂᖅ ᒫᓐᓇᒧᑦ ᐱᕙᓪᓕᐅᑎᓯᒪᓂᖅᐹᖑᔪᑦ ᐊᒻᒪ ᓇᓗᓇᖕᖏᓂᖅᐹᖑᓪᓗᑎᒃ ᐱᓕᕆᔾᔪᑎᓂ ᐊᑐᐃᓐᓇᐅᔪᓂ (ᑎᑎᕋᕐᓯᒪᔪᓂ A1). 

ᑎᑎᕋᕐᓯᒪᔪᓂ A1. ᑐᑦᑐᓂᒃ ᖃᐅᔨᓴᐅᑎᐅᔪᒪᔪᑦ ᐊᒻᒪ ᑐᑭᓯᒋᐊᕈᑎᐅᔪᑦ ᐱᔭᐅᔪᒪᓂᐊᖅᑐᑦ ᐊᕐᕌᒍᓄᑦ ᑕᓪᓕᒪᓄᑦ. ᖃᓄᐃᓕᐅᕈᑎᐅᒐᔭᖅᑐᑦ 
ᒪᓕᒃᑲᔭᖅᑐᑦ ᑮᓇᐅᔭᐃᑦ ᐊᑐᖅᑐᑦᓴᓂᑦ ᐊᒻᒪ ᐊᖑᓇᓱᑦᑎᓂᑦ ᒥᑭᒋᐊᕐᓂᐊᖅᑎᓂᑦ/ᓄᓇᓕᓐᓂᑦ ᕿᒥᕐᕈᓂᕐᒥᑦ ᐊᒻᒪ ᐅᖃᐅᓯᐅᔪᓂᑦ. ᖃᐅᔨᒪᒋᐊᓕᒃ 
ᖃᑦᓯᐅᓕᕐᓂᖏᓐᓂᑦ ᓇᓚᐅᑦᑖᕈᑎᓕᐅᕐᓂᖅ ᐊᑭᑐᔪᕈᓘᒻᒪᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ ᐱᓕᕆᓂᐊᕐᓂᕋᕐᓗᑎᒃ ᐅᖃᕈᓐᓇᖏᑐᐃᓐᓇᕆᐊᖃᕐᒪᑕ 
ᐊᕐᕌᒍᓄᑦ ᑕᓪᓕᒪᓄᑦ (5) (ᐊᕐᕌᒍᓄᑦ ᖁᓕᓄᓪᓘᓐᓃᑦ (10) ᓇᓗᓇᖕᖏᑦᑐᖅ) ᖃᐅᔨᓴᓚᖓᓂᖏᓐᓄᑦ ᐱᔾᔪᑎᖃᕐᓗᑎᒃ ᑮᓇᐅᔭᓂᑦ ᐊᑐᖅᑐᑦᓴᓂᑦ. 

ᖃᓄᐃᓗᕈᑎ  ᐱᒋᐊᖅᑎᑦᓯᔾᔪᑎᓄᑦ ᐅᓪᓗᕐᓯᐅᑎ 

2019/2020 2020/2021 2021/2022 2022/2023 2023/2024 

ᐅᔭᒥᓕᕐᓱᐃᓂᕐᒥᑦ ᐱᓕᕆᔾᔪᑎ  X X X X 

ᖃᑦᓯᐅᓂᖏᓐᓂᑦ ᖃᐅᔨᓴᕐᓂᖅ 
ᐊᐱᕐᓱᓂᒃᑯᑦ 

X X X X  

ᓄᓇᓕᕆᓂᖅ ᖃᓄᐃᑦᑑᓂᖏᓐᓂᑦ  X X    

ᖃᓂᒪᔪᓕᕆᓂᕐᒥᑦ ᖃᐅᔨᓴᕐᓂᖅ   X X X 

ᖃᓄᑎᒋ ᐅᖓᓯᓐᓂᖃᕐᓂᖏᓐᓂᑦ 
ᓇᓗᓇᐃᔭᐃᓂᖅ 

 X X   

ᖃᑦᓯᐅᓕᕐᓂᖏᓐᓂᑦ 
ᓇᓚᐅᑦᑖᓂᒃᑯᑦ ᖃᐅᔨᓴᕐᓂᖅ 
ᐊᐱᕐᓱᓂᒃᑯᑦ 

    X 

ᐊᖑᓇᓱᑦᑐᓕᕆᓂᕐᒥᑦ ᖃᐅᔨᓴᕐᓂᖅ   X X X 

 

  



ᒪᒃᐱᒐᖅ 22 ᐅᑯᓇᓂ 22 
 

ᐃᓚᓕᐅᔾᔭᐅᓯᒪᔪᖅ 2: ᒪᓕᒐᓕᕆᔪᑦ ᐊᒻᒪ ᐃᓗᓕᖏᑦ 

ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ ᒪᓕᑦᑐᖅ ᐊᒻᒪ ᐃᑲᔪᕐᓯᖅᑕᐅᓗᓂ ᒪᓕᒐᑎᒍᑦ ᐃᒪᐃᓕᖓᔪᒃᑯᑦ: ᑲᓇᑕᒥ ᓄᓇᕗᒻᒧᑦ 
ᐱᖁᔭᕐᔪᐊᒃᑯᑦ (CNA), ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒃᑯᑦ (NLCA), ᐊᒻᒪ ᓄᓇᕗᒻᒥ ᐆᒪᔪᓕᕆᓂᕐᒥᑦ ᐱᖁᔭᕐᔪᐊᑎᒍᑦ.  
 
ᐋᑎᑯᓪᒥ 5 ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ ᐃᓱᒪᓕᐅᕈᑕᐅᓯᒪᔪᓂ, ᑐᕌᒐᕆᔭᐅᔪᓂ ᐊᒻᒪ ᐊᓐᓂᕆᔭᐅᔪᓂ ᓄᓇᕗᒻᒥ ᓇᓗᓇᐃᔭᕐᓯᒪᔪᑦ 
ᐱᔾᔪᑎᒋᓪᓗᒋᑦ ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᐱᔪᓐᓇᐅᑎᒍᑦ ᐊᑕᐅᑦᓯᒃᑯᑦ ᐱᐅᕐᓱᐊᓂᕐᒧᑦ ᐊᒻᒪ ᐊᐅᓚᑦᓯᓂᕐᒧᑦ ᑐᕌᒐᕆᔭᖏᓐᓂᑦ ᓄᓇᕗᒻᒥ 
ᓄᓇᑖᕐᓂᒃᑯᑦ ᐊᖏᕈᑎᒍᑦ ᐆᒪᔪᓕᕆᓂᕐᒥ ᐊᒻᒪ ᐊᕙᑎᓕᕆᓂᕐᒥ. ᓇᓗᓇᐃᕐᓯᒪᖁᓪᓗᒍ, ᐃᓚᖏᑦ ᐱᒻᒪᕆᐅᓂᖏᑦ ᐋᑎᑯᓪᒥ 5 ᑎᑎᕋᕐᓯᒪᔪᑦ 
ᐊᑑᑎᖃᖅᑐᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐊᖑᔪᒧᑦ ᐱᖃᓯᐅᔾᔨᔪᑦ: 

ᐃᓱᒪᓕᐅᕈᑕᐅᕙᒃᑐᑦ 

• 5.1.1 a) “ᐆᒪᔪᐃᑦ ᐊᔾᔨᒌᓂᖏᑦ” ᑐᑭᖃᖅᑐᑦ ᓇᓪᓕᐊᑐᐃᓐᓇᖅ ᐆᒪᔪᐃᑦ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖅ ᐊᔾᔨᒌᑦ ᐃᓚᒋᔭᐅᔪᑦ ᐊᒥᓱᓄᑦ 
ᐃᓗᐊᓂᑦᑐᑦ ᐆᒪᔪᐃᑦ ᐊᔾᔨᒌᑦᑐᓄᑦ ᓲᕐᓗ ᐊᒥᓱᐃᑦ ᐆᒪᔪᐃᑦ ᐅᕝᕙᓘᓐᓃᑦ ᐊᒥᓲᓂᖏᓐᓄᑦ; 

• 5.1.2 e) ᐱᕙᓪᓕᐅᑎᑦᓯᐊᕈᓐᓇᖅᑐᒥᑦ ᐆᒪᔪᓂᑦ ᐊᐅᓚᑦᓯᔾᔪᑎᑖᕆᐊᓖᑦ ᐃᑲᔫᑎᖃᖅᑐᓂᒃ ᐃᓄᐃᑦ ᐊᖑᓇᓱᒍᓐᓇᐅᑎᖏᓐᓂᑦ 
ᐱᔪᓐᓇᐅᑎᒍᑦ ᐊᒻᒪ ᓯᕗᓪᓕᐅᔾᔨᓂᒃᑯᑦ, ᐊᒻᒪ ᖃᐅᔨᒪᔭᐅᑦᓯᐊᕐᓗᑎᒃ ᐃᓄᐃᑦ ᐱᓕᕆᔾᔪᓯᖏᑦ ᐆᒪᔪᓂᒃ ᐊᐅᓚᑦᓯᔾᔪᑎᒍᑦ ᐃᑲᔫᑎᖃᖅᑐᓂᒃ 
ᐱᐅᕐᓱᐊᓕᕆᓂᕐᒥᑦ ᐆᒪᔪᓂᑦ ᐊᒻᒪ ᓴᐳᔾᔭᐅᓂᖏᓐᓂᑦ ᐆᒪᔪᐃᑦ ᐃᓂᒋᕙᑦᑕᖏᓐᓂᑦ 

• 5.1.2 f) ᐱᓕᕆᔾᔪᑎᑖᕆᐊᓖᑦ ᐆᒪᔪᓂᑦ ᐊᐅᓚᑦᓯᔾᔪᑎᓕᕆᔪᓂᑦ ᐊᒻᒪ ᓄᓇᒥᑦ ᐊᐅᓚᑦᓯᔾᔪᑎᓕᕆᔪᓂᑦ ᐊᖏᓛᒃᑯᑦ ᓴᐳᔾᔨᔪᓐᓇᖅᑐᓂᒃ 
ᓄᑖᖕᖑᒃᑲᓐᓂᕈᓐᓇᖅᑐᒃᑯᑦ ᑮᓇᐅᔭᓕᐅᕈᑎᓂᑦ  

• 5.1.2 g) ᐆᒪᔪᓂᑦ ᐊᐅᓚᑦᓯᔾᔪᑎᐅᔪᑦ ᐊᒻᒪ ᐱᓕᕆᐊᖑᕙᓐᓂᖏᑦ ᐃᓄᐃᑦ ᐱᔪᓐᓇᐅᑎᖏᑦ ᐊᖑᓇᓱᒍᓐᓇᐅᑎᖏᑦ ᐊᐅᓚᑕᐅᕙᑦᑐᑦ ᐊᒻᒪ 
ᒪᓕᒋᐊᖃᖅᑐᑎᒃ ᐃᓱᒪᓕᐅᕈᑕᐅᓯᒪᔪᓂᒃ ᐱᐅᕐᓱᐊᓂᕐᒥᑦ 

• 5.1.2 i) ᒐᕙᒪᒃᑯᑦ ᐃᑉᐱᒍᓱᑦᑎᐅᔪᑦ ᐱᓕᕆᔨᒻᒪᕆᐅᔪᑦ ᐆᒪᔪᑦ ᐊᐅᓚᑕᐅᓂᖏᓐᓄᑦ ᖃᓄᖅ. 
 
ᐱᐅᕐᓱᐊᕐᓂᖅ 

• 5.1.5 ᐃᓱᒪᓕᐅᕈᑕᐅᕙᑦᑐᑦ ᐱᐅᕐᓱᐊᖅᑐᓕᕆᓂᕐᒨᖓᔪᑦ ᐅᑯᐊ: 
c) ᒪᑭᒪᑎᑦᓯᓂᖅ ᐊᑐᖅᑐᒻᒪᕆᐅᔪᓂᑦ, ᖃᓂᒪᖃᖕᖏᑦᑐᓂᒃ, ᐆᒪᔪᓂᒃ ᒪᑭᒪᑎᑦᓯᔾᔪᑎᐅᔪᓐᓇᖅᑐᓂᒃ ᐊᖑᓇᓱᑦᑕᐅᔭᕆᐊᓕᓐᓄᑦ ᒪᓕᑦᑐᒋᑦ 
ᑐᑭᓕᐅᕈᑕᐅᓯᒪᓂᖏᑦ ᐅᑯᓇᓂ ᐋᑎᑯᓪᒥ; ᐊᒻᒪ 
d) ᐅᑎᖅᑎᑕᐅᓇᓱᓐᓂᖏᑦ ᐊᒻᒪ ᐆᒻᒪᑦᓯᐊᕆᑎᑕᐅᒃᑲᓐᓂᕋᓱᓐᓂᖏᑦ ᓄᖑᑦᑐᑦ ᑐᑦᑐᐃᑦ ᐊᒥᓲᓂᖏᓐᓄᑦ ᐆᒪᔪᐃᑦ ᐊᒻᒪ ᐆᒪᔪᓄᑦ 
ᐃᓂᒋᔭᐅᕙᑦᑐᑦ.  

 
ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ 

• 5.6.16 ᒪᓕᓪᓗᒋᑦ ᑎᑎᕋᕐᓯᒪᓂᖏᑦ ᐅᕙᓂ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖃᖅᑎᐅᓂᐊᖅᑐᑦ ᐋᖅᑭᑦᓱᐃᔪᓐᓇᓂᕐᒥᑦ, 
ᐊᓯᔾᔩᒋᐊᕐᕆᓂᕐᒥᑦ ᐅᕝᕙᓘᓐᓃᑦ ᐲᖅᑕᐅᓂᖏᓐᓂᑦ, ᖃᖓᓚᐅᓱᖓᒃᑯᑦ ᑕᐃᒪᐃᒋᐊᖃᓕᕋᐃᒐᒥᒃ ᐊᒻᒪ ᐊᑐᖅᑕᐅᔪᑦ ᒪᓕᑦᑕᐅᓗᑎᒃ, 
ᖃᑦᓯᓂᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐅᕝᕙᓘᓐᓃᑦ ᐊᖑᓇᓱᑦᑕᐅᔪᓐᓇᖅᑐᑦ ᐱᓪᓗᒋᑦ ᓄᓇᕗᒻᒥ 
ᓄᓇᓕᖃᕐᕕᖏᑕ ᐊᕙᑎᖏᓐᓂ. 

• 5.6.17 ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐆᒪᔪᐃᑦ ᐊᒥᓱᑦ ᐅᕝᕙᓘᓐᓃᑦ ᑐᑦᑐᐃᑦ ᐊᒥᓲᓂᖏᓐᓄᑦ 
ᓇᓗᓇᐃᖅᑕᐅᔪᓐᓇᖅᑐᑦ ᓈᓴᐅᑎᒍᑦ... a) ...ᓄᓇᓕᓐᓄᑦ  ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ, ᐊᒻᒪ...b)... 
ᓄᓇᓕᒐᓚᓐᓅᖓᓗᒋᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ.  

• 5.6.20 ᓇᓚᐅᑦᑖᖅᑕᐅᓯᒪᔪᑦ ᐆᒪᔪᖅᑕᐅᔪᒪᒐᔭᖕᖑᐊᖅᑐᓂᒃ ᐱᔪᓐᓇᓂᐊᖅᑐᖅ ᓯᕗᓪᓕᖅᐹᖑᓗᑎᒃ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᔾᔨᖃᖅᑎᓪᓗᒋᑦ ᐅᕝᕙᓘᓐᓃᑦ 
ᑐᖔᓃᑦᑎᓪᓗᒋᑦ ᐱᔭᕆᐊᑭᓐᓂᖏᓐᓂᑦ, ᐃᓄᐃᑦ ᐱᔪᓐᓇᐅᑎᖃᖅᐸᓂᐊᖅᑐᑦ ᐃᓘᓐᓇᖏᓐᓂᑦ ᐆᒪᔪᕈᓐᓇᕐᓗᑎᒃ ᑲᑎᑦᑐᒋᑦ 
ᐊᖑᓇᓱᑦᑕᐅᔪᓐᓇᖅᑐᓂᒃ.  

ᓇᓗᓇᐃᕆᐊᖅᐸᓪᓗᑎᒃ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑉ ᑎᑎᕋᕐᓯᒪᓂᖏᓐᓂᑦ, ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐊᖑᔪᖅ 
ᐊᑐᖅᑎᑦᓯᕙᑦᑐᑦ ᐅᔾᔨᕈᓱᒋᐊᕐᓂᕐᒥᑦ ᐃᓱᒪᓕᐅᕈᑕᐅᓯᒪᔪᒥᑦ ᒪᓕᑦᑐᒋᑦ ᐊᑐᖅᑕᐅᓂᕆᕙᑦᑕᖏᑦ ᖃᓄᖅ ᐱᐅᕐᓱᐊᖅᑐᓕᕆᓂᕐᒥ ᐊᒻᒪ ᐊᐅᓚᑦᓯᓂᕐᒥ 
ᕿᑭᖅᑖᓗᒻᒥ ᑐᑦᑐᓂᒃ. 

ᐊᐅᓚᑦᓯᔾᔪᑎᑦᓴᓄᑦ ᐸᕐᓇᐅᑎᐅᓗᓂ ᐃᓗᐊᓃᑦᑐᓂ ᐃᓱᒫᓘᑎᒋᔭᖏᑕ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ (ᐱᓕᕆᔾᔪᑎᓪᓗᐊᑕᐅᔪᖅ ᐆᒪᔪᓂᑦ 
ᐊᐅᓚᑦᓯᔾᔪᑎᓄᑦ ᓄᓇᕗᒻᒥ [NLCA]), ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ ᒪᓕᒋᐊᖃᕋᔭᕐᒥᔪᖅ ᓄᓇᕗᒻᒥ, ᑲᓇᑕᒥ ᐊᒻᒪ 
ᓄᓇᕐᔪᐊᕐᒥ ᐊᑐᖅᑕᐅᔪᒪᔪᓂᑦ ᐱᓪᓗᒍ ᓄᓇᕗᑦ ᓄᓇᒥᐅᑕᓕᕆᔾᔪᑎᖓᑦ ᐊᔾᔨᒌᖏᑦᑐᓂᑦ. ᑖᓐᓇ ᑲᓇᑕᒧᑦ ᐊᒻᒪ ᓄᓇᕐᔪᐊᕐᒥᐅᑕᓄᑦ 
ᐊᑐᖅᑕᐅᔪᒪᓯᒪᔪᖅ ᓄᓇᕗᑦ ᐱᓪᓗᒍ ᐱᐅᕐᓱᐊᖅᑐᓕᕆᓂᕐᒨᖓᓪᓗᑎᒃ ᓄᓇᒥᐅᑕᐅᔪᓂᑦ ᐊᔾᔨᒌᖏᑦᑐᓂᑦ ᐱᓪᓗᒋᑦ ᑲᑎᑉᐸᑦᑐᑦ, “ᐆᒪᔪᐃᑦ ᐊᒥᓱᑦ”, 
“ᐊᔾᔨᒌᑦ ᐃᓚᒋᔭᐅᔪᑦ ᐊᒥᓱᓄᑦ” ᐅᕝᕙᓘᓐᓃᑦ “ᐊᒥᓲᓂᖏᑦ” ᐱᓯᒪᔪᑦ ᑲᓇᑕᒥ ᓄᓇᕗᒻᒧᑦ ᐱᖁᔭᕐᔪᐊᒥᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐱᓕᕆᔭᕆᐊᓕᖏᓐᓂᑦ ᐱᔾᔪᑎᒋᓪᓗᒍ ᐱᐅᕐᓱᐊᖅᑐᓕᕆᓂᖅ ᓄᓇᒥᐅᑕᓂᑦ ᐊᔾᔨᒌᖏᑦᑐᓂᑦ ᑐᓴᖅᑎᑦᓯᔾᔪᑎᐅᕙᑦᑐᑦ ᓄᓇᕗᒻᒥ.  ᒪᓕᑦᑕᐅᒋᐊᖃᕐᒥᔪᑦ 
ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐅᖅᑐᓄᑦ ᑲᓇᑕᒥ ᓄᓇᒥᐅᑕᓕᕆᓂᕐᒧᑦ ᓱᓇᑐᐃᓐᓇᕐᓂᑦ ᐸᕐᓇᐅᑕᐅᓯᒪᔪᓂᑦ ᐱᓯᒪᔪᓂᑦ 
ᑲᓇᑕᒥᐅᑦᑕᐃᑦ ᐊᑎᓕᐅᖃᑕᐅᓯᒪᓂᖏᓐᓄᑦ ᓄᓇᕐᔪᐊᕐᒥ ᑲᑎᒪᔨᒻᒪᕇᑦ ᑲᑎᒪᕕᔾᔪᐊᕐᓂᖃᖅᑎᓪᓗᖏᑦ ᐱᔾᔪᑎᖃᖅᑐᑎᒃ ᓄᓇᒥᐅᑕᓕᕆᓂᕐᒨᖓᔪᓂᑦ.  

